
ᒫᔾᔨ 19, 2020 

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB ᐅᕝᕙᓘᓐᓃᑦ ᑲᑎᒪᔩᑦ) ᖃᐅᔨᓴᐃᓂᖃᓚᐅᖅᑎᓪᓗᒋᑦ 

ᓱᓇᒃᑯᑖᓕᒫᓂᑦ ᐱᑕᖃᖅᑎᑕᐅᔪᓂᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᓯᒪᔪᑦ, ᒪᓕᑦᑐᒍ 

ᐃᓚᖓ 91 ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ, ᓯᑖᑕᔅᑯᑦ ᑲᓇᑕᒥ. 

2013, ᑎᑎᕋᖅᓯᒪᓂᖓ 14, ᐃᓚᖓ 2 (ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ 

ᒪᓕᒐᕐᒥᑦ (NuPPAA), Canadian Arctic Holidays Ltd.’s “Clyde River Land Use Permit” ᐱᓕᕆᐊᒧᑦ 

ᑐᔅᓯᕋᐅᑦ ᐃᒪᐃᑦᑕᐅᔭᕆᐊᓕᒃ ᐋᖅᑭᒋᐊᖅᑕᐅᓗᓂ ᐅᕝᕙᓘᓐᓃᑦ ᖁᔭᓈᖅᑕᐅᓗᓂ.    

 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑕᑯᓐᓇᖅᑕᖓ ᐱᓕᕆᐊᒧᑦ ᑐᔅᓯᕋᐅᑦ ᒫᓐᓇᐅᔪᒥᑦ ᓴᓇᓯᒪᓂᖓ 

ᐃᓄᓐᓄᑦ ᐃᓱᒫᓘᑕᐅᓂᐊᖅᑐᓂ, ᐊᒻᒪ ᓴᖅᑭᑎᑦᑎᓂᐊᖅᑐᓂ ᐊᖏᔪᓂᑦ ᐊᑦᑕᓇᖅᑎᑦᑎᓂᐊᖅᑐᖅ ᐊᕙᑎᖓᓄᑦ 

ᐊᒻᒪ ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᐊᑦᑐᖅᑕᐅᔪᓂᑦ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑕᐃᒪᐃᓐᓂᖓᓄᑦ ᐱᑕᖃᖅᑎᑦᑎᔪᑦ ᑖᔅᓱᒥᖓ ᕿᒥᕐᕈᓂᕐᒥᑦ ᐃᓱᒪᓕᐅᓂᕐᒧᑦ ᐅᓂᒃᑳᓂᑦ ᑲᒪᒋᔭᖃᖅᑐᓄᑦ 

ᒥᓂᔅᑕᒧᑦ(ᓄᑦ) ᐃᓱᒪᒋᔭᐅᓂᐊᖅᑐᓂᑦ ᒪᓕᑦᑐᒍ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 

ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA) ᑎᑎᕋᖅᓯᒪᔪᑦ 92(1)(c); ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐊᑐᐃᓐᓇᐅᖏᓐᓇᖅᑐᑦ ᑐᓴᖅᑎᑦᑎᓂᕐᒧᑦ ᒥᓂᔅᑕᒧᑦ ᑕᕝᕙᓂ ᐅᓂᒃᑳᓂᑦ ᐱᑕᖃᕆᐊᖃᖅᑎᑕᐅᓪᓗᓂ. 

 

ᓇᓗᓇᐃᖅᓯᒪᓂᖏ ᖃᐅᔨᓴᕐᓂᑯᑦ ᐃᓱᒪᓕᐅᓂᕐᒧᑦ ᐅᓂᑉᑲᖅ 

ᒪᓕᒐᓕᕆᓂᐅᑉ ᐊᕿᐅᒪᓂᖓ 

ᐱᓕᕆᐊᕆᔭᖓᑦ ᑐᕋᕈᑎᖓᓪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᑕᐅᓯᒪᕗᖅ ᑎᑎᖃᖏᓐᓂ 

12, ᐊᕕᒃᓯᒪᓂᖓᓂ 12.2.5 ᓄᓇᕗᒥ ᐊᖏᕈᒻᒥ ᐊᒻᒪ ᓇᓗᓇᐃᖅᑕᐅᓯᒪᑉᓗᓂ s. 23 ᓄᓇᕗᒥ ᐸᕐᓇᖕᓂᐅᑉ 

ᐊᒻᒪ ᐱᓕᕆᐊᓪᓗ ᖃᐅᔨᓴᖅᑕᐅᓂᖏᓐᓄ ᐱᖁᔭᒻᒥ: 

ᓄᓇᕗᒻᒥ ᐊᖏᕈᑦ, ᑎᑎᕋᖅᓯᒪᓂᖓ 12, ᐊᕕᒃᓯᒪᓂᖓ 12.2.5: ᐱᓕᕆᐊᕐᒥᖕᓂᒃ 

ᑲᔪᓯᑎᑦᓯᓂᕐᒥᒃ, ᑐᕋᒐᕆᓂᐊᖅᑕᖏ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᖓᓗᒃᑕᖅ 

ᒥᐊᓂᖅᓯᓂᕐᒥᒃ ᐃᑲᔪᖅᑐᐃᓂᕐᒥᒡᓗ ᐅᑉᓗᒥᒧᑦ ᓯᕗᓂᕐᒧᓪᓗ ᖃᓄᐃᖏᑎᐊᖅᑎᑦᓯᓂᕐᒥᒃ 

ᓄᓇᓕᖕᒥᐅᓂᒃ ᓄᓇᓕᖕᓂᒡᓗ ᓄᓇᕗᒻᒥ ᓄᓇᐅᑉ ᐊᖏᕈᑎᖏᑕ ᓄᓇᖁᑎᖓ, ᐊᒻᒪ 

ᒥᐊᓂᖅᓯᓂᕐᒥᒃ ᓄᓇᖁᑎᒋᔭᐅᔪᓂᒃ ᖃᓄᐃᖏᑎᐊᕐᓂᖏᓐᓂᒡᓗ ᓄᓇᐅᑉ ᐊᖏᕈᑎᖏᑕ 

ᓄᓇᖁᑎᖓ. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᖃᕐᓂᐊᖅᐳᑦ 

ᖃᓄᐃᖏᑎᐊᕐᓂᖏᓐᓂᒃ ᑲᓇᑕᒻᒥᐅᑦ ᓄᓇᕗᒥ ᓄᓇᐅᑉ ᐊᖏᕈᑎᖏᑕ ᓄᓇᖁᑎᖓ. 

 

ᖃᐅᔨᓴᕐᓂᐅᑉ ᐱᔪᑎᖓ ᓇᓗᓇᐃᖅᓯᒪᕗᖅ ᐊᑕᓐᓂ ᑎᑎᕋᖅᓯᒪᓂᖓᓂ 12, ᐊᕕᒃᓯᒪᓂᖓ 12.4.1 ᓄᓇᕗᒻᒥ 

ᐊᖏᕈᑦ ᐊᒻᒪ s. 88 ᓄᓇᕗᒥ ᐸᕐᓇᖕᓂᐅᑉ ᐊᒻᒪ ᐱᓕᕆᐊᓪᓗ ᖃᐅᔨᓴᖅᑕᐅᓂᖏᓐᓄ ᐱᖁᔭᒻᒥ, ᐅᖃᖅᓯᒪᖕᒪᑦ: 

ᓄᓇᕗᒥ ᐸᕐᓇᖕᓂᐅᑉ ᐊᒻᒪ ᐱᓕᕆᐊᓪᓗ ᖃᐅᔨᓴᖅᑕᐅᓂᖏᓐᓄ ᐱᖁᔭᒻᒥ, s. 88: 

ᑭᒡᓕᓯᓂᐊᕐᓂᐅᑉ ᑐᑭᖓ ᐱᓕᕆᐊᕐᒧᑦ ᐃᓱᒪᓕᐅᕐᓗᓐᓂ ᐊᒃᑐᐃᓂᖃᕐᓂᐊᕐᒪᖓᑦ ᐊᕙᑎᒻᒥᒃ 

ᐃᓄᓯᕐᒥᒃ ᐱᕙᓪᓕᐊᓂᕐᒥᒡᓗ ᐊᒻᒪ ᑎᐊᓐᓇᐃᓂᖅᐸᑦ, ᖃᐅᔨᓴᖅᑕᐅᔭᕆᐊᖃᕐᒪᖓᑦ ᓄᓇᕗᒥ 

ᐊᕙᑎᓕᕆᔨᑦ ᑲᑎᒪᔨᖏᓐᓄᑦ… 

 

ᐃᓱᒪᓕᐅᕐᓗᓐᓂ ᖃᐅᔨᓴᕐᓂᕐᒥᒃ ᐅᓂᑉᑲᒻᒥᒃ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑕᓯᐅᖅᑕᐅᖕᒪᑕ 

ᐃᓱᒪᓕᐅᓕᕐᒧᑦ ᑎᑎᕋᖅᓯᒪᓂᖓᓂ 12, ᐊᕕᒃᓯᒪᓂᖓ12.4.2(a) ᐊᒪ (b) ᓄᓇᕗᒻᒥ ᐊᖏᕈᑦ ᐊᒪ s. 89(1)  

ᓄᓇᕗᒥ ᐸᕐᓇᖕᓂᐅᑉ ᐊᒻᒪ ᐱᓕᕆᐊᓪᓗ ᖃᐅᔨᓴᖅᑕᐅᓂᖏᓐᓄ ᐱᖁᔭᒻᒥ, ᐅᖃᖅᓯᒪᖕᒪᑦ: 

ᓄᓇᕗᒥ ᐸᕐᓇᖕᓂᐅᑉ ᐊᒻᒪ ᐱᓕᕆᐊᓪᓗ ᖃᐅᔨᓴᖅᑕᐅᓂᖏᓐᓄ ᐱᖁᔭᒻᒥ, s. 89(1): 

ᐸᕐᓇᐃᔨᒃᑯᑦ ᑕᓯᐅᖅᑕᐅᕆᐊᖃᖅᐳᑦ ᐅᑯᓄᖓ ᐃᓱᒪᓕᐅᑕᐅᓂᐊᖅᑐᓄᑦ ᐊᑐᕆᐊᖃᓕᖅᐸᑕ 

ᐃᓱᒪᓕᐅᕐᓂᖅ, ᖃᐅᔨᓴᓂᒃᐸᑕ, ᐱᓕᕆᐊᖑᓂᐊᖅᑐᖅ ᑲᔪᓯᔭᕆᐊᖃᕐᒪᖓᑦ: 

(a) ᖃᐅᔨᓴᕐᓂᖅ ᐊᑐᕆᐊᖃᕐᒪᖓᑦ ᓄᓇᕗᒥ ᐊᕙᑎᓕᕆᔨᑦ ᑲᑎᒪᔨᖏᑕ ᐃᓱᒪᒋᔭᖓᓐᓂ, 

i. ᐱᓕᕆᐊᖑᓂᐊᖅᑐᖅ ᐊᒃᑐᐃᓂᖃᕐᓂᐊᕐᒪᖓᑦ ᐊᕙᑎᑉᑎᖕᓄᑦ ᐃᓄᓯᕐᒧᑦ 

ᐱᕙᓪᓕᐊᓂᕐᒧᓪᓗ ᐊᒻᒪ ᓂᕐᔪᑎᓄᑦ ᓄᓇᖁᑎᖏᓐᓄᓪᓗ ᐃᓄᐃᑦ 

ᐊᖑᓇᓱᒍᓯᖏᓐᓄᓪᓗ, 

ii. ᐱᓕᕆᐊᖑᓂᐊᖅᑐᖅ ᐃᓄᖕᓄᑦ ᐃᓱᒪᓗᒋᔭᐅᓂᐊᕐᒪᖓᑦ, ᐅᕙᓗᕙ 

iii. ᐱᓕᕆᐊᖅ ᐃᓚᖃᕐᒪᖓᑦ ᖃᕆᑕᐅᔭᓂᒃ ᐊᑐᕐᓂᕐᒥᒃ ᖃᐅᔨᒪᓇᖏᓗᓂᓗ 

ᓱᓇᒧᑦ ᐊᑐᕐᓂᐊᕐᒪᖓᑕ; ᐊᒻᒪ 

(b) ᖃᐅᔨᓴᕐᓂᖅ ᐊᑐᕆᐊᖃᖏᑐᖅ ᐊᕙᑎᓕᕆᔨᒃᑯᑦ ᐃᓱᒪᓕᐊᖓ ᐊᑐᕐᓗᒍ, 

i. ᐱᓕᕆᐊᖑᓂᐊᖅᑐᖅ ᐊᒃᑐᐃᓗᐊᓚᖏᐸᑦ ᐃᓄᖕᓂᒡᓗ 

ᐃᓱᒪᓗᒃᑎᑦᓯᓂᐊᖏᐸᑦ, ᐊᒻᒪ 

ii. ᐊᕙᑎᐅᑉ ᖃᓄᐃᑐᓂᖓ ᐃᓄᓯᐅᑉᓗ ᐱᕙᓪᓕᐊᓂᐅᑉᓗ ᐊᒃᑐᐃᓂᖓ 

ᖃᐅᔨᒪᔭᐅᒃᐸᓪᓗ ᓇᓗᓇᕐᓂᖓ ᐅᑉᓗᒥᒧᑦ ᐊᑐᒐᐅᓱᖅᑐᓂᒃ ᐊᑐᕐᓂᐊᖅᐸᑦ. 

 

ᑎᑎᕋᖅᓯᒪᕗᖅ ᐊᑕᓐᓂᒃ ᑎᑎᕋᖅᓯᒪᓂᖓ 12, ᐊᕕᒃᓯᒪᓂᖓ 12.4.2(c) ᐊᒪ s. 89(2) ᓄᓇᕗᒥ ᐸᕐᓇᖕᓂᐅᑉ 

ᐊᒻᒪ ᐱᓕᕆᐊᓪᓗ ᖃᐅᔨᓴᖅᑕᐅᓂᖏᓐᓄ ᐱᖁᔭᒻᒥ ᐱᖃᖅᑎᑦᓯᖕᒪᑦ ᐃᓱᒪᓕᐅᕈᖕᓇᕐᓂᕐᒥᒃ ᐅᕙᓐᓂ 



 

(866) 233-3033 (867) 983-2594 info@nirb.ca www.nirb.ca @NunavutImpactReviewBoard 

 P.O. Box 1360, Cambridge Bay, NU  X0B 0C0 

 Page 3 of 23 

s.89(1)(a) ᓴᓚᒃᒪᕐᓗᓂ ᐃᓱᒪᓕᐅᕈᑕᐅᔪᒻᒥ s. 89(1)(b) ᓄᓇᕗᒥ ᐸᕐᓇᖕᓂᐅᑉ ᐊᒻᒪ ᐱᓕᕆᐊᓪᓗ 

ᖃᐅᔨᓴᖅᑕᐅᓂᖏᓐᓄ ᐱᖁᔭᒻᒥ. 
 

ᐋᖅᑭᑦᑕᐅᓯᒪᔪᑦ ᐊᑖᓂ ᐃᓚᖓ 91 ᐅᑯᓇᓂᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 

ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA), ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᔭᕆᐊᓖᑦ 

ᐱᓕᕆᐊᖅ ᐃᒪᐃᑦᑕᐅᓗᓂ ᐋᖅᑭᒋᐊᖅᑕᐅᓗᓂ ᐅᕝᕙᓘᓐᓃᑦ ᖁᔭᓈᖅᑕᐅᔭᕆᐊᓕᒃ ᑲᑎᒪᔩᑦ ᐃᓱᒪᒋᔭᖃᕈᑎ 

ᐱᓕᕆᐊᖅ ᓴᖅᑮᑎᑦᑎᓂᐊᖅᑐᔮᕈᓂ ᓈᒻᒪᖏᑦᑐᓂᑦ ᐊᑦᑕᓇᖅᑐᓂᑦ ᐊᕙᑎᖓᓄᑦ ᐊᒻᒪ 

ᐃᓅᖃᑎᒌᓐᓂᕐᒧᑦ−ᑮᓇᐅᔭᓕᕆᓂᕐᒧᑦ ᐊᑦᑐᖅᑕᐅᔪᓂᑦ. 

 

ᑎᑎᕋᖅᓯᒪᖕᒪᑦ ᐊᑕᓐᓂ ᑎᑎᕋᖅᓯᒪᓂᖓᑕ 12, ᐊᕕᒃᓯᒪᓂᖓ 12.4.4 ᓄᓇᕗᒻᒥ ᐊᖏᕈᒻᒥ ᐊᒻᒪ s. 92(1) 

ᓄᓇᕗᒥ ᐸᕐᓇᖕᓂᐅᑉ ᐊᒻᒪ ᐱᓕᕆᐊᓪᓗ ᖃᐅᔨᓴᖅᑕᐅᓂᖏᓐᓄ ᐱᖁᔭᒻᒥ, ᖃᐅᔨᓴᕐᓂᒡᓗᓂ, ᐊᕙᑎᓕᕆᔨᑦ 

ᑎᑎᕋᖅᓯᒪᔪᒥ ᑐᓂᓯᔭᕆᐊᖃᖅᐳᑦ ᒥᓂᔅᑕᒧᑦ. ᐃᓗᓕᖏᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᓂᑉᑲᖓᑕ 

ᓇᓗᓇᐃᖅᓯᒪᕗᑦ ᐊᑕᓐᓂ ᓄᓇᕗᒥ ᐸᕐᓇᖕᓂᐅᑉ ᐊᒻᒪ ᐱᓕᕆᐊᓪᓗ ᖃᐅᔨᓴᖅᑕᐅᓂᖏᓐᓄ ᐱᖁᔭᒻᒥ: 

 

ᓄᓇᕗᒥ ᐸᕐᓇᖕᓂᐅᑉ ᐊᒻᒪ ᐱᓕᕆᐊᓪᓗ ᖃᐅᔨᓴᖅᑕᐅᓂᖏᓐᓄ ᐱᖁᔭᒻᒥ, s. 92(1): 

ᐊᕙᑎᓕᕆᔨᑦ ᑐᓂᓯᔭᕆᐊᖃᖅᐳᑦ ᐅᓂᑉᑲᒻᒥᒃ ᒥᓂᔅᑕᒻᒧᑦ ᐃᓗᓕᖃᖅᑐᒥᒃ ᐅᓂᑉᑲᖅᓯᒪᔪᒥᒃ 

ᐱᓕᕆᐊᕐᒥᒃ ᓇᓗᓇᐃᖅᓯᒪᓗᓐᓂ ᑐᕋᒐᕆᔭᖓᓐᓂᒃ ᐅᓂᑉᑲᖅᓯᒪᓗᓂᓗ ᐅᑯᓂᖓ: 

(a) ᖃᐅᔨᓴᒐᐅᔭᕆᐊᖃᖏᑐᖅ ᐅᓂᑉᑲᖅᓯᒪᔪᖅ; 

(b) ᖃᐅᔨᓴᒐᐅᔭᕆᐊᓕᒃ ᐅᓂᑉᑲᖅᓯᒪᔪᖅ; ᐅᕙᓗᕙ 

(c) ᐱᓕᕆᐊᖅ ᐊᕿᒋᐊᓕᒃ ᐅᕙᓗᕙ ᕿᒪᒃᑕᐅᓗᓐᓂ. 

ᐱᓕᕆᐊᑉ ᑐᓂᔭᐅᓂᖓ  

ᐅᓇᐅᑎᓪᓗᒍ ᑏᓯᒻᒥᕆ 10, 2019 ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓂᔭᐅᓚᐅᕐᒪᑕ 

ᕿᒥᕐᕈᖁᔭᐅᓪᓗᑎᒃ Canadian Arctic Holidays Ltd.’s (CAH) “Clyde River Land Use Permit” 

ᐱᓕᕆᐊᒧᑦ ᑐᒃᓯᕋᖅᑕᐅᔪᒥᑦ ᑖᒃᑯᓇᙵᑦ ᓄᓇᕗᒥᑦ ᐸᕐᓇᐃᔨᒃᑯᑦ ᑲᒥᓴᓐᑯᖏᓐᓄᑦ (ᑲᒥᓴᓐᑯᑦ) ᐃᓚᖃᖅᖢᑎᒃ 

ᐱᐅᔪᒧᑦ ᒪᓕᑦᑎᐊᕐᓂᖏᓐᓄᑦ ᓇᓗᓇᐃᔭᐃᓯᒪᑦᑎᐊᖅᖢᑎᒃ ᕿᑭᖅᑖᓘᑉ ᐅᐊᖕᓇᖅ ᕿᑭᖅᑖᓗᖕᒥ 

ᐊᕕᒃᑐᖅᓯᒪᔪᓂ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᖓᓄᑦ. ᑎᑎᕋᖅᓯᒪᓂᖓᓂ ᓇᓗᓇᐃᑯᑕᖓ 12, 

ᐊᕕᒃᓯᒪᓂᖏᓐᓂ 12.4.1 ᐊᒻᒪ 12.4.4 ᐃᓗᐊᓂ ᐊᖏᕈᒻᒥ ᐃᓄᐃᑦ ᓄᓇᕗᑕᖅᑎᑕᐅᓯᒪᔪᑦ ᐊᒻᒪ ᑯᐃᓐ 

ᑭᒐᖅᑐᖅᑎᖓ ᑲᓇᑕᒻᒥ (ᓄᓇᕗᒥ ᐊᖏᕈᑦ) ᐊᒻᒪ s. 87 ᓄᓇᕗᒥ ᐸᕐᓇᖕᓂᐅᑉ ᐊᒻᒪ ᐱᓕᕆᐊᓪᓗ 

ᖃᐅᔨᓴᖅᑕᐅᓂᖏᓐᓄ ᐱᖁᔭᒻᒥ, ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ ᖃᐅᔨᓴᕆᐊᓚᐅᕐᒪᑕ ᐱᓕᕆᐊᑉ 

ᑐᒃᓯᕋᐅᑎᖓᓐᓂᒃ ᑎᑎᕋᕐᓗᑎᒡᓗ ᑎᑎᖃᐅᑉ ᓇᓗᓇᐃᑯᑕᖓᓐᓂ 19TN048. 

ᐱᓕᕆᐊᖑᔪᑉ ᑕᑯᒋᐊᖅᑕᐅᓂᖓ ᐊᒻᒪ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓴᕐᓂᖓᑦ  

ᐊᑕᖏᖅᖢᒋᑦ ᑎᑎᖅᑲᖁᑏᑦ ᑐᓂᔭᐅᓚᐅᖅᑐᑦ ᐊᒻᒪᓗ ᐊᒃᑐᐊᔪᑦ ᑕᒪᑐᒧᖓ ᐱᓕᕆᐊᒧᑦ ᑕᑯᔭᐅᔪᓐᓇᖅᑐᑦ 

ᑕᐃᑲᙵᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᖃᕆᑕᐅᔭᒃᑯᑦ ᑎᑎᕋᖅᑕᐅᕝᕕᖓᓂᑦ ᐅᕘᓇ 

www.nirb.ca/project/125495. 

 

1. ᐱᓕᕆᐊᑉ ᑐᕋᒐᕆᓂᐊᖅᑕᖏ 

ᑐᔅᓯᕌᖑᔪᖅ “ᑲᖏᖅᑐᒑᐱᒃ ᓄᓇᒥᑦ ᐊᑐᓂᕐᒧᑦ ᐱᔪᓐᓇᐅᑦ” ᐱᓕᕆᐊᖅ ᐃᓗᐊᓃᑦᑐᖅ ᕿᑭᖅᑕᓂᑦ (ᐅᐊᓐᓇᖓ 

ᕿᑭᖅᑖᓗᒃ) ᐊᕕᖅᑦᑐᖅᓯᒪᔪᒧᑦ, ᖃᓂᒋᔭᐸᓗᐊᓂ 55 ᑭᓚᒦᑕᐃᑦ (km) ᐅᐊᓐᓇᖓᑕ ᐱᖓᓐᓇᖓᓂ 

ᑲᖏᖅᑐᒑᐱᒃ ᐊᒻᒪ ᐃᓗᐊᓂ ᓇᓗᓇᐃᖅᑕᐅᓯᒪᔪᑦ ᑐᔅᓯᕌᖑᔪᒧᑦ ᐊᒡᒍᑎᓐᓂ ᓄᓇᕗᒻᒥ ᒥᕐᖑᐃᓯᕐᕕᒃ. 

file:///C:/Users/kmorrison/Documents/www.nirb.ca/project/125495

ᑐᔅᓯᕋᐅᑎᓕᐅᖅᑐᖅ ᓴᖅᑭᑎᑦᑎᓂᐊᖅᑐᑦ ᐃᓪᓗᒥᑦ ᐃᑲᔪᓂᐊᖅᑐᒥ ᓴᓕᒎᑎᓂᑦ ᐊᒻᒪ ᖁᓛᒎᓕᒃᑯᑦ 

ᓯᐊᕐᕆᔮᓂᕐᒥᑦ ᐊᐅᓚᓂᖏᓐᓄᑦ. ᐱᓕᕆᐊᖑᓂᐊᖅᑐᖅ ᑲᔪᓯᓇᔭᕐᓗᓐᓂ ᐅᕙᖓᑦ ᒫᔾᔨ 22, 2020 ᐅᕗᖓ 

ᒪᐃ 10, 2020. 

 

ᐱᔭᕆᐊᖃᕐᓂᖓᓄᑦ ᐃᓚᖓᓂ 86(1)−ᒥ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ 

ᒪᓕᒐᕐᒥᑦ (NuPPAA), ᑲᑎᒪᔨᑦ ᓈᒻᒪᒃᓴᖅᐳᑦ ᐊᖏᓂᖓᓂ ᐱᓕᕆᐊᒃᓴᖅ ᑕᐃᒫᒃ ᐋᖅᑭᒃᓱᖅᓯᒪᖕᒪᑦ CAH 

ᑐᒃᓯᕋᐅᑕᐅᔪᒥ. ᐊᖏᓂᖓ ᐱᓕᕆᐊᒃᓴᒧᑦ ᐃᓚᖃᖅᐳᖅ ᐅᑯᓂᖓ ᐱᓕᕆᐊᖑᔪᓂᑦ, ᐱᓕᕆᓂᐅᔪᓂ, 

ᐅᕝᕙᓘᓐᓃᑦ ᖃᓄᐃᓕᐅᕐᓂᐅᔪᓂᑦ: 

▪ ᑐᐱᖅᓯᒪᑲᐃᓐᓇᖃᑦᑕᕐᓗᑎᒃ 6−ᓂᒃ ᑐᐱᒡᒋᕋᔭᖅᑐᑦ ᐃᓄᒋᐊᖕᓂᖃᕐᖃᑦᑕᕐ;ᑎᒃ ᐊᕙᑎᓂᒃ;  

▪ ᖁᓛᒍᓕᒃᑯᑦ, ᖃᒧᑕᐅᔭᒃᑯᓪᓗ ᒪᓂᒃᓴᐃᑎᒧᓪᓗ ᑲᓕᑕᐅᖃᑦᑕᕋᔭᖅᑐᑦ ᐱᖁᑎᖏᑦ 

ᐳᓚᕋᖅᑏᓪᓗ;  

▪ ᐃᖏᕋᔾᔪᑏᑦ, ᑐᖅᑯᖅᑕᐅᔪᑦ ᐊᒻᒪ ᐊᑐᖅᑕᐅᓂᖓ ᒑᓯ, ᖃᖓᑕᓲᓄᑦ ᐅᖅᓱᐊᓗᖏᑦ ᐊᒻᒪ 

ᐅᖅᓱᐊᓗᐃᑦ; 

▪ ᐃᒥᖅᑕᖃᑦᑕᕋᔭᖅᑐᑦ ᒪᕐᕈᐊᖅᑎᓪᓗᒍ (2) m3 ᐅᓪᓗ ᑕᒫᖅ ᐊᐃᔭᕐ ᑕᓯᐊᓂᒃ ᓯᑯᑕᖃᑦᑕᕐᓗᑎᒃ 

ᐃᑰᑮᑕᕐᒥᒃ ᖃᑦᑕᕐᒋᖃᑦᑕᕐᓗᑎᒡᓗ; 

▪ ᑲᖏᖅᑐᕌᐱᐅᑉ ᐊᒃᑕᕐᕕᐊᓄᒃ ᐊᒃᑕᑰᑦ ᐊᒡᔭᖅᑐᖅᑕᐅᖃᑦᑕᕋᔭᖅᑐᑦ; 

▪ ᖁᖅᑕᐃᑦ ᖁᐊᖑᑎᓪᓗᒋᑦ ᑐᐱᕐᕕᐊᑕ ᐅᖓᓯᒋᐊᖓᓐᓄᑦ ᐊᒃᑕᖅᑕᐅᖃᑦᑕᕋᔭᖅᑐᑦ; ᐊᒻᒪ 

▪ ᐃᖂᑎᒃᓴᐃᑦ ᑲᖏᖅᑐᕌᐱᐅᑉ ᐊᒃᑕᕐᕕᐊᓄᒃ ᐊᒡᔭᖅᑐᖅᑕᐅᖃᑦᑕᕋᔭᖅᑐᑦ.  

 

ᐋᖅᑭᒋᐊᖅᑕᐅᓯᒪᔪᖅ ᐊᖏᓂᖓ: ᑐᓂᔭᐅᖃᑦᑕᑐᒃᑯᑦ, ᐅᑯᐊ ᐋᖅᑭᒋᐊᕈᑏᑦ ᐃᓱᒪᒋᔭᐅᓚᐅᖅᑐᑦ ᐊᖏᓂᖓᓄᑦ 

ᑐᔅᓯᕋᐅᑦ. 

▪ ᐊᑦᑎᓪᓕᒋᐊᕐᓗᒋᑦ ᑲᑎᑦᑐᒋᑦ ᐃᓄᐃᑦ ᐅᓪᓗᖏᑦ ᓇᔪᖅᑕᐅᔪᒥ ᐱᒋᐊᖅᑐᓂ 1000 ᑎᑭᑦᑐᒍ 

ᖃᑦᑏᓐᓇᐅᓂᖅᓴᓄᑦ 400; 

▪ ᑭᓪᓕᖃᖅᑎᓪᓗᒍ ᐊᑯᓂᐅᓂᖓ ᓄᓇᒥᑦ ᐊᑐᓂᕐᒧᑦ ᐱᔪᓐᓇᐅᑦ 1 ᐊᕐᕌᒍᒧᑦ ᐊᐅᓚᓂᖏᓐᓄᑦ, ᐊᒻᒪ 

ᓅᑦᑕᐅᓗᓂ ᓄᓇᒧᑦ ᐊᑐᖅᑐᐊᕈᑦ; ᐊᒻᒪ 

▪ ᑭᓪᓕᖃᖅᑎᓪᓗᒍᓗᖃᐃ ᐊᐅᓚᓂᖓ ᐊᕐᕌᒍᒥ ᐃᓗᐊᓂ 2 ᐱᓇᓱᐊᕈᓰᓐᓄᒃ ᐱᔨᑦᑎᖅᑕᓂᑦ 

ᐃᓚᒍᑕᖃᖅᑲᓂᕐᓗᒍ 2 ᐱᓇᓱᐊᕈᓰᒃ ᐋᖅᑭᔅᓱᐃᓂᕐᒧᑦ ᐊᒻᒪ ᐲᔭᐃᓂᕐᒧᑦ. 

 

2. ᐃᓚᐅᓂᖓ ᐅᕙᓗᕙ ᐃᓚᐅᖏᓂᖓ ᑐᕋᒐᓕᐅᕐᓂᐅᑉ ᑲᑎᑕᐅᓂᖏᑕ 

ᐊᕙᑎᓕᕆᔨᒃᑯᑦ ᓇᓗᓇᐃᖅᓯᓯᒪᕗᑦ ᐊᓯᒃᑲᓐᓂᖏᓐᓂᒃ ᐊᑐᖅᑕᐅᒐᔭᖅᑐᓂᒃ ᐱᓕᕆᐊᖑᔪᒃᓴᒥ. 

ᓴᖅᑭᓐᓇᔭᖅᑐᑦ, ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑲᔪᓯᒋᐊᕐᓂᖏᑦ ᕿᒥᕐᕈᓗᓂᔾᔪᒃ ᐱᓕᕆᐊᖅ 

ᑐᙵᕕᖃᕐᓗᑎᒃ ᐊᖏᓂᖓᓂᒃ ᓇᓗᓇᐃᔭᖅᓯᒪᔪᓂᒃ ᖁᓛᓂᑦ. 

 

3. ᐅᔨᕐᓇᓗᐊᖅᑐᑦ ᖃᐅᔨᓴᒐᐅᓂᖓᓐᓂ 

ᐅᑯᐊ ᐅᔨᕐᓇᓗᐊᖅᑐᑦ ᐱᓕᕆᐊᖑᑉᓗᑎᒃ ᐱᐊᓂᒃᓯᒪᓕᖅᐳᑦ: 

ᐅᓪᓗᖓ ᓇᐅᒃᑰᖓᓂ 

ᑏᓯᒻᒥᕆ 10, 2019 ᐱᓂᖓᓐᓂ ᐱᓕᕆᐊᒃᓴᐅᔪᒧᑦ ᑐᒃᓯᕋᐅᑕᐅᔪᒥᒃ ᐊᒻᒪᓗ ᐱᐅᔪᒥ ᓴᖑᓂᐅᔪᒥᑦ 

ᐃᓱᒪᓕᐊᖑᔪᒥᑦ (ᐅᐊᖕᓇᖅ ᕿᑭᖅᑖᓗᖕᒥ ᐊᕕᒃᑐᖅᓯᒪᔪᓂ ᓄᓇᒥᒃ ᐊᑐᕐᓂᕐᒧᑦ 

ᐸᕐᓇᒍᑎᖓᓄᑦ) ᓄᓇᕗᒥᑦ ᐸᕐᓇᐃᒃᑯᑦ ᑲᒥᓴᓐᑯᖏᓐᓂᑦ. 

ᑏᓯᒻᒥᕆ 10, 2019 ᑐᒃᓯᕋᐅᑎ ᐱᔭᕇᖁᔭᐅᓪᓗᑎᒃ ᐃᓄᑐᐃᓐᓇᐃᑦ ᑎᑎᕋᕐᑕᐅᓂᖏᓐᓄᑦ 

ᐃᑭᐊᕐᕿᕕᒃᑯᑦ ᐊᒻᒪᓗ ᑐᓴᒐᒃᓴᐅᔪᑦ ᓴᕿᑕᐅᓂᖏᓐᓄᑦ ᒪᓕᒃᓗᒍ ᐃᓚᖓᓂ 

144(1) ᑕᕙᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 

ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA) 

ᑏᓯᒻᒥᕆ 17, 2019 ᖃᕆᑕᐅᔭᖅᑎᒍᑦ ᑕᑕᑎᒐᒃᓴᖅ ᑎᑭᐅᑎᓯᒪᓕᖅᑐᖅ ᐱᓕᕆᐊᖃᕈᒪᔪᒦᖔᖅᑐᖅ 

ᑏᓯᒻᒥᕆ 18, 2019 ᑐᒃᓯᕋᐅᑎ(ᑦ) ᑐᒃᓯᕋᕐᑐᒧᑦ ᑐᑭᓯᒋᐊᒃᑲᓐᓂᕈᒪᓂᕐᒧᑦ ᕿᒥᕈᔭᐅᓂᖓ ᑲᔪᓯᓇᓱᒃᓗᓂ 

ᒪᓕᒃᓗᒍ ᑎᑎᕋᕐᓯᒪᔪᖅ ᐃᓚᖓᓂ 144(1) ᑕᕙᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ 

ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA) 

ᑏᓯᒻᒥᕆ 19, 2019 ᑐᒃᓯᕋᐅᑎᓕᐅᖅᓯᒪᔪᖅ ᑭᐅᓯᒪᔪᖅ ᑐᑭᓯᒋᐊᕈᑎᓄᑦ ᑐᒃᓯᕋᐅᑎᒥᒃ(ᓂᒃ) ᐊᒻᒪᓗ 

ᑐᑭᓯᔭᐅᒃᑲᓐᓂᕈᒪᔪᓂᒃ ᐱᑎᑦᑎᓗᓂ 

ᑏᓯᒻᒥᕆ 19, 2019 ᐊᖏᕐᓂᖅ ᖃᕆᑕᐅᔭᒃᑯᑦ ᐆᒃᑑᒪᔭᒍᑎᓂᒃ ᐊᒻᒪᓗ ᐊᖏᓂᖓᓄᑦ ᒪᓕᓪᓗᒍ ᐃᓚᖓ 

86(1) ᑕᐃᑲᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 

ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA) 

ᔭᓄᐊᕆᒥ 7, 2020 - 

ᔭᓄᐊᕆᒥ 31, 2020 

ᐃᓄᓕᒫᓂᒃ ᐃᓚᐅᑎᑦᑎᓂᖅ ᓂᓪᓕᖁᔨᓂᕐᓗ; ᐅᖓᕐᕙᕆᐊᖅᑕᐅᔪᖅ ᑎᑭᑦᑐᒍ 

ᔭᓄᐊᕆ 31 ᑐᔅᓯᕌᖓᓄᑦ ᕼᐊᒻᒪᓚᖓᑦ ᑲᖏᖅᑐᒑᐱᒃ 

ᔭᓄᐊᕆᒥ 20, 2020 

& ᔭᓄᐊᕆᒥ 31, 

2020 

ᒥᓂᔅᑕᒧᑦ ᐅᖓᕙᕆᐊᖅᑕᐅᓂᖓᓂ ᑐᒃᓯᕋᖅᓯᒪᔪᑦ 

ᕕᕐᕈᐊᕆ 14, 2020  ᖃᐃᑕᐅᓂᖏᑦ ᐃᓄᓕᒫᓂᒃ ᐅᖃᐅᓯᐅᔪᐃᑦ 

ᕕᕐᕈᐊᕆ 14, 2020 1) ᑐᒃᓯᕋᐅᑎᓕᐅᖅᓯᒪᔪᖅ ᐱᕕᖃᒃᑎᑕᐅᓪᓗᓂ ᐱᓕᕆᒋᐊᕈᓐᓇᖁᓗᒍ 

ᐅᖃᐅᓯᐅᓯᒪᔪᓂᒃ/ᐃᓱᒫᓗᑕᐅᔪᓂᑦ ᓴᖅᑭᑕᐅᔪᓂᒃ ᐃᓄᖕᓄᑦ 

2) ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ 

(CIRNAC) ᐱᕕᔅᓴᖃᖅᑎᑦᑎᓚᐅᖅᑐᑦ ᐱᑕᖃᖅᑎᑦᑎᓗᑎ 

ᑐᑭᓯᒋᐊᕈᑎᔅᓴᑲᓐᓂᕐᓂᑦ ᐱᔪᓐᓇᖅᑎᑕᐅᓂᕐᒧᑦ ᐱᑕᖃᕆᐊᖃᖅᑎᑕᐅᔪᑦ 

ᐊᑦᑐᓂᓖᑦ ᑐᔅᓯᕋᐅᒻᒧᑦ 

ᔭᓄᐊᕆᒥ 30, 2020, 

ᕕᕐᕈᐊᕆ 20 & 25, 

2020 

ᑐᒃᓯᕋᐅᑎᓕᐅᖅᓯᒪᔪᖅ ᑭᐅᓯᓚᐅᖅᑐᖅ ᐅᖃᐅᓯᒃᓴᕆᔭᐅᔪᓂᒃ/ᐃᓱᒫᓘᑕᐅᔪᓂᒃ 

ᓴᖅᑭᑎᑕᐅᓯᒪᔪᓂᒃ ᐃᓄᖕᓄᑦ 

ᒫᔾᔨ 03, 2020 ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ 

ᑭᐅᓚᐅᖅᑐᑦ ᐅᖃᐅᔅᓴᓄᑦ/ᐃᓱᒫᓘᑕᐅᔪᓄᑦ ᓴᖅᑭᖅᑕᐅᔪᑦ ᐃᓄᓐᓄᑦ ᐊᒻᒪ 

ᑐᑭᓯᒋᐊᕈᑎᔅᓴᖃᖅᑎᑦᑎᑲᓐᓂᓚᐅᖅᑐᑦ ᐱᔪᓐᓇᑎᑦᑎᓂᕐᒧᑦ 

ᐱᑕᖃᕆᐊᖃᖅᑎᑕᐅᔪᓂᑦ ᑐᔅᓯᖃᐅᒻᒧᑦ 

ᒫᔾᔨ 19, 2020 ᑐᓂᔭᐅᓂᖏᑦ ᖃᐅᔨᓴᖅᓯᓂᕐᒧᑦ ᐃᓱᒪᓕᐅᕈᑎᖃᕐᓂᑦ ᐅᓂᒃᑳᓕᐊᕆᓯᒪᔪᑦ 

 

4. ᐃᓄᐃᑦ ᐅᖃᐅᓯᒃᓴᖏ ᐃᓱᒪᓗᒋᔭᖏᓪᓗ  

ᖃᐅᔨᒃᑲᐃᔾᔪᑎ ᐱᔾᔪᑎᓕᒃ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑕᑦ ᕿᒥᕐᕈᓂᖓᑦ ᑖᔅᓱᒧᖓ ᐱᓕᕆᐊᒧᑦ 

ᑐᒃᓯᕋᖅᑕᐅᔪᒧᑦ ᑐᓐᓂᖅᓴᖅᑕᐅᓚᐅᖅᐳᖅ ᐅᓇᐅᑎᓪᓗᒍ ᔭᓄᐊᕆᒥ 7, 2020  ᓄᓇᓕᖕᓄᑦ ᑎᒥᐅᔪᓄᑦ ᑕᐃᑲᓂ 

ᑲᖏᖅᑐᒑᐱᒃ, ᐊᒻᒪᓗᑦᑕᐅᖅ ᐊᒃᑐᐊᔪᑦ ᒐᕙᒪᑐᖃᒃᑯᑦ ᐊᒻᒪᓗ ᓄᓇᕗᒥᑦ ᒐᕙᒪᒥᑦ ᐱᓕᕆᕕᐅᔪᓂᑦ, ᐊᒻᒪᓗ 

ᐃᓄᖕᓄᑦ ᑲᑐᔾᔨᖃᑎᒌᖑᔪᓄᑦ, ᐊᒻᒪᓗ ᐊᓯᖏᓐᓄᑦ ᐃᓚᐅᔪᓄᑦ.  ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᑐᒃᓯᕋᓚᐅᕐᒪᑕ ᑕᐃᒃᑯᐊ ᐱᔪᒥᒍᓱᒃᑐᑦ ᐃᓚᐅᔪᑦ ᕿᒥᕐᕈᖁᓪᓗᒋᑦ ᑐᒃᓯᕋᐅᑎᓂᑦ ᐊᒻᒪᓗ ᓄᓇᕗᑦ 

ᐊᕙᑎᓕᕆᓂᕐᒧᑦ ᑲᑎᒪᔨᖏᑦᑕ ᑐᒃᓯᕌᕆᓯᒪᔭᖏᑦ ᐱᓕᕆᐊᒧᑦ−ᓇᓗᓇᐃᖅᑕᐅᓯᒪᓪᓚᕆᒃᑐᑦ ᑕᐃᒎᓯᕐᓂᑦ ᐊᒻᒪᓗ 

ᖃᓄᐃᓕᖓᓂᐅᔪᓂᒃ, ᐊᒻᒪᓗ ᑐᓂᓯᓪᓗᑎᒃ ᑲᑎᒪᔨᓄᑦ ᐅᖃᐅᓯᒃᓴᓂᒃ ᐅᕝᕙᓘᓐᓃᑦ ᐃᓱᒫᓅᑎᓂᒃ 

ᐅᓇᐅᓚᐅᖅᑎᓐᓇᒍ ᔭᓄᐊᕆᒥ 17, 2020 ᐊᒃᑐᐊᔪᓂᒃ ᐅᑯᓄᖓ:: 

 

▪ ᐱᓕᕆᐊᖑᓱᐊᖅᑐᖅ ᐃᓄᖕᓂᒃ ᐃᓱᒪᓗᒃᑎᑦᓯᓂᐊᕐᒪᖓᑦ ᐅᔨᕐᓇᓗᐊᖅᑐᓂᒃ; ᐊᒻᒪ 

ᐃᓱᒪᓗᑎᒃᑎᑦᓯᓐᓂᖅᐸᑦ ᓱᓇᐅᓇᔭᕐᒪᖓᑕ; 

▪ ᐱᓕᕆᐊᖑᓂᐊᖅᑐᖅ ᐅᔨᕐᓇᓗᐊᖅᑐᒥᒃ ᐊᒃᑐᐃᓂᐊᕐᒪᖓᑦ ᐱᕈᖅᑐᓂᒃ ᓄᓇᒥᒃ ᐃᓄᓯᕐᒥᒃ 

ᐱᕙᓪᓕᐊᓂᕐᒥᒡᓗ; ᐊᒻᒪ ᐃᓱᒪᓗᑎᒃᑎᑦᓯᓐᓂᖅᐸᑦ ᓱᓇᐅᓇᔭᕐᒪᖓᑕ; 

▪ ᐱᓕᕆᐊᖑᓂᐊᖅᑐᖅ ᐅᔨᕐᓇᓗᐊᖅᑐᒥᒃ ᐊᒃᑐᐃᓂᐊᕐᒪᖓᑦ ᓂᕐᔪᑎᓂᒃ ᓄᓇᖁᑎᖏᓂᒡᓗ ᐃᓄᐃᓪᓗ 

ᐊᖑᓇᓱᒍᓯᖏᓐᓂᒃ; ᐊᒻᒪ ᐃᓱᒪᓗᑎᒃᑎᑦᓯᓐᓂᖅᐸᑦ ᓱᓇᐅᓇᔭᕐᒪᖓᑕ; 

▪ ᐱᓕᕆᐊᖑᓂᐊᖅᑐᖅ ᐊᒃᑐᐃᓂᖃᕋᔭᕐᒪᖓᑦ ᖃᐅᔨᒪᓐᓇᕐᓗᑎᒡᓗ ᐊᒻᒪ ᓄᖃᖅᑎᑕᐅᔪᖕᓇᕐᓗᑎᒃ 

ᖃᐅᔨᒪᔭᐅᔪᓄᑦ ᐱᓕᕆᔪᑎᓄᑦ (ᐊᑐᓕᖁᔭᐅᔪᓂᒃ ᑎᑎᕋᕐᓗᑎᑦ ᐊᒃᑐᐃᖏᔪᑎᒃᓴᓂᒃ); ᐊᒻᒪ 

▪ ᓱᓇᒥᐊᑦ ᐊᑐᕐᓂᖃᖅᑐᑦ ᑎᒥᐅᔪᓄᑦ ᐱᓕᕆᐊᑉ ᑐᒃᓯᕋᐅᑎᖓᓂᑦ. 
 

ᔭᓄᐊᕆᒥ 17, 2020, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᖓᕐᕙᕆᐊᓚᐅᖅᑕᖓ ᐃᓱᓕᕝᕕᔅᓴᖓ 

ᐅᖃᐅᓯᔅᓴᓄᑦ ᑎᑭᑦᑐᒍ ᔭᓄᐊᕆ 31, 2020 ᑐᔅᓯᕌᖓᓄᑦ ᕼᐊᒻᒪᓚᖓᑦ ᑲᖏᖅᑐᒑᐱᒃ. 
 

a. ᓇᐃᒡᓕᑎᖅᓯᒪᔪᑦ ᑭᒃᑯᑐᐃᓐᓇᐃᑦ ᐅᖃᐅᓯᒃᓴᖏᑦ ᐊᒻᒪᓗ ᐃᓱᒫᓘᑎᖏᑦ ᐱᔭᐅᓚᐅᖅᑐᑦ ᑭᒃᑯᓕᒫᓄᑦ 

ᐅᖃᐅᓯᒃᓴᖃᕐᓇᐅᑎᓪᓗᒍ ᑕᒪᑐᒪ ᑎᑎᖅᑲᖁᑎᖏᓐᓄᑦ 

ᐅᑯᐊ ᓇᐃᓈᖅᓯᒪᕗᑦ ᐅᖃᐅᓯᐅᔪᓂᒃ ᐃᓱᒫᓘᑕᐅᔪᓂᓪᓗ ᐱᔭᐅᔪᓂᑦ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ: 

 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ  

▪ ᑐᔅᓯᕋᐅᑦ ᓇᓗᓇᐃᔭᖅᓯᒪᓂᖏᑦ: 

o ᓇᓗᓇᐃᖅᑕᐅᔪᑦ ᑕᒻᒪᖅᓯᒪᓂᖏᑦᐱᓕᕆᐊᒧᑦ ᑐᔅᓯᕋᐅᒻᒥᑦᐱᔾᔪᑎᖃᖅᑐᑦ ᐃᓄᐃᑦ 

ᐊᖑᓇᓱᖃᑦᑕᕐᓂᖏᓐᓄᑦ ᓴᖅᑭᖃᑦᑕᕐᓂᖏᓐᓄᑦᑐᔅᓯᕌᒧᑦ ᐱᓕᕆᐊᖅᓇᒦᓐᓂᖓᓄᑦ ᐊᐃᔪ 

ᑕᕝᓯᖅᖑᓪᓗᓂ ᐊᒻᒪ ᐊᑖᓂᒋᐊᖅ ᖃᐅᔨᒪᔭᐅᔪᑦ ᐃᖃᓗᒐᓱᕝᕕᐅᓪᓗᑎ ᓄᓇᓕᒻᒧᑦ ᑲᖏᖅᑐᒑᐱᒃ. 

ᑐᔅᓯᕋᓚᐅᖅᑐᑦ ᑐᔅᓯᕋᐅᑎᓕᐅᖅᑐᖅ ᖃᐅᔨᓴᒃᑲᓂᕐᓗᓂ ᐊᑦᑐᖅᑕᐅᔪᓂᑦᑐᔅᓯᕌᒧᑦ 

ᐱᓕᕆᐊᒧᑦᐃᖃᓗᓐᓂᑦ ᐊᒻᒪ ᐊᑖᓂᒋᐊᖅ ᐃᒪᖏᑦ. 

o ᓇᓗᓇᐃᖅᑕᐅᔪᖅ ᑖᓐᓇ ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᓯᒪᓪᓗᓂ ᓇᓄᐃᑦ ᑐᒥᖏᑦ 

ᑕᑯᔭᐅᖃᑦᑕᕐᓂᕋᖅᑐᑎᑦ ᓇᒦᓐᓂᖓᓂ ᐊᒻᒪ ᑐᔅᓯᕋᓚᐅᖅᑐᑦ ᑐᔅᓯᕋᐅᑎᓕᐅᖅᑐᖅ 

ᖃᐅᔨᓴᐃᒃᑲᓂᕐᓗᓂ ᐊᑦᑐᖅᑕᐅᔪᓂᑦᑐᔅᓯᕌᖑᔪᖅ ᐱᓕᕆᐊᒧᑦ ᑕᒪᒃᑭᓐᓄᑦ ᓇᓄᐃᑦ ᐊᒻᒪ ᓄᓇᓕᒻᒥ 

ᐊᖑᓇᓱᑦᑏᑦ.  

o ᑐᔅᓯᕋᓚᐅᖅᑐᑦ ᓇᓗᓇᐃᔭᖅᓯᒪᓂᖏᑦ ᐱᑕᖃᖅᑎᑕᐅᓗᑎᑦ ᐅᑯᓂᖓ: 

▪ ᐊᖏᓂᖓ, ᑐᒥᖏᑦ ᐊᒻᒪ ᐊᑯᓂᐅᓂᖓ ᐊᑦᑐᐊᓂᓖᑦ ᑐᔅᓯᕌᖑᔪᒧᑦ ᐊᑦᑐᐊᓂᕐᒧᑦ;  

▪ ᐊᐅᓚᓂᕆᓂᐊᖅᑕᖓ ᑐᔅᓯᕋᐅᒻᒧᑦ ᐃᓗᐊᓃᒃᑲᓗᐊᖅᑐᓂ ᑕᕝᕙᓂᔅᓴᐃᓐᓇᖅ 

ᐊᕐᕌᒍᒥ, ᖃᐅᔨᒋᐊᕐᕕᐅᔪᑦ ᑐᔅᓯᕋᐅᒻᒥᑦ ᐊᐅᓚᓂᕇᓐᓇᖅᑕᖏᓐᓄᑦ 

ᓇᓗᓇᐃᖅᓯᔭᕆᐊᓖᑦ ᓇᔪᖅᑕᐅᔪᖅ ᐃᖏᕋᔪᓐᓃᖅᑎᑕᐅᓪᓚᕆᓐᓂᐊᕐᓗᓂ 

ᐊᕐᕌᒍᑕᒫᑦ; ᐊᒻᒪ ᑕᐃᒪᒃᑯᓂ, ᕿᒪᑦᑕᐅᓂᖓᓄᑦ ᐊᒻᒪ ᐅᑎᖅᑎᑕᐅᓂᖓᓄᑦ ᐸᕐᓇᐅᑦ 

ᐱᑕᖃᕆᐊᖃᖅᑎᑕᐅᔪᑦ. 

▪ ᒪᓕᑦᑕᐅᔭᕆᐊᓕᓐᓂᑦ ᐋᖅᑭᔅᓯᒪᓂᖏᑦ: 

o ᑐᔅᓯᕌᖑᔪᖅ ᐱᓕᕆᐊᖅᐃᓗᐊᓃᑦᑐᑦ ᑐᔅᓯᕌᖑᓯᒪᔪᒥᑦ ᓄᓇᕗᒻᒥ ᒥᕐᖑᐃᓯᕐᕕᒃ − ᐊᒡᒍᑎᓐᓂ 

ᓄᓇᕗᒻᒥ ᒥᕐᖑᐃᓯᕐᕕᒃ, ᐊᐅᓚᑦᑎᓂᕐᒧᑦ ᐸᕐᓇᐅᑎᖓ ᓱᓕ ᑎᑎᕋᖅᑕᐅᒋᐊᓐᖓᐸᓪᓕᐊᔪᖅ ᐊᒻᒪ 

ᐅᖃᖃᖃᑎᒌᓐᓂᐅᔪᑦ ᐱᒋᐊᖅᓯᒪᓕᖅᑐᑎᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐱᔾᔪᑎᖃᖅᑐᓂᑦ 

ᐋᔩᖃᑎᒌᓐᓂᕐᒥᑦ ᐃᓄᓐᓄᑦ ᐊᑐᖅᑕᐅᔪᓂᑦ ᐃᑲᔫᓯᐊᑦ ᐊᖏᕈᑦ ᐋᖅᑭᒋᐊᖅᑕᐅᓂᖏᑦ ᓄᓇᕗᒻᒥ 

ᒥᕐᖑᐃᓯᕐᕖᑦ ᐋᖅᑭᔅᓯᒪᓗᓂ ᒥᕐᖑᐃᓯᕐᕕᒻᒧᑦ ᑐᕌᖓᔪᒧᑦ ᐃᓚᒍᑕᖓ.  

o ᐅᖃᐅᔾᔨᒋᐊᓚᐅᖅᑐᑦ ᐃᓱᒪᓕᐅᕐᓂᖅ ᑭᖑᕙᖅᑎᑕᐅᓗᓂ ᑭᓯᐊᓂ ᑐᑭᓯᓯᒪᑦᑎᐊᓂᖅᓴᐅᓕᕈᑎ 

ᐊᑦᑐᖅᑕᐅᔪᓐᓇᖅᑐᓂᑦ ᐊᒻᒪ ᐃᑲᔫᑎᓂᑦ ᐱᔾᔪᑎᖃᖅᑐᒥᑦ ᑕᐃᒪᓐᓇᐃᑦᑐᒥᑦ ᐱᓕᕆᓂᐅᔪᒥᑦ. 

 

ᓄᓇᕗᒻᒥ ᒐᕙᒪᒃᑯᑦ  

▪ ᐊᑦᑐᐊᓂᓕ ᑐᑭᓯᒋᐊᕈᑎᔅᓴᖅᑕᖃᑦᑎᐊᖏᓐᓂᖓᓄᑦ ᑐᒡᓯᕋᐅᑎᓕᐅᕈᒻᒥᑦ. ᓄᓇᕗᒻᒥ ᒐᕙᒪᒃᑯᑦ 

ᑐᔅᓯᕋᓚᐅᖅᑐᑦ ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᓗᓂ ᓄᓇᓕᒻᒥ ᑲᑎᒪᑎᑦᑎᓂᕐᒥᑦ ᐊᒻᒪ ᖃᓄᖅ 

ᑲᑎᒪᑎᑦᑎᓂᐅᔪᖅ ᐃᓚᓕᐅᔾᔭᐅᓚᐅᕐᓂᖓ ᐱᓕᕆᐊᒧᑦ. 

▪ ᒪᓕᑦᑕᐅᔭᕆᐊᓕᓐᓂᑦ ᐋᖅᑭᔅᓯᒪᓂᖏᑦ: 

o ᓇᓗᓇᐃᖅᑕᐅᔪᖅ ᑖᓐᓇ ᑐᔅᓯᕌᖑᔪᖅ ᐱᓕᕆᐊᖅ ᐃᓗᐊᓃᑦᑐᖅ ᑭᓐᓂᖏᓐᓂ ᑐᔅᓯᕌᖑᓯᒪᔪᒥᑦ 

ᐊᒡᒍᑎᓐᓂ ᓄᓇᕗᒻᒥ ᒥᕐᖑᐃᓯᕐᕕᒃ ᐊᒻᒪ ᓇᓗᓇᐃᖅᓯᓪᓗᑎ ᐃᓱᒫᓘᑕᐅᔪᒥᑦ ᒥᕐᖑᐃᓯᕐᕕᒻᒧᑦ 

ᐊᐅᓚᑦᑎᓂᕐᒧᑦ ᐸᕐᓇᐅᑎᖓ ᓱᓕ ᐃᓂᖓᓃᖏᑦᑐᖅ ᐊᒻᒪ ᐱᓕᕆᐊᖅ ᐊᖏᖅᑕᐅᓐᓂᕈᓂ 

ᑲᔪᓯᑎᑕᐅᓗᓂ ᒫᓐᓇᐅᔪᒥᑦ, ᑲᖏᖅᑐᒑᐱᒻᒥ ᐸᕐᓇᐃᖃᑎᒌᓐᓂᕐᒧᑦ ᐊᒻᒪ ᐊᐅᓚᑦᑎᖃᑎᒌᓐᓂᕐᒧᑦ 

ᑲᑎᒪᔨᕋᓛᑦ (CJPMC) ᐊᖏᖅᑎᑕᐅᒋᐊᖃᕋᔭᖅᑐᑦ ᑖᒃᑯᓄᖓ ᐱᓕᕆᔭᐅᔪᓄᑦ 

ᐱᕕᔅᓴᖃᓚᐅᖅᑎᓐᓇᒋᑦ ᕿᒥᕐᕈᔭᐅᓂᖏᓐᓄᑦ, ᐅᖃᐅᓯᔅᓴᖃᕐᕕᐅᓂᖏᓐᓄᑦ, ᐅᕝᕙᓘᓐᓃᑦ 

ᐊᑐᓕᖁᔭᓕᐅᓂᕐᒧᑦ ᐱᓕᕆᔭᐅᔪᒪᔪᓂᑦ ᑕᕝᕙᓂ ᐱᓕᕆᐊᒥ. 

o ᐊᑐᓕᖁᔭᐅᔪᖅ ᑖᓐᓇ ᐱᓕᕆᐊᒧᑦ ᑐᔅᓯᕋᐅᑦᑐᓂᔭᐅᓗᓂ ᑲᖏᖅᑐᒐᐱᒻᒥ ᐸᕐᓇᐃᖃᑎᒌᓐᓂᕐᒧᑦ 

ᐊᒻᒪ ᐊᐅᓚᑦᑎᖃᑎᒌᓐᓂᕐᒧᑦ ᑲᑎᒪᔨᕋᓛᖏᓐᓄᑦ ᐃᓱᒪᒋᔭᐅᓗᓂ ᐃᓚᒋᓗᓂᐅᒃ ᑲᖏᖅᑐᒐᐱᒻᒥ 

ᐸᕐᓇᐃᖃᑎᒌᓐᓂᕐᒧᑦ ᐊᒻᒪ ᐊᐅᓚᑦᑎᖃᑎᒌᓐᓂᕐᒧᑦ ᑲᑎᒪᔨᕋᓛᑦ ᐱᕙᓪᓕᐊᑎᑦᑎᓂᖏᓐᓄᑦ 

ᒥᕐᖑᐃᓯᕐᕕᒻᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ.  

 

ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ  

▪ ᐊᑐᓕᖁᔭᐅᔪᖅ ᑖᓐᓇ ᑐᔅᓯᕋᐅᑎᓕᐅᖅᑐᖅ ᐱᑕᖃᖅᑎᑦᑎᓗᓂ ᓇᐃᑦᑐᓂᑦ ᑎᑎᕋᖅᓯᒪᔪᓂᑦ 

ᓇᓗᓇᐃᔭᖅᓯᒪᔪᓂᑦ ᖃᓄᐃᓘᖃᑦᑕᐅᑎᓂᐊᕐᓂᖏᓐᓄᑦ ᕼᐊᒻᒪᓚᖓᑦ ᑲᖏᖅᑐᒑᐱᒃ ᐊᒻᒪ 

ᓄᓇᓕᒻᒥᐅᑕᐃᑦ ᑕᑯᔅᓴᐅᑎᑦᑎᓗᑎ ᑲᑎᒪᑎᑦᑎᓂᕐᒥᑦ ᓄᓇᓕᒻᒥᑦ ᐊᒻᒪ ᐱᖃᓯᐅᔾᔭᐅᓂᖏᓐᓄᑦ ᐃᓄᐃᑦ 

ᐱᖅᑯᓯᖏᑦ. 

▪ ᐊᑐᓕᖁᔭᐅᔪᖅ ᐱᓕᕆᐊᒧᑦ ᓇᓗᓇᐃᖅᓯᒪᔪᑦ ᐊᑯᓂᐅᓂᖏᑦ ᐊᒻᒪ ᖃᓄᐃᓐᓂᕆᒋᐊᓕᖏᑦ ᑭᓈᓗᐃᑦ 

ᐊᐅᓚᑕᐅᑦᑎᐊᖁᓪᓗᒋᑦ. 

▪ ᑐᔅᓯᕋᓚᐅᖅᑐᑦ ᑐᔅᓯᕋᐅᑎᓕᐅᖅᑐᖅ ᐱᑕᖃᖅᑎᑦᑎᓗᓂ ᓇᓗᓇᐃᔭᖅᓯᒪᒃᑲᓂᖅᑐᓂᑦ 

ᑲᔪᖏᖅᓯᒪᓂᖓᓄᑦ ᐱᐅᔪᓂᑦ ᐊᑦᑐᐃᓂᖃᓂᕐᒥᑦ ᐱᓕᕆᐊᒧᑦ ᐱᓕᕆᔭᐅᔪᓂᑦ ᐱᒻᒪᕆᒋᔭᐅᔪᓂᑦ 

ᐊᕙᑎᖓᓂ ᐃᓚᒍᑕᖏᑦ ᐅᕙᓂ “ᐊᕙᑎᓕᕆᓂᕐᒧᑦ ᐊᑦᑐᖅᑕᐅᔪᓂᑦ ᓴᖅᑭᑎᑦᑎᔪ”  

▪ ᐊᑐᓕᖁᔭᐅᔪᖅ ᐅᑯᐊ ᐃᓱᒪᒋᔭᐅᓗᑎ ᐱᓕᕿᐊᒧᑦ ᐸᕐᓇᐃᓂᕐᒥᑦ: 

o ᐱᖃᓯᐅᔾᔭᐅᓂᖏᑦ ᐃᓄᐃᑦ ᖃᐅᔨᒪᔭᖏᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᐱᓕᕿᐊᒧᑦ 

ᓴᓇᓯᒪᓂᖓᓄᑦ; 

o ᓇᓗᓇᐃᔭᐃᓂᖅ ᓄᓇᓕᒻᒧᑦ ᑭᒡᒐᖅᑐᐃᔨᓂᑦ ᐸᕐᓇᑕᐅᓯᒪᔪᓂᑦ ᐱᓕᕆᔭᐅᓂᐊᖅᑐᓂᑦ; ᐊᒻᒪ  

o ᐃᓕᓐᓂᐊᑎᑦᑎᓂᖅ ᐊᒻᒪ ᑮᓇᐅᔭᓕᕆᓂᕐᒧᑦ ᐱᕕᔅᓴᐅᔪᓐᓇᖅᑐᑦ ᓄᓇᓕᒻᒥᐅᑕᓄᑦ.  

ᑲᖏᖅᑐᒑᐱᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐊᒻᒪ ᐃᓕᓴᖅᓯᕕᒃ ᑎᒥᖓᑦ 

▪ ᓇᓗᓇᐃᖅᑕᐅᔪᖅ ᑕᒻᒪᖅᓯᒪᓂᖏᓐᓄᑦ ᐅᕝᕙᓘᓐᓃᑦ ᓈᒻᒪᖏᓐᓂᖏᓐᓄᑦ ᓇᓗᓇᐃᔭᖅᓯᒪᓂᖏᑦ 

ᑐᔅᓯᖃᐅᒻᒥᑦ ᐱᔾᔪᑎᖃᖅᑐᑦ: 

o ᑐᔅᓯᕋᐅᑎᓕᐅᖅᑐᑦ ᖃᐅᔨᓴᕐᓂᖓ ᐆᒪᔪᓂᑦ ᐊᒻᒪ ᐊᕙᑎᖓᓂ ᑐᑭᓯᒋᐊᕈᑎᖏᑦ ᓇᒦᓐᓂᖓᓄ 

ᐱᔭᕇᖅᓯᒪᖏᑦᑐᑦ.  

o ᐱᑕᖃᑦᑎᐊᖏᓐᓂᖓᓄᑦ ᓇᓗᓇᐃᔭᖅᓯᒪᑦᑎᐊᖅᑐᓂᑦ ᓇᒦᓐᓂᖓᓄᑦ ᑭᓈᓗᐃᑦ ᐃᒋᑕᐅᓂᐊᖅᑐᑦ 

ᓄᓇᓕᒻᒥᐅᑕᐃᑦ ᐃᖏᕋᕕᒋᕙᒻᒪᒍ ᑕᒪᓐᓇ.  

o ᑐᔅᓯᕋᓚᐅᖅᑐᑦ ᓇᓗᓇᐃᔭᖅᑕᐅᓗᓂ ᐱᔪᓐᓇᐅᑏᑦ ᐱᖃᓯᐅᔾᔨᒻᒪᖔᑕ ᑐᖅᑯᐃᓂᕐᒥᑦ 

ᓇᔪᖅᑕᐅᔪᒥᑦ ᓱᓇᒃᑯᑖᓂ ᓇᒦᕝᕕᒋᔭᖓᓄ ᐊᕐᕌᒍᓕᒫᒥ. 

▪ ᐃᓱᒫᓘᑕᐅᔪᑦ ᐊᑦᑕᓇᖅᑐᑦ ᐊᑦᑐᖅᑕᐅᔪᓐᓇᖅᑐᑦ ᐊᑦᑐᐊᓂᓖᑦ ᐱᓕᕆᐊᒧᑦ, ᐱᓗᐊᖅᑐᒥᓪᓕ: 

o ᐃᓄᑦᑕᖃᕐᓂᖓ ᐊᒻᒪ ᖁᓛᒎᓖᑦ ᐊᒻᒪ ᓴᓕᒍᑏᑦ ᓂᐱᖏᑦ ᐸᕕᓴᐃᓂᐊᖅᑐᑦ ᐊᒻᒪ ᐊᑦᑐᐃᓂᖃᕐᓗᑎ 

ᐆᒪᔪᓂᑦ ᑕᒫᓂ ᐱᖃᓯᐅᑎᓪᓗᑎ ᓇᓄᐃᑦ, ᐃᖃᓗᐃᑦ ᐊᒻᒪ ᑎᒻᒥᐊᑦ. 

o ᐅᖅᓱᐊᓗᒻᒥᑦ ᑯᕕᔪᖃᕈᓐᓇᕐᓂᖓ ᐅᕝᕙᓘᓐᓃᑦ ᕿᓪᓛᖅᑐᖃᕐᓗᓂ ᐊᐃᔪ ᑕᓯᖅ ᐱᐅᖏᑦᑐᓂᑦ 

ᐊᑦᑐᐃᓂᖃᕋᔭᖅᑐᑦ ᐃᖃᓗᓐᓂᑦ ᓄᓇᓕᒻᒥ ᐃᖃᓗᒐᓱᕝᕕᓪᓗᐊᑕᐅᔪᒥᑦ. 

o ᓇᓄᐃᑦ ᐅᑎᖅᑕᖃᑦᑕᕐᓂᖏᓐᓄᑦ ᐊᑯᑎᖏᑦ ᐱᑕᖃᖅᑐᑦ ᐃᓗᐊᓂᑐᔅᓯᕌᖑᔪᒥᑦ 

ᐱᓕᕆᐊᒥᑦ,ᑎᑎᕋᖅᑕᐅᓯᒪᔪᑦ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᕐᓂᐅᔪᓂᑦ, ᐊᒻᒪ ᖃᖓᒃᑰᓂᖓ 

ᐱᓕᕆᐊᒧᑦ ᐱᓕᕆᔭᐅᔪᑦ ᕐᑳᖓᒎᖃᑦᑕᐅᑎᖃᕋᔭᖅᑐᖅ ᓄᓇᓕᒻᒧᑦ ᖃᖓᒃᑰᓂᖓ 

ᐊᖑᓇᓱᕝᕕᒋᕙᑦᑕᖓ. ᐃᓚᒋᐊᕐᓗᒍ, ᐃᓱᒫᓘᑎᑕᖃᖅᑐᑦ ᓇᓄᕐᓄᑦ ᐊᑦᑕᓇᐃᖅᓯᒪᓂᕐᒧᑦ 

ᐊᑦᑐᐊᓂᓖᑦ ᐱᓕᕆᐊᒧᑦ ᐱᓕᕆᔭᐅᔪᓄᑦ ᓇᓗᓇᐃᖅᓯᒪᓂᖓᓄᑦ ᐊᑐᖅᑕᐅᓂᖓᓄᑦ ᐊᒻᒪ 

ᐊᖑᓇᓱᓐᓂᐊᔪᑦ. 

▪ ᓇᓗᓇᐃᖅᓯᔪᑦ ᐃᓱᒫᓘᑎᓂᑦ ᐱᔾᔪᑎᖃᖅᑐᑦ ᐱᑕᖃᑦᑎᐊᖏᓐᓂᖓᓄᑦ ᐃᑲᔫᓯᐊᓂᑦ 

ᑮᓇᐅᔭᓕᕆᓂᑦᑎᒍᑦ ᐊᒻᒪ ᐱᕕᔅᓴᐅᔪᓂᑦ ᓄᓇᓕᒻᒥᐅᑕᓄᑦ, ᐊᒻᒪᓗᑦᑕᐅᖅ ᔭᒐᐃᔭᐅᓂᖓ ᓄᓇᓕᒻᒧ 

ᑮᓇᐅᔭᓕᐊᑦ ᐱᓕᕆᐊᖅ ᑲᖏᖅᑐᒑᐱᒻᒥ ᓇᔪᒐᓪᓗᐊᑕᖃᕈᓐᓃᕈᓂ, ᐱᓗᐊᖅᑐᒥᑦ ᓄᓇᓕᒻᒥ 

ᑐᔪᕐᒥᓂᕐᒧᑦ ᐊᒻᒪ ᐃᖏᕋᔾᔪᑎᓄᑦ ᐱᔨᑦᑎᖅᑕᓄᑦ.  

 

ᓇᐅᔮᕌᓗᐃᑦ ᑐᔪᕐᒥᕕᒃ 

▪ ᓇᓗᓇᐃᖅᑕᐅᔪᖅ ᓯᐊᕐᕆᔮᖃᑦᑕᓂᕐᒧᑦ ᐳᓚᕋᖅᑐᓕᕆᓂᕐᒧᑦ ᐱᓕᕆᔭᐅᔪᑦ ᐊᐅᓚᑕᐅᖃᑦᑕᖅᓯᒪᔪᑦ 

ᑐᔪᕐᒥᕕᒻᒥ.  

▪ ᓇᓗᓇᐃᖅᓯᔪᑦ ᐃᓱᒫᓘᑎᓂᑦ ᐱᔾᔪᑎᖃᖅᑐᑦ ᓈᒻᒪᓐᓂᖓᓄᑦ ᑐᔪᕐᒥᕕᒃ ᓯᕗᓂᔅᓴᒥ 

ᐊᐅᓚᓂᖏᓐᓄᑦ. 
 

b. ᐅᖃᐅᓯᒃᓴᑦ ᐃᓱᒪᓗᒋᔭᐅᔪᓪᓗ ᐃᓄᐃ ᖃᐅᔨᒪᔭᑐᖃᖏᓐᓄᑦ, ᐃᓕᖁᓯᖏᓐᓄᑦ ᐊᒻᒪ ᓄᓇᓕᖕᒥᐅᑦ 

ᖃᐅᔨᒪᓂᖏᓐᓄᑦ 

ᐅᑯᐊ ᓇᐃᓈᖅᓯᒪᕗᑦ ᐅᖃᐅᓯᐅᔪᓄᑦ ᐃᓱᒫᓘᑕᐅᔪᓄᓪᓗ ᑐᓂᔭᐅᓚᐅᖅᑐᓄᑦ ᐃᒃᐱᒍᓱᒃᖢᑎᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ, ᐱᖅᑯᓯᖅᑎᖑᑦ ᐊᒻᒪᓗ ᓄᓇᓖᑦ ᖃᐅᔨᒪᓂᖏᓐᓄᑦ: 
 

ᑲᖏᖅᑐᒑᐱᑦ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐊᒻᒪ ᐃᓕᓴᖅᓯᕕᒃ ᑎᒥᖓᑦ 

▪ ᓇᓗᓇᐃᖅᑕᐅᔪᖅ ᐃᖃᓗᒃ ᑕᕆᐅᕐᒥᐅᑕᖅ ᐱᑕᖃᕐᒪᑕ ᑕᒪᒃᑭᓐᓂ ᐊᐃᔪ ᑕᓯᖅ ᐊᒻᒪ ᐊᑦᑎᓐᓂᖓᓂ 

ᑰᖓᓂ ᑰᓐᓂᖃᖅᑐᖅ ᑕᕆᐅᕐᒧᑦ ᐊᒻᒪ ᓄᓇᓕᒻᒥᐅᑕᐃᑦ ᑲᖏᖅᑐᒑᐱᒻᒥ ᑐᓐᖓᕕᒋᔭᖏᑦ 

ᐃᖃᓗᒐᓱᕝᕕᒋᓇᓱᐊᖅᑐᒋᑦ. 

▪ ᓇᓗᓇᐃᖅᑕᐅᔪᖅ ᑐᔅᓯᕋᐅᑎᐅᔪᖅ ᑕᒻᒪᖅᓯᒪᔪᓂᑦ ᑕᑯᔅᓴᐅᑎᑦᑎᔪᑦ ᐱᖅᑯᓯᓄᑦ ᓄᓇᖓ 

ᐊᑐᖅᑕᐅᖃᑦᑕᕐᓂᖓᓄᑦ ᐊᒻᒪ ᐃᓄᐃᑦ ᐊᖑᓇᓱᖃᑦᑕᕐᓂᖏᓐᓄᑦ ᑕᒫᓂ ᐃᓄᐃᑦ ᐊᑐᓲᕆᒻᒪᒍ 

ᐃᖃᓗᒐᓱᓐᓂᕐᒧᑦ, ᓇᓐᓄᒐᓱᐊᓂᕐᒧᑦ ᐊᒻᒪ ᐊᖅᑯᑎᑐᖃᐅᕙᑦᑐᓂ ᐃᖏᕋᕕᐅᓪᓗᓂ. 

▪ ᓇᓗᓇᐃᖅᑕᐅᔪᖅ ᐃᓄᑦᑕᖃᕐᓂᖓ ᐸᕕᓴᐃᓂᖃᖅᑐᖅ ᐊᒻᒪ ᐸᕕᓴᑦᑕᐅᒍᑎ, ᐆᒪᔪᐃᑦ 

ᕿᒪᔅᓯᒍᓐᓇᖅᑐᑦ ᐊᒻᒪ ᐅᑎᖏᓪᓗᑎ.  

▪ ᓇᓗᓇᐃᖅᑕᐅᔪᖅ ᐊᑦᑐᖅᑕᐅᔪᑦ ᐊᑕᐅᓯᕐᒥᑦ ᓇᒦᓐᓂᕆᔭᖓᓂ ᐊᑦᑐᐃᓂᖃᖅᑎᑦᑎᔪᓐᓇᖅᑐᑦ 

ᐊᓯᖏᓐᓂ ᓇᒦᓐᓂᖏᓐᓂ ᐊᒻᒪ ᐊᑦᑐᖅᑕᐅᔪᑦ ᑕᑯᔭᐅᑦᑕᐅᑎᒋᖏᒻᒪᑕ ᑐᑭᖃᖏᑦᑐᖅ 

ᓴᖅᑭᐸᓪᓕᐊᓇᑎ.  

 

ᑕᐃᕙᑦ ᐃᒃᑲᕐᕆᐊᓗᒃ ᑲᖏᖅᑐᒑᐱᒻᒥᑦ 

▪ ᐱᑕᖃᖅᑎᑦᑎᔪᖅ ᓇᓗᓇᐃᔭᖅᓯᒪᓂᖏᓐᓄᑦ ᒫᓐᓇᐅᔪᒥᑦ ᐊᕙᑎᖓᓂ ᖃᓂᒋᔭᖓᓂ 

ᓇᓗᓇᐃᖅᑕᐅᔪᒥᑦ ᐱᓕᕆᕕᐅᓂᐊᖅᑐᒥᑦ, ᐱᓗᐊᖅᑐᒥᑦ: 

o ᐊᐃᔪ ᑕᓯᖅ ᐃᖃᓗᖃᖅᑐᖅ ᕿᑎᐊᓂᐸᓗᒃ ᐊᒻᒪ ᐊᐃᑉᐸᖓᑕ ᐃᓱᐊᓂ ᐊᖏᔪᖅ ᑰᖑᔪᖅ 

ᖁᐊᓚᐅᖅᓯᒪᖏᑦᑐᖅ. ᓄᓇᓕᒻᒥᐅᑕᐃᑦ ᐊᑐᖃᑦᑕᖅᑕᖓ ᑕᓯᖅ ᐃᖃᓗᒐᓱᕝᕕᒋᓪᓗᒍ ᐊᒻᒪ 

ᑎᓱᔪᐃᑦᑐᑕᖃᖅᑐᓂ. 

o ᑕᓯᖅ ᐊᒻᒪ ᑰᖓ ᓴᓗᒪᐃᓐᓇᖃᑦᑕᖅᓯᒪᔪᑦ 

▪ ᐅᖃᖅᑐᖅᐅᖅᓱᐊᓗᒃ ᐊᑐᖅᑕᐅᓂᐊᕈᓂ ᐃᖃᓗᐃᑦ ᓇᐃᓂᐊᖅᑕᖓ ᐊᒻᒪ ᓅᓪᓗᑎ. 

 

5. ᐱᓕᕆᓂᐊᖅᑐᑉ ᑭᐅᔪᑎᖏ ᐃᓱᒪᓗᒍᑕᐅᔪᓄᑦ  

ᐅᓇᐅᑎᓪᓗᒍ ᕕᕐᕈᐊᕆ 14, 2020, ᐱᔾᔪᑕᐅᓪᓗᑎᒃ ᐃᓱᒫᓘᑏᑦ ᐊᒻᒪᓗ ᐊᐱᖅᑯᑏᑦ ᓇᓗᓇᐃᖅᑕᐅᓯᒪᔪᑦ 

ᐅᖃᐅᓯᒃᓴᓂᑦ ᑐᓂᔭᐅᓚᐅᖅᑐᓂᑦ ᐃᓚᒋᔭᐅᔪᓂᑦ, ᓄᓇᕗᒻᒥᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐊᑐᐃᓐᓇᐅᑎᑦᑎᓚᐅᕐᒪᑕ ᐱᕕᖃᖅᑎᑦᑎᓪᓗᑎᒃ ᐱᓇᔪᒃᑐᑦ ᑭᐅᔪᓐᓇᖁᓪᓗᒋᑦ ᐃᓱᒫᓘᑎᓄᑦ ᓴᖅᑭᑕᐅᔪᓄᑦ 

ᐅᖃᐅᓯᒃᓴᖃᕐᓇᐅᑎᓪᓗᒍ. ᐅᑯᐊ ᑕᒡᕙ ᓇᐃᓪᓕᒋᐊᖅᓯᒪᔪᒃᑯᑦ ᓇᖕᒥᓂᖃᖅᑎᐅᔫᑉ ᑭᐅᔾᔪᑎᖏᑦ 

ᐃᓱᒫᓘᑕᐅᓯᒪᔪᓄᑦ ᖃᐃᑕᐅᓚᐅᖅᑐᓄᑦ ᔮᓐᓄᐊᕆ 30, 2020; ᕕᕐᕈᐊᕆ 20, 2020; ᐊᒻᒪᓗ ᕕᕐᕈᐊᕆ 25, 

2020: 

 

▪ ᐱᔾᔪᑎᖃᖅᑐᓂᑦ ᐃᓱᒫᓘᑕᐅᔪᓂᑦ ᑐᔅᓯᕋᐅᑦ ᓇᒦᓐᓂᖓ ᐃᓗᐊᓃᑦᑐᓂ ᑐᔅᓯᕌᖑᓯᒪᔪᒥᑦ ᐊᒡᒍᑎᓐᓂ 

ᓄᓇᕗᒻᒥ ᒥᕐᖑᐃᓯᕐᕕᒃ:  

o ᐊᓯᐊᒎᕈᑎᔅᓴᐃᑦ ᓇᒦᓐᓂᖏᑦ ᓈᒻᒪᖏᑦᑐᑦ ᓅᑦᑕᐅᓂᖓ ᓇᔪᖅᑕᐅᔪᖅ ᑐᔅᓯᕌᖑᓯᒪᔪᒥᑦ 

ᓄᓇᕗᒻᒥ ᒥᕐᖑᐃᓯᕐᕕᒃ ᑭᓪᓕᖏᓐᓂ ᐅᖓᓯᓗᐊᕋᔭᖅᑐᖅ ᓯᐊᕐᕆᔮᕐᕕᔅᓴᐅᔪᓂᑦ ᓄᓇᖏᓐᓂ. 

ᐃᓚᒋᐊᕐᓗᒍ, ᐊᓯᖏᑦ ᓯᐊᕐᕆᔮᕐᕕᓐᓄᑦ ᓇᒦᓐᓂᖏᑦ ᐊᑦᑕᓇᓗᐊᖅᑐᑦ ᐅᕝᕙᓘᓐᓃᑦ 

ᓇᒦᓐᓂᕆᔭᖏᑦ ᐱᒻᒪᕆᐅᔪᒦᑦᑐᑦ ᓄᓇᓕᒻᒥᐅᑕᓄᑦ ᑲᖏᖅᑐᒑᐱᒃ;  

o ᐊᑦᑎᓪᓕᒋᐊᕐᓗᒍ ᐱᓕᕆᐊᖅ ᐊᖏᓂᖓ (ᓇᓗᓇᐃᖅᓯᒪᔪᖅ ᐊᑖᓂ) ᐊᑐᖅᑕᐅᓗᓂ 

ᓄᓇᐊᕐᕌᒍᒧᑦ ᐊᑕᐅᓯᑐᐃᓐᓇᕐᒧᑦ ᑭᓯᐊᓂ ᑲᖏᖅᑐᒑᐱᒻᒥ ᐸᕐᓇᐃᖃᑎᒌᓐᓂᕐᒧᑦ ᐊᒻᒪ 

ᐊᐅᓚᑦᑎᖃᑎᒌᓐᓂᕐᒧᑦ ᑲᑎᒪᔨᕋᓛᑦ (CJPMC) ᓴᖅᑭᑎᑦᑎᒍᓐᓇᕈᑎ ᐊᐅᓚᑦᑎᓂᕐᒧᑦ 

ᐸᕐᓇᐅᒻᒥᑦ;  

o ᑲᑎᒪᖃᑎᖃᓚᐅᖅᑐᑦ ᑲᖏᖅᑐᒐᐱᒻᒥ ᐸᕐᓇᐃᖃᑎᒌᓐᓂᕐᒧᑦ ᐊᒻᒪ ᐊᐅᓚᑦᑎᖃᑎᒌᓐᓂᕐᒧᑦ 

ᑲᑎᒪᔨᕋᓛᖏᓐᓂ ᐊᒻᒪ ᐸᕐᓇᓯᒪᔪᑦ ᐃᓚᐅᖃᑕᐅᓂᐊᖅᑐᑎᑦ ᒥᕐᖑᐃᓯᕐᕕᒻᒧᑦ ᐸᕐᓇᐃᓂᕐᒥᑦ 

ᑲᑎᒪᓂᕐᒧᑦ ᐊᐃᑉᕆᓕ 2020. 

▪ ᓇᓗᓇᐃᖅᑕᐅᔪᖅ ᐊᒻᒪ ᐊᑦᑎᓪᓕᒋᐊᖅᑕᓱᐅᓪᓗᓂ ᐊᖏᓂᖓ ᐱᓕᕆᐊᖅ ᐱᖃᓯᐅᑎᓪᓗᓂ 

ᖃᖓᒃᑰᓂᖓ, ᑐᒥᖏᑦ ᐊᒻᒪ ᐃᖏᕋᑎᑕᐅᔪᓐᓃᕐᓂᖓ ᓇᔪᖅᑕᐅᔪᖅ:  

o ᑭᓪᓕᖃᖅᑎᑦᑎᒍ ᐊᑯᓂᐅᓂᖓ ᐱᔪᒪᔭᐅᓂᖓ ᓄᓇᒥ ᐊᑐᕐᓂᕐᒧᑦ ᐱᔪᓐᓇᐅᑦ ᐊᕐᕌᒍᒧᑦ 

ᐊᑕᐅᓯᕐᒧᑦ, ᐊᒻᒪ ᐱᓇᓱᐊᔾᔮᖏᑦᑐᑦ ᐊᑐᖅᑐᐊᕈᒻᒥᑦ ᒫᓐᓇᐅᔪᒥᑦ;  

o ᐊᑦᑎᓪᓕᒋᐊᖅᓯᒪᔪᑦ ᓯᕆᔮᕐᕕᒻᒧ ᓇᔪᖅᑕᐅᔪᖅ ᐊᐅᓚᓂᖏᑦ ᐊᐃᑉᕆᓕ 8, 2020 

ᑎᑭᓪᓗᒍᒪᐃ 7, 2020 ᓴᖅᑭᑎᑦᑎᔪᖅ ᐃᓄᓐᓄᑦ ᐅᓪᓗᖏᑦ ᑐᖔᓂ 400; 

o ᐅᖃᖅᑐᑦ ᓇᔪᖅᑕᐅᔪᖅ ᐊᖏᓂᖓ ᖃᓂᒋᔭᖓᓃᑦᑐᖅ 100 ᑭᑉᐹᕆᑦᑐᑦ ᒦᑕᐃᑦ (m2); 



 

(866) 233-3033 (867) 983-2594 info@nirb.ca www.nirb.ca @NunavutImpactReviewBoard 

 P.O. Box 1360, Cambridge Bay, NU  X0B 0C0 

 Page 10 of 23 

o ᐅᖃᖅᑐᑦ ᓇᒦᓐᓂᖓ ᓇᔪᖅᑕᐅᔪᖅ 13 ᑭᓚᒦᑕᐃᑦ ᑰᕝᕕᖓ ᑕᓯᕐᒦᖔᖅᑐᖅ ᐊᒻᒪ 

ᐅᖓᑖᓃᓗᐊᖅᑐᖅ 50 ᑭᓚᒦᑕᐃᑦ ᑰᖓ ᑰᕕᒋᔭᖓᓂ ᑕᕆᐅᕐᒧᑦ; ᐊᒻᒪ 

o ᓇᔪᖅᑕᐅᔪᖅ ᐊᐅᓚᔪᓐᓃᖅᑎᑕᐅᓂᖓ ᐱᔭᕇᖅᑎᓪᓗᒋᑦ ᓯᐊᕐᕆᔮᕐᓇᐅᔪᖅ ᐱᖃᓯᐅᔾᔨᔪᑦ: 

ᓇᔪᖅᑕᐅᔪᖅ ᐴᖅᑲᖅᑕᐅᓗᑎ ᒪᕐᕉᓐᓄ (2) ᑎᑭᓯᒪᔪᓂᑦ ᐱᖓᓱᓄᑦ (3) ᑮᔅᓯᒪᔪᓂᑦ 

ᓴᕕᕋᔭᓐᓂᑦ, ᓴᕕᕋᔭᖓ ᓴᐅᓂᖏᑦ ᑐᐲᑦ ᕿᔾᔮᖅᓯᒪᐃᓐᓇᖅᑐᑦ, ᓵᓗᖀᑦ ᓇᑎᖏᑦ 

ᑲᑎᖅᑐᖅᑕᐅᓯᒪᔪᑦ ᐊᒻᒪ ᓄᓇᒦᖏᓐᓇᖅᑐᑎ ᐊᐅᔭᒥ ᐊᒻᒪ ᐅᑭᐅᒃᑯᑦ 

ᐅᖓᓯᑦᑐᒦᑎᑕᐅᒐᓱᐊᖅᑐᑦ ᓄᖑᑎᖅᐸᓪᓕᐊᔪᓂᑦ, ᐃᒪᕈᑳᓪᓚᖃᑦᑕᖅᑐᓂᑦ ᐅᕝᕙᓘᓐᓃᑦ 

ᐊᕿᑦᑐᓂᑦ ᓄᓇᖓᓂ. ᕿᒪᑦᑕᐅᓂᖓᓄᑦ ᐊᒻᒪ ᐅᑎᖅᑎᑕᐅᓂᖏᓐᓄᑦ ᐸᕐᓇᐅᑦ 

ᐱᑕᖃᖅᑎᑕᐅᓚᐅᕐᒥᔪᖅ. 

▪ ᐱᓕᕆᐊᖃᖅᑐᑦ ᐃᒫᓘᑕᐅᔪᓂᑦ ᐱᔾᔪᑎᖃᖅᑐᑦ ᓄᓇᓕᐅᔪᖅ ᐱᖃᑕᐅᑎᑕᐅᓂᖓᓄᑦ ᐊᒻᒪ 

ᐊᑐᓕᖅᑎᑕᐅᓂᖓᓄᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ ᐃᓄᐃᑦ ᖃᐅᔨᒪᔭᖏᑦ:  

o ᓇᓗᓇᐃᖅᑕᐅᔪᖅ ᑐᓂᓯᓯᒪᓂᕋᖅᑐᑎᑦ ᐱᓕᕆᐊᒥᑦ ᓄᓇᓕᒻᒥ ᑲᑎᒪᔨᓄᑦ ᑲᑎᒪᓂᖏᓐᓄᑦ 

ᐊᒻᒪ ᒪᐃᔭᒧᑦ;  

o ᓇᓗᓇᐃᔭᐃᓚᐅᖅᑐᖅᖃᓄᐃᓘᖃᑦᑕᐅᑎᕋᑖᕐᓂᐅᓚᐅᖅᑐᓂᑦ ᓄᓇᓕᒻᒥᐅᑕᓂᑦ 

ᐱᖃᓯᐅᑎᓪᓗᓂ ᑐᓴᖅᑎᑦᑎᓂᕐᒧᑦ ᔭᓄᐊᕆ 7, 2020 ᓇᓗᓇᐃᖅᑐᒍ ᑲᑎᒪᔨᓄᑦ 

ᐱᔭᐅᓂᖏᓐᓄᑦ ᑎᑎᖅᑲᐃᑦ ᓇᓗᓇᐃᔭᐃᔪᑦ ᐊᐅᓚᓂᖏᓐᓄᑦ ᐸᕐᓇᐅᑏᑦ;  

o ᓇᓗᓇᐃᖅᑕᐅᔪᖅ ᓄᓇᓕᒻᒥᐅᑕᓄᑦ ᑐᓴᖅᑎᑦᑎᓂᖏᑦ ᐊᑐᓕᖅᑎᑕᐅᓚᐅᖅᑐᑦ ᐃᓱᒪᓕᐅᓂᕐᒧᑦ 

ᓇᒦᓐᓂᖓᓄᑦ ᓇᔪᖅᑕᐅᔪᖅ ᐅᐸᔅᓯᑦᑕᐃᓕᒪᓗᑎ ᐱᒻᒪᕆᐅᔪᓂᑦ ᓇᓗᓇᐃᖅᑕᐅᓯᒪᔪᑦ 

ᐃᓐᓇᑐᖃᕐᓄᑦ ᐅᕝᕙᓘᓐᓃᑦ ᖃᐅᔨᒪᔭᐅᓪᓗᓂ ᐱᒻᒪᕆᐅᓪᓗᓂ ᑐᐱᖅᓯᒪᓂᕐᒧᑦ ᐊᒻᒪ ᐃᓄᐃᑦ 

ᐊᖑᓇᓱᕝᕕᖏᓐᓄᑦ;  

o ᓇᓗᓇᐃᖅᑕᐅᔪᖅ ᑲᔪᖏᖅᓴᐃᓯᒪᔪᑦ ᓄᓇᓕᒻᒥᐅᑕᓂᑦ ᐅᐸᔅᓯᓗᑎᑦ ᓇᔪᖅᑕᐅᔪᒥᑦ ᑕᑯᓗᑎ 

ᐊᐅᓚᓂᕆᔭᖏᓐᓂ; ᐊᒻᒪ 

o ᓇᓗᓇᐃᖅᑕᐅᔪᑦ ᑲᔪᓯᑎᑦᑎᔪᒪᔪᑦ ᑲᑎᒪᓂᕐᒥᑦ ᐅᐱᕐᖔᒃᑯᑦ ᑲᖏᖅᑐᒑᐱᒻᒥ ᐆᒪᔪᕐᓂᐊᑎᒃᑯᑦ 

ᑲᑐᔾᔨᖃᑎᒌᖏᑦ. 

▪ ᐱᓕᕆᐊᕆᓗᒋᑦ ᐃᓱᒫᓘᑕᐅᔪᑦ ᐊᑦᑐᐊᓂᓖᑦ ᐊᑦᑐᖅᑕᐅᔪᓄᑦ ᐱᓕᕿᐊᒧᑦ ᐃᒪᖓᓂ ᐊᕙᑎᖓᓂ, 

ᑐᔅᓯᕋᐅᑎᓕᐅᖅᑐᖅ:  

o ᓇᓗᓇᐃᖅᓯᔪᖅ ᐊᑦᑐᖅᑕᐅᓂᐊᖅᑕᖓ ᑕᓯᖅ ᐃᒥᕐᑕᖅᕕᐅᓗᓂ ᐃᒥᕋᔅᓴᓄᑦ ᐊᒻᒪ 

ᐅᐊᓴᐃᓂᕐᒧᑦ;  

o ᓇᓗᓇᐃᖅᓯᔪᖅ ᑭᓈᓗᐃᑦ ᐃᒋᑕᐅᔪᑦ ᐊᒥᓱᒐᓚᓐᓂᑦ ᑭᓚᒦᑕᓂᑦ ᐅᖓᓯᓐᓂᓕᒻᒧ ᑕᓯᕐᒥᑦ ᐊᒻᒪ 

ᓂᕿᓕᐅᕐᕕᒻᒥ ᐊᑐᕇᖅᓯᒪᔪᑦ ᐃᒦᑦ ᐃᒋᑕᐅᔪᑦ ᕼᐊᓐᓇᓚᒐᓚᓐᓂᑦ ᒦᑕᓂᑦ ᐅᖓᓯᓐᓂᓕᒻᒧᑦ 

ᑕᓯᕐᒥᑦ; ᐊᒻᒪ 

o ᑲᔪᖏᖅᓯᒪᔪᑦ ᐅᖅᓱᐊᓗᓕᒫᑦ ᐊᑕᐅᓯᕐᒦᑎᑕᐅᓗᑎ, ᑐᖅᑯᐃᖏᓪᓗᑎ ᐅᖅᓱᐊᓗᓐᓂᑦ 

ᓯᐊᕐᕆᔮᕐᓇᐅᑎᓐᓇᒍ ᓇᔪᖅᑕᐅᔪᖅ ᐊᒻᒪ ᓴᓗᒻᒪᓴᑦᑎᐊᕐᓗᒍ ᐊᒻᒪ ᑐᓴᖅᑎᑦᑎᓗᑎ 

ᐅᖅᓱᐊᓗᓐᓂᑦ ᑯᕕᔪᖃᕐᓂᕈᓂ. 

▪ ᓇᓗᓇᐃᔭᒃᑲᓂᕐᓄᓗ ᒫᓐᓇᐅᔪᒥᑦ ᐊᕙᑎᖓᓄᑦ ᖃᓄᐃᓕᖓᓂᕆᔭᖏᑦ ᐊᒻᒪ ᐱᓕᕆᐊᕆᓗᒋᑦ 

ᐃᓱᒫᓘᑕᐅᔪᑦ ᐊᑦᑐᐊᓂᓖᑦ ᐊᑦᑐᖅᑕᐅᔪᑦ ᐱᓕᕆᐊᒧᑦ ᓄᓇᒥᐅᑕᓄᑦ ᐆᒪᔪᓄᑦ ᐱᖃᓯᐅᑎᓪᓗᑎ 

ᓇᓄᐃᑦ, ᑐᔅᓯᕋᐅᑎᓕᐅᖅᑐᖅ:  

o ᓇᓗᓇᐃᖅᓯᔪᖅ ᐊᑐᖅᑕᐅᑎᓪᓗᒍ ᑐᔅᓯᕌᖑᔪᖅ ᑲᒃᑰᓂᐊᕐᓂᖓ ᐱᓕᕆᐊᖅ 

ᓇᓄᖅᑕᖃᖅᑎᐊᖏᑦᑐᖅ ᑕᒫᓂ ᐊᓈᓇᐅᔪᑦ ᓇᓄᐃᑦ ᐊᒻᒪ ᐊᑎᖅᑕᖏᑦ ᕿᒪᐃᓯᒪᓕᕇᖅᑐᑦ 

ᑎᓯᖏᓐᓂ ᐆᒪᔪᖅᓯᐅᕆᐊᖅᑐᑎᑦ ᓯᓈᖓᓄᑦ; 

o ᓇᓗᓇᐃᖅᓯᔪᖅ ᓯᐊᕐᕆᔮᕐᓂᐅᖃᑦᑕᓂᐊᖅᑐᑦ ᖁᑦᑎᑦᑐᒥ ᐃᓐᓈᕈᖏᓐᓂ ᓄᓇᒋᖏᑕᖏᓐᓂ 

ᐆᒪᔪᖅᑕᖃᓲᓂᑦ; 

o ᓇᓗᓇᐃᖅᓯᔪᖅ ᖁᓛᒎᓕᒃ ᖃᖓᑎᑕᐅᓂᐊᖅᑐᑦ ᐊᑉᐸᓯᓐᓂᓕᒻᒥ 4000 ᐃᓯᒐᐃᑦ 

ᑕᑯᔅᓴᐅᓂᒃᑯᑦ ᐊᒻᒪ ᓂᐱᒃᑯᑦ ᐸᕕᓴᐃᑦᑕᐃᓕᓂᕐᒧᑦ ᐊᒻᒪ ᐊᑐᖅᑕᐅᔮᖏᑦᑐᖅ ᐅᐸᔅᓯᒍᑕᐅᓗᓂ 

ᓇᓄᓐᓂᑦ; 

o ᓇᓗᓇᐃᖅᓯᔪᖅᓴᓕᒎᑎ ᐅᖅᓱᐊᓗᖃᖅᑐᖅ ᐊᐅᓚᐅᑎᖏᑦ ᐊᒻᒪ ᓂᐱᑭᓐᓂᓴᐅᓪᓗᓂ 

ᖃᒧᑕᐅᔭᓂᑦ; ᐊᒻᒪ 

o ᓇᓗᓇᐃᖅᓯᔪᖅ ᓇᔪᖅᑕᐅᔪᖅ ᒥᑭᔫᔪᖅ, ᐋᖅᑭᑦᑕᐅᓯᒪᔪᑦ ᐊᐳᑎᐅᑉ ᖓᓂ ᐊᐅᓚᓂᖃᕐᓇᓂ 

ᓄᓇᖓ ᐅᕝᕙᓘᓐᓃᑦ ᐅᔭᖅᑲᐃᑦ ᐊᒻᒪ ᐲᔭᖅᑕᐅᓂᐊᖅᑐᖅ ᐱᔭᕇᕈᓂ ᐱᓕᕆᐊᖅ 

ᑕᐅᕗᖓᓕᒫᖅ ᐊᑦᑐᐃᓂᖃᖏᑦᑐᓂᑦ. 

▪ ᐱᓕᕆᐊᕆᓗᒍ ᐃᓱᒫᓘᑕᐅᔪᑦ ᐱᔾᔪᑎᖃᖅᑐᑦ ᐱᑕᖃᑦᑎᐊᖏᓐᓂᖓᓄᑦ ᓇᓄᕐᓂᑦ ᐊᑦᑕᓇᐃᖅᓯᒪᓂᕐᒧᑦ 

ᖃᐅᔨᒪᓂᐅᔪᓂᑦ ᑐᔅᓯᕋᐅᑎᓕᐅᖅᑐᖅ ᐅᖃᓚᐅᖅᑐᖅ ᐃᓕᓐᖓᓂᕋᓕᖅᑐᑎᑦ ᓇᓄᕐᓄᑦ 

ᐊᑦᑕᓇᐃᖅᓯᒪᓂᕐᒧᑦ ᐊᓯᖏᓐᓂ ᐊᐅᓚᓂᕆᖃᑦᑕᖅᑕᖏᓐᓂ ᓄᓇᕗᒻᒥ. ᓇᓗᓇᐃᖅᓯᓚᐅᖅᑐᑦ 

ᐊᐅᓪᓚᕈᔾᔨᔨᓕᒫᖏᑦ ᓱᓇᒃᑯᑖᖃᖅᑐᑦ ᐊᒻᒪ ᐃᓕᓐᓂᐊᖅᓯᒪᓪᓗᑎ ᓇᓄᕐᓂᑦ ᐊᑦᑕᓇᐃᖅᓯᒪᓂᕐᒧᑦ ᐊᒻᒪ 

ᐃᓕᓐᓂᐊᖅᑎᑕᐅᓯᒪᔪᒥᑦ ᕿᒻᒥᖅᑕᖃᖅᑐᖅ ᓇᔪᖅᑕᐅᔪᒥᑦ.  

▪ ᐱᓕᕆᐊᕆᓗᒍ ᐃᓱᒫᓘᑕᐅᔪᑦ ᐊᑦᑐᐊᓂᓖᑦ ᐃᓄᐃᑦ ᐱᖅᑯᓯᖏᓐᓄᑦ ᓄᓇ ᐊᑐᖅᑕᐅᓂᖓ 

ᓇᒦᕝᕕᖓᓂ ᑐᔅᓯᕋᐅᑎᓕᐅᖅᑐᖅ: 

o ᓇᓗᓇᐃᖅᓯᔪᖅ ᐃᓚᐅᖃᑕᐅᕙᖏᑦᑐᑦ ᐊᖑᓇᓱᓐᓂᐅᔪᓂᑦ ᐊᒻᒪ ᐃᖃᓗᒐᓱᓐᓂᐅᔪᓂᑦ;  

o ᓇᓗᓇᐃᖅᓯᑦᑎᐊᓚᐅᖅᑐᖅ ᓇᔪᖅᑕᐅᔪᖅ ᐊᕝᕕᕋᕐᓇᓂ ᐊᒻᒪ ᖃᓄᐃᓕᓂᖃᖅᑎᑎᔾᔮᖏᑦ 

ᑐᑦᐊᖑᓇᓱᑦᑎᓂᑦ ᐊᒻᒪ ᐃᖃᓗᒐᓱᑦᑎᓂᑦ; 

o ᓇᓗᓇᐃᖅᓯᔪᖅ ᓯᐊᕐᕆᔮᖃᑦᑕᖏᑦᑐᑦ ᐅᕝᕙᓘᓐᓃᑦ ᖃᖓᑕᖃᑦᑕᖏᑦᑐᑦ ᐱᖓᓐᓇᖓᓄ 

ᐃᓱᐊᓄ ᑕᓯᖅ ᐅᕝᕙᓘᓐᓃᑦ ᐊᖁᓪᓗᑎ ᑰᕝᕕᖓᓄᑦ ᑰᖅ;  

o ᑲᑎᒪᖃᑎᖃᓚᐅᖅᑐᖅ ᓄᓇᓕᒻᒥᐅᑕᓂᑦ ᐊᒻᒪ ᖃᐅᔨᑎᑕᐅᓚᐅᖅᑐᑦ ᐊᐃᔪ ᑕᓯᖅ 

ᐊᑐᖅᑕᐅᖏᑦᑐᖅ ᐃᖃᓗᒐᓱᕝᑯᐅᓪᓗᓂ ᐱᓕᕆᐊᒥᑦ ᐱᓕᕆᓂᖃᖅᑎᓪᓗᒋᑦ;  

o ᓇᓗᓇᐃᖅᓯᔪᖅ ᓇᔪᖅᑕᐅᔪᖅ ᐊᑦᑐᐃᓂᖃᔾᔮᖏᑦᑐᖅ ᐃᖃᓗᓐᓂᑦ ᑕᓯᕐᒥᑦ 

ᐱᓕᕆᓂᖃᖅᑎᓪᓗᒋᑦ ᐅᕝᕙᓘᓐᓃᑦ ᐊᐅᔭᒃᑯᑦ ᐃᖃᓗᒐᓱᓐᓇᐅᑎᓪᓗᒍ; ᐊᒻᒪ  

o ᑲᔪᖏᖅᓯᒪᔪᑦ ᐱᓕᕆᐊᖃᕐᓗᑎ ᓯᕗᓂᔅᓴᒥ ᐃᓱᒫᓘᑕᐅᔪᓂᑦ ᐊᖑᓇᓱᑦᑎᓄᑦ 

ᓇᓗᓇᐃᖅᑕᐅᒍᑎ.  

▪ ᐱᓕᕆᐊᕆᓗᒋᑦ ᐃᓱᒫᓘᑕᐅᔪᑦ ᐱᔾᔪᑎᖃᖅᑐᑦ ᐃᓅᖃᑎᒌᓐᓂᕐᒥᑦ ᑮᓇᐅᔭᓕᕆᓂᕐᒧᑦ ᐃᑲᔫᑏᑦ 

ᐱᖃᓯᐅᑎᓪᓗᓂ ᐃᖅᑲᓇᐃᔭᖅᑎᑦᑎᓂᖅ ᐊᒻᒪ ᐊᓯᖏᑦ ᐃᑲᔫᓯᐊᑦ ᓄᓇᓕᒻᒧᑦ ᑐᔅᓯᕋᐅᑎᓕᐅᖅᑐᖅ:  

o ᓇᓗᓇᐃᖅᓯᔪᖅ ᑭᓪᓕᖃᖅᑎᑦᑎᔪᑦ ᓄᓇᓕᒻᒥ ᐃᖅᑲᓇᐃᔭᖅᑎᑦᑎᓂᕐᒧᑦ ᐃᓚᖏᑦ 

ᐃᖅᑲᓇᐃᔮᖑᔪᑦ ᐱᑕᖃᕆᐊᖃᖅᑐᑎᑦ ᐊᔾᔨᐅᖏᑦᑐᓂᑦ ᓇᓗᓇᐃᒃᑯᑕᓂᑦ (ᓲᕐᓗ, 

ᓯᐊᕐᕆᔮᖅᑎᓄᑦ ᑐᑭᒧᐊᖅᑎᑦᑎᔨ ᐅᕝᕙᓘᓐᓃᑦ ᓇᓗᓇᐃᒃᑯᑕᓕᒃ ᓂᕿᓕᐅᖅᑎ). ᑭᓯᐊᓂᓕ, 

ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᓚᐅᖅᑐᖅ ᓄᓇᓕᒻᒥ ᐃᖅᑲᓇᐃᔭᖅᑎᑦᑎᒍᒪᓂᕋᖅᑐᑎᑦ 

ᐊᓯᖏᓐᓄᑦ ᐃᖅᑲᓇᐃᔮᓄᑦ ᓲᕐᓗ ᓴᓕᒎᒧᑦ ᐊᖁᑎ ᐊᒻᒪ ᐃᑲᔪᕐᓗᓂ ᐋᖅᑭᓱᖅᑕᐅᓂᖓᓄᑦ 

ᐊᒻᒪ ᐲᔭᖅᑕᐅᓂᖓᓄᑦ ᓇᔪᖅᑕᐅᔪᖅ; 

o ᐊᑐᐃᓐᓇᖑᓱᑦᑕᕗᑦ ᓄᓇᓕᒻᒥᑦ ᐱᔨᑦᑎᖅᑕᐅᔪᑦ ᓲᕐᓗ ᐊᓐᓄᕌᓂ ᐅᐊᓴᐃᓂᖅ ᐊᒻᒪ 

ᐊᐅᓚᐅᑎᒨᖅᑐᓂᑦ ᐱᔨᑦᑎᖅᑕᑦ; 

o ᑕᑯᔅᓴᐅᑎᑕᐅᔪᑦ ᐱᓕᕿᐊᖅ ᒥᑭᔫᒻᒪᑦ ᑭᓯᐊᓂ ᐱᕈᖅᐸᓪᓕᐊᓕᕈᓂ 

ᐃᖅᑲᓇᐃᔭᖅᑎᑦᑎᒍᓐᓇᓂᖅᓴᐅᓂᐊᖅᑐᑦ ᓄᓇᓕᒻᒥᑦ (ᓲᕐᓗ, ᓄᓇᓕᒻᒥᐅᑕᐅᔪᖅ 

ᐃᖅᑲᓇᐃᔭᕐᓗᓂ ᓯᕗᓂᔅᓴᒥ ᓄᓇᓯᐅᑎᖃᕐᕕᒻᒥᑦ ᓴᓕᒎᒻᒧᑦ); 

o ᐸᕐᓇᓯᒪᔪᖅ ᐱᑕᖃᖅᑎᑦᑎᓗᓂ ᐊᓯᖏᓐᓂ ᐃᑲᔫᓯᐊᓂᑦ ᐱᖃᓯᐅᑎᓪᓗᑎ ᐊᓕᐅᖅᑲᓈᓂᑦ 

ᐊᑦᑕᓇᐃᖅᓯᒪᓂᕐᒧᑦ ᐃᓕᓐᓂᐊᑎᑦᑎᓂᕐᒧᑦ; 

o ᐸᕐᓇᓯᒪᔪᖅ ᑲᔪᓯᑎᓪᓗᒍ ᑐᓂᓯᑐᐃᓐᓇᕐᓗᑎ ᓂᕿᓂᑦ ᓄᓇᓕᒻᒧᑦ ᐊᑐᓂ ᐊᕐᕌᒍᑕᒫᑦ 

ᓯᐊᕐᕆᔮᕐᓇᐅᓚᐅᖅᑎᓪᓗᒍ; ᐊᒻᒪ 

▪ ᓇᓗᓇᐃᖅᓯᔪᖅ ᓄᓇᓕᒻᒥ ᑐᔪᕐᒥᓂᐅᔪᖅ ᑲᖏᖅᑐᒑᐱᒻᒥ ᓈᒻᒪᒍᓐᓃᖅᑐᖅ ᓯᐊᕐᕆᔮᖃᑦᑕᓂᕐᒧᑦ 

ᐳᓚᕋᖅᑐᓕᕆᓂᕐᒧᑦ ᐱᔾᔪᑎᒋᓪᓗᒍ ᐊᖏᓂᖓ, ᐊᐅᓚᓂᖏᓐᓄᑦ ᐱᔭᐅᔭᕆᐊᓖᑦ ᐊᒻᒪ ᐅᖓᓯᓐᓂᖓ 

ᓯᐊᕐᕆᔮᕐᕕᐅᔪᓂᑦ ᓇᒦᓐᓂᖏᓐᓂ. ᑭᓯᐊᓂᓕ, ᐊᑐᖅᑐᐊᖏᓐᓇᓂᐊᖅᑐᑦ ᑐᔪᕐᒥᕕᓐᓂᑦ 

ᐃᖅᑲᓇᐃᔭᖅᑎᓄᑦ ᐋᖅᑭᔅᓱᐃᓕᖅᑎᓪᓗᒋᑦ ᐊᒻᒪ ᐲᔭᐃᑎᓪᓗᒋᑦ ᐱᓇᓱᐊᕈᓯᖏᓐᓂ ᓇᔪᖅᑕᐅᔪᒥᑦ. 
  

6. ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ  

ᐅᓇᐅᑎᓪᓗᒍ ᕕᔾᕗᐊᕆ 14, 2020 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᔅᓯᕋᓚᐅᖅᑐᑦ ᑖᒃᑯᐊ 

ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ (CIRNAC) ᓇᓗᓇᐃᖅᓯᓗᑎ 

ᐱᔪᓐᓴᐅᑏᑦ ᐅᕝᕙᓘᓐᓃᑦ ᐊᑐᖅᑐᐊᕈᑏᑦ ᐊᐅᓚᓂᖏᓐᓄᑦ ᑕᒫᓂ ᑐᓂᔭᐅᒐᔭᕐᒪᖔᑕ ᑕᒪᑐᒪᓂᐅᔪᒥᑦ ᓄᓇᕗᒻᒥ 

ᒐᕙᒪᒃᑯᑦ ᐱᓇᓱᐊᖅᑐᑦ ᐊᐅᓪᓛᖅᑕᐅᓂᖓ ᓄᓇᖓ ᓴᖅᑭᖅᑎᑕᐅᓂᖓᓄᑦ ᐊᒡᒍᑎᓐᓂ ᓄᓇᕗᒻᒥ ᒥᕐᖑᐃᓯᕐᕕᒃ. 

ᐅᑯᐊ ᓇᓗᓇᐃᔭᖅᓯᒪᔪᑦ ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ 

ᑭᐅᔾᔪᑎ ᐱᔭᐅᔪᖅ ᒫᑦᓯ 3, 2020: 

▪ ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ ᐱᓚᐅᖅᑐᑦ ᓄᓇᒥᑦ 

ᐊᑐᖅᑐᐊᕈᒻᒥᑦ ᑐᔅᓯᕋᐅᒻᒥᑦ ᓄᓇᕗᒻᒥ ᒐᕙᒪᒃᑯᑦ ᐊᐅᓪᓛᖅᑕᓱᐅᓗᓂ ᓄᓴᖓ ᓴᖅᑭᖅᑎᑕᐅᓗᓂ 

ᐊᒡᒍᑎᓐᓂ ᓄᓇᕗᒻᒥ ᒥᕐᖑᐃᓯᕐᕕᒃ. ᒫᓐᓇᐅᔪᒥᑦ ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ 

ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ ᐊᖏᖅᓯᒍᓐᓇᓚᐅᖏᑦᑐᑦ ᑐᔅᓯᕋᐅᑎᒃᑲᓐᓂᐅᔪᓂᑦ ᓄᓇᒥᑦ 

ᐊᑐᖅᑐᐊᓂᕐᒧᑦ ᐃᓗᐊᓂ ᑕᒫᓂ.  

▪ ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ ᐊᖏᖅᓯᒍᓐᓇᖅᑐᑦ 

ᑐᔅᓯᕋᐅᒻᒥᑦ ᓄᓇᓂᑦ ᐊᑐᓂᕐᒧᑦ ᐱᔪᓐᓇᐅᑦ ᒪᓕᑦᑐᒍᓄᓇᕗᒻᒥ ᓄᓇᐃᑦ ᐊᑐᖅᑕᐅᓂᖏᓐᓄᑦ 

ᒪᓕᑦᑕᐅᔭᕆᐊᓖᑦ ᐃᓗᐊᓂ ᑕᒫᓂ ᑭᓯᐊᓂ ᑭᓪᓕᖃᖅᑎᑕᐅᒐᔭᖅᑐᖅ ᐊᑯᓂᐅᓂᖓ 

ᖃᓄᐃᑦᑐᑐᐃᓐᓇᕐᒥ ᐱᔪᓐᓇᐅᒻᒥᑦ ᑐᓂᔭᐅᔪᒥᑦ ᖃᓄᐃᓐᓂᕆᓪᓗᓂᐅᒃ ᐊᐅᓛᐸᓪᓕᐊᓂᖓ.  

▪ ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ ᐅᖃᖃᑎᖃᓚᐅᖅᑐᑦ 

ᑐᔅᓯᕋᐅᑎᓕᐅᖅᑐᒥᑦ ᐱᔾᔪᑎᖃᖅᑐᓂᑦ ᓄᓇᓂᑦ ᐊᑐᓂᕐᒧᑦ ᐱᔪᓐᓇᐅᒻᒥᑦ ᑐᔅᓯᖃᐅᑦ ᐱᕙᓪᓕᐊᓂᖓᓄᑦ 

ᑭᓯᐊᓂ ᓱᓕ ᐊᖏᖅᓯᒋᐊᓕ ᐱᔭᕇᖅᓯᒪᔪᒥᑦ ᓄᓇᓂᑦ ᐊᑐᓂᕐᒧᑦ ᐱᔪᓐᓇᐅᒻᒥᑦ. 
 

7. ᐅᓂᑉᑲᖅᓯᒪᔪᑉ ᑕᑭᒡᓕᒋᐊᖅᑕᐅᓂᖓ 

ᑕᐃᒪᐃᓐᓂᖓᓄᑦ ᐱᕕᔅᓴᖃᓂᕐᒧᑦ ᐱᑕᖃᕆᐊᖃᖅᑎᑕᐅᔪᑦ ᕼᐊᒻᒪᓚᖓᑦ ᑲᖏᖅᑐᒑᐱᒃ ᐱᑕᖃᖅᑎᑦᑎᓗᑎ 

ᐅᖃᐅᓯᔅᓴᓂᑦ,ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᑕᖃᖅᑎᑦᑎᔪᓐᓇᓚᐅᖏᑦᑐᑦ ᕿᒥᕐᕈᐊᖅᑕᐅᓂᖏᓐᓄᑦ 

ᐃᓱᒪᓕᐅᓂᕐᒧᑦ ᐅᓂᒃᑳᓂᑦ ᑲᒪᒋᔭᖃᖅᑐᒧᑦ ᒥᓂᔅᑕᒧᑦ ᐃᓗᐊᓂ 45 ᐅᓪᓗᐃᑦ ᐱᑕᖃᕆᐊᖃᖅᑎᑕᐅᔪᑦ 

ᐃᓚᒋᔭᐅᔪᖅ 12, ᐃᓚᖓ 12.4.5 ᓄᓇᕗᒻᒧᑦ ᐊᖏᕈᑦᐊᒻᒪ ᐃᓚᒍᑕᖓᓂ 92(3) ᐅᑯᓇᓂᓄᓇᕗᒻᒥ 

ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA). ᑕᐃᒪᐃᓐᓂᖓᓄᑦ, 

ᐅᓇᐅᑎᓪᓗᒍ ᔭᓄᐊᕆ 20, 2020 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑎᑎᕋᓚᐅᖅᑐᑦ ᒥᓂᔅᑕᒧᑦ 

ᐊᕙᑎᓕᕆᔨᒃᑯᑦ, ᓄᓇᕗᒻᒥ ᒐᕙᒪᒃᑯᑦ ᐊᒻᒪ ᒥᓂᔅᑕ ᐱᕙᓪᓕᐊᑎᑦᑎᓂᕐᒧᑦ ᐊᒻᒪ ᐃᖏᕋᔪᓕᕆᓂᕐᒧᑦ, ᓄᓇᕗᑦ 

ᒐᕙᒪᒃᑯᓐᓄᑦ ᕿᓂᖅᑐᑎ ᐅᖓᕐᕙᕆᐊᖅᑕᐅᓗᓂ 45 ᐅᓪᓗᐃᑦ ᐊᑯᓂᐅᓂᖓ ᐃᓚᒍᑕᖓᓄᑦ ᑲᑎᒪᔩᑦ 

ᐅᓂᒃᑳᖏᓐᓄᑦ. ᑐᔅᓯᕌᖑᔪᖅ ᐱᓕᕆᐊᖅ ᐃᓗᐊᓃᒃᑲᓗᐊᖅᑎᓪᓗᒍ ᑐᔅᓯᕌᖑᓯᒪᔪᒥᑦ ᓄᓇᕗᒻᒥ 

ᒥᕐᖑᐃᓯᕐᕕᒻᒥᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᔾᔨᕈᓱᓕᓚᐅᖅᑐᑦ ᑲᒪᒋᔭᐅᔭᕆᐊᖃᕐᓂᖓ ᓄᓇᒥᑦ 

ᐊᑐᓂᕐᒧᑦ ᐱᔪᓐᓇᑎᑦᑎᓂᕐᒧᑦ ᓱᓕ ᐱᓯᒪᔭᐅᔪᑦ ᒐᕙᒪᑐᖃᒃᑯᑦ ᐱᓕᕆᕕᖓᑦ 

ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ ᑐᔅᓯᕋᐅᑎᓕᐅᖅᑎᓪᓗᒋᑦ. 

ᑕᐃᒪᐃᓐᓂᖓᓄᑦ, ᐅᓇᐅᑎᓪᓗᒍ ᔭᓄᐊᕆ 31, 2020 ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᒥᓂᔅᑕᒧᑦ 

ᓄᓇᖃᖅᑳᖅᓯᒪᔪᓕᕆᔨᒃᑯᑦ, ᑲᓇᑕᐅᑉ ᒐᕙᒪᒃᑯᑦ ᕿᓂᖅᑐᑦ ᐅᖓᕐᕙᕆᐊᖅᑕᐅᓗᓂ 45 ᐅᓪᓗᐃᑦ ᐊᑯᓂᐅᓂᖓ 

ᐃᓚᒍᑕᖓᓄᑦ ᑲᑎᒪᔩᑦ ᐅᓂᒃᑳᖏᓐᓄᑦ. 



 

(866) 233-3033 (867) 983-2594 info@nirb.ca www.nirb.ca @NunavutImpactReviewBoard 

 P.O. Box 1360, Cambridge Bay, NU  X0B 0C0 

 Page 13 of 23 

ᖃᐅᔨᓴᒐᐅᓂᖓ ᐱᓕᕆᐊᑉ ᑐᒃᓯᕋᐅᑎᖓᑕ ᒪᓕᒡᓗᑎᒃ ᐃᓚᖓᓂ 3 ᓄᓇᕗᒥ ᐸᕐᓇᖕᓂᐅᑉ ᐊᒻᒪ ᐱᓕᕆᐊᓪᓗ 

ᖃᐅᔨᓴᖅᑕᐅᓂᖏᓐᓄ ᐱᖁᔭᒻᒥ  

ᐃᓱᒪᓕᐅᕈᑕᐅᓂᐊᖅᑎᓪᓗᒍ ᖃᐅᔨᓴᒐᐅᔭᕆᐊᖃᕐᒪᖓᑦ ᐱᓕᕆᐊᖑᓂᐊᖅᑐᖅ, ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏ ᐃᓱᒪᓕᐅᓚᐅᕐᒪᑕ ᐱᓕᕆᐊᖑᓂᐊᖅᑐᖅ ᐊᒃᑐᐃᓂᐊᕐᒪᖓᑦ ᐊᕙᑎᑉᑎᖕᓂᒃ ᐃᓄᓯᕐᒥᒃ 

ᐱᕙᓪᓕᐊᓂᕐᒥᒡᓗ. 

 

ᒪᓕᒃᓗᒍ, ᐊᒃᑐᐃᓂᐅᔪᑦ ᖃᐅᔨᓴᖅᑕᐅᓂᖓ ᑐᖓᕕᖃᓚᐅᖅᐳᖅ ᑎᑎᕋᖅᓯᒪᓂᖏᓐᓂᒃ ᐊᕕᒃᓯᒪᓂᖓᓂ 90 

ᓄᓇᕗᒥ ᐸᕐᓇᖕᓂᐅᑉ ᐊᒻᒪ ᐱᓕᕆᐊᓪᓗ ᖃᐅᔨᓴᖅᑕᐅᓂᖏᓐᓄ ᐱᖁᔭᒻᒥ. ᐊᕙᑎᓕᕆᔨᒃᑯᑦ ᐃᓱᒪᓯᒪᖕᒪᑕ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐃᓕᖁᓯᐅᕙᓚᐅᖅᑐᒥᒃ ᐃᓄᖕᓄᑦ, ᐊᒻᒪ ᓄᓇᓕᑦ ᖃᐅᔨᒪᔭᖏᓐᓂᒃ 

ᖃᐅᔨᓴᖅᑎᓪᓗᒋᑦ ᑐᒃᓯᕋᐅᑎᓂᒃ ᐃᓱᒪᓕᐅᖅᑎᓪᓗᒋᓪᓗ ᐊᒃᑐᐃᓂᐅᓂᐊᖅᑐᓂᒃ. 
 

ᐅᑯᐊ ᓇᐃᓕᒋᐊᖅᓯᒪᔪᑦ ᐅᑯᓄᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏ ᖃᐅᔨᓴᕐᓂᖏᓐᓄᑦ 

ᑐᖓᕕᐅᓂᐊᖅᑐᑦ ᐃᓱᒪᓕᐅᖅᑎᓪᓗᒋᑦ ᐊᒃᑐᐃᔪᑕᐅᔪᓂᒃ ᐱᓕᕆᐊᑉ ᑐᒃᓯᕋᐅᑎᖓᓐᓄᑦ: 
 

1. ᓄᓇᑉ ᐊᖏᓂᖓᖓ ᐃᓚᐅᑉᓗᒍ ᓂᕐᔪᑎᑦ ᓄᓇᒋᔭᖓ ᐊᑦᑐᒐᐅᓇᔭᖅᑐᖅ ᐱᓕᕆᐊᖑᓂᐊᖅᑐᒧᑦ. 
 

ᑐᔅᓯᕌᖑᔪᖅ ᐱᓕᕿᐊᖅ ᐱᖃᓯᐅᔾᔨᒐᔭᖅᑐᖅ ᓯᐊᕐᕆᔮᖅᑎᓄᑦ ᓇᔪᖅᑕᐅᔪᒥᑦ ᓄᓇᖓᓂ ᐊᖏᓂᖃᐸᓗᑦᑐᒥᑦ 

ᖃᓂᒋᔭᖓᓂ 100 ᑭᑉᐹᕆᑦᑐᑦ ᒦᑕᐃᑦ (m2) ᖃᐅᑕᒫᑦ ᓯᐊᕐᕆᔮᖃᑦᑕᕐᓗᑎ ᖃᓂᒋᔭᖏᓐᓂ ᐃᓐᓈᕈᓂᑦ ᐊᒻᒪ 

ᐃᖏᕋᑎᑕᐅᓂᖏᑦ ᑭᓱᑐᐃᓐᓇᐃᑦ ᐊᒻᒪ ᐱᔨᑦᑎᖅᑕᐅᔪᑦ ᐊᑯᓐᓂᖏᓐᓂ ᓇᔪᖅᑕᐅᔪᒥᑦ ᐊᒻᒪ ᑲᖏᖅᑐᒑᐱᒃ. 

ᐱᓕᕆᔭᐅᖃᑦᑕᓂᐊᖅᑐᑦ ᐃᓗᐊᓃᓐᓂᐊᖅᑐᑦ ᓇᔪᖅᑕᐅᕙᑦᑐᓄᑦ ᐊᔾᔨᒌᖏᑦᑐᓄᑦ ᐆᒪᔪᓄᑦ ᓲᕐᓗ 

ᐅᑎᖅᑕᖃᑦᑕᖅᑐᓄᑦ ᐊᒻᒪ ᐅᑎᖅᑕᖃᑦᑕᖏᑦᑐᓄᑦ ᑎᒻᒥᐊᓄᑦ, ᑎᕆᒐᓂᐊᑦ, ᐅᑲᓖᑦ, ᐆᒪᔪᐃᑦ ᐊᑦᑕᓇᖅᑐᒦᑦᑐᑦ 

ᓲᕐᓗ ᓇᓄᐃᑦ ᐊᒻᒪ ᓇᔪᖃᑦᑕᖅᑕᖏᑦ ᐃᒥᑦᑎᐊᕙᓐᓂ ᐃᒪᕐᒥᐅᑕᓂᑦ ᐆᒪᔪᓂᑦ ᓲᕐᓗ ᐃᖃᓗᒃ ᑕᕆᐅᕐᒥᐅᑕᖅ. 
 

2. ᐊᕙᑎᐅᑉ ᐃᑉᓕᕐᓇᕐᓂᖓ ᓄᓇᖁᑎᒋᔭᐅᔪᑉ ᐃᓗᐊᓐᓂ.  
 

ᑐᔅᓯᕌᖑᔪᖅ ᐱᓕᕆᐊᖅᓴᖅᑭᕋᔭᖅᑐᖅ ᑐᔅᓯᕌᖑᔪᒥᑦ ᐊᒡᒍᑎᓐᓂ ᓄᓇᕗᒻᒥ ᒥᕐᖑᐃᓯᕐᕕᒃ. ᒥᕐᖑᐃᓯᕐᕕᓕᕆᔨᒃᑯᑦ 

ᐊᐅᓚᑦᑎᓂᕐᒧᑦ ᐸᕐᓇᐅᑎᖓ ᓇᓗᓇᐃᖅᓯᒐᔭᖅᑐᖅ ᐊᕙᑎᖓ ᐊᑦᑐᖅᑕᐅᓴᕋᐃᓐᓂᖓᓄᑦ ᐅᕝᕙᓘᓐᓃᑦ ᐆᒪᔪᐃᑦ 

ᐊᐅᓚᑕᐅᓂᖏᓐᓄᑦ ᐱᑕᖃᕆᐊᖃᖅᑎᑕᐅᔪᑦ ᓱᓕ ᐱᔭᕇᖅᓯᒪᖏᑦᑐᖅ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 

(QIA), ᑲᖏᖅᑐᒑᐱᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐊᒻᒪ ᓄᓇᓕᒻᒥᐅᑕᐃᑦ ᓇᓗᓇᐃᖅᓯᓚᐅᖅᑐᑦ 

ᐱᒻᒪᕆᐅᔪᑦ ᐆᒪᔪᓄᑦ ᓇᔪᖅᑕᐅᕙᑦᑐᑦ ᐊᒻᒪ ᐅᑎᖅᑕᖅᑐᓄᑦ ᐊᖅᑯᑎᖏᑦ ᐱᑕᖃᖅᑐᑎᑦ ᐃᓗᐊᓂ ᑭᓪᓕᖏᓐᓂᑦ 

ᑐᔅᓯᕌᖑᔪᖅ ᐱᓕᕆᐊᖅ. ᐱᒻᒪᕆᐅᔪᑦ ᐆᒪᔪᓄᑦ ᓇᔪᖅᑕᐅᕙᑦᑐᑦ ᓇᓗᓇᐃᖅᑕᐅᔪᑦ ᐃᓄᓗᐊᓂ. ᐅᕝᕙᓘᓐᓃᑦ 

ᐊᑦᑐᐊᓂᓕᓐᓄᑦ, ᑐᔅᓯᕌᖑᔪᖅ ᐱᓕᕆᐊᒧᑦᐱᖃᓯᐅᔾᔨᔪᑦ: 

 

▪ ᐃᖃᓗᐃᑦ ᐊᒻᒪ ᐃᖃᓗᐃᑦ ᓇᔪᖃᑦᑕᖅᑕᖏᑦ (ᐱᖃᓯᐅᑎᓪᓗᑎ ᐃᖃᓗᒃ ᑕᕆᐅᕐᒥᐅᑕᖅ);  

▪ ᐅᑎᖅᑕᖃᑦᑕᖅᑐᑦ ᐊᒻᒪ ᐅᑎᖅᑕᖃᑦᑕᖏᑦᑐᑦ ᑎᒻᒥᐊᑦ; ᐊᒻᒪ 

▪ ᓄᓇᒥᐅᑕᐃᑦ ᐊᒻᒪ ᐃᒪᕐᒥᐅᑕᐃᑦ ᐆᒪᔪᐃᑦ ᓲᕐᓗ ᓇᓄᐃᑦ ᐊᒻᒪ ᓇᔪᖃᑦᑕᖅᑕᖏᑦ ᐊᒻᒪ 

ᐅᑎᖅᑕᖅᑐᓄᑦ ᐊᖅᑯᑎᖏᑦ. 
 

3. ᐊᑐᒐᐅᕙᓚᐅᖅᑐᖅ, ᐃᓕᖁᓯᕐᓂᒃ ᑕᑯᓐᓇᖅᑐᖅ, ᐃᓄᐃᑦ ᐱᖁᑎᕕᓂᖏᓐᓂᒡᓗ ᐱᑕᓕᒃ ᓄᓇᐅᑉ ᖃᖓᓂ. 
 

ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᓯᒪᔪᖅ ᖃᐅᔨᒪᔭᐅᔪᖅᑕᖃᖏᑦᑐᖅ ᐃᑦᑕᕐᓂᓴᖃᕐᕕᐅᔪᓂᑦ ᐅᕝᕙᓘᓐᓃᑦ 

ᓴᐅᓂᑐᖃᓕᕆᓂᕐᒧᑦ ᐊᖏᔪᒥᑦ ᐊᑦᑐᐊᓂᓖᑦ ᐱᓕᕆᐊᖅ ᓇᒦᓐᓂᖓᓂ.  

ᐅᖃᐅᓯᔅᓴᖃᖅᑎᓐᓇᐅᑎᓪᓗᒍ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᑲᖏᖅᑐᒐᐱᑦ ᐆᒪᔪᕐᓂᐊᑎᒃᑯᑦ 

ᑲᑐᔾᔨᖃᑎᒌᖏᑦ, ᐃᓕᓴᖅᓯᕕᒃ ᑎᒥᖓᑦ ᐊᒻᒪ ᓄᓇᓕᒻᒥᐅᑕᐃᑦ ᓇᓗᓇᐃᖅᓯᓚᐅᖅᑐᑦ ᑐᔅᓯᕌᖑᔪᖅ ᐱᓕᕆᐊᖅ 

ᐱᒻᒪᕆᐅᔪᒦᑦᑐᖅ ᑲᖏᖅᑐᒑᐱᒻᒧᑦ ᓄᓇᓕᒻᒥᐅᑕᓄᑦ ᐱᖅᑯᓯᓄᑦ ᐊᑐᖅᑕᐅᕙᓐᓂᖓ ᐊᒻᒪ ᐆᒪᔪᕋᓱᓐᓂᕐᒧᑦ; 

ᓇᓗᓇᐃᖅᑐᒋᑦ ᐱᒻᒪᕆᐅᔪᑦ ᐃᖃᓗᒐᓱᐊᓂᕐᒥᑦ ᐃᖃᓗᒃ ᑕᕆᐅᕐᒥᐅᑕᖅ, ᖑᓇᓱᓐᓂᖅ ᓇᓄᕐᓂᑦ ᐊᒻᒪ 

ᐊᖅᑯᑎᒋᔭᐅᓪᓗᓂ ᐊᓯᖏᓐᓄᑦ ᐱᖅᑯᓯᓄᑦ ᐱᒻᒪᕆᐅᔪᓄᑦ. 
 

4. ᐊᖏᓂᖓ ᐃᓄᖃᕐᓂᐅᑉ ᓂᕐᔪᑎᖃᕐᓂᐅᑉᓗ ᐊᒃᑐᒐᐅᓇᔭᖅᑐᑦ ᐱᓕᕆᐊᖑᓂᐊᖅᑐᒧᑦ. 
 

ᑐᔅᓯᕌᖑᔪᖅ ᐱᓕᕆᐊᖅᐃᓗᐊᓃᒍᓐᓇᖅᑐᖅ ᓇᔪᖅᑕᐅᕙᑦᑐᓄᑦ ᐊᒥᓱᒐᓚᓐᓄᑦ ᐆᒪᔪᓄᑦ ᓇᓗᓇᐃᖅᑕᐅᔪᑦ 

ᖁᓛᓂ ᐊᒻᒪ ᑕᐃᒪᒃᑯᓂ, ᐱᑕᖃᕐᓂᖓ ᓇᔪᖅᑕᐅᔪᖅ ᐊᒻᒪ ᐃᓄᐃᑦ ᐱᓕᕆᓂᕆᔭᖏᑦ ᐊᑦᑐᐃᓂᖃᕈᓐᓇᖅᑐᑦ 

ᐆᒪᔪᓂᑦ, ᓇᔪᖃᑦᑕᑕᖏᓐᓂ ᐊᒻᒪ ᐅᑎᖅᑕᖃᑦᑕᕐᓂᖏᓐᓄᑦ ᐊᑐᖃᑦᑕᖅᑕᖏᑦ. ᑐᔅᓯᕋᐅᑦ ᐃᓗᓕᖃᓚᐅᖏᑦᑐᖅ 

ᓈᒻᒪᑦᑐᓂᑦ ᑐᑭᓯᒋᐊᕈᑎᓂᑦ ᐊᑕᖏᕐᓗᒍ ᖃᐅᔨᓴᕐᓗᒍ ᐆᒪᔪᐃᑦ ᐊᒥᓲᓂᖏᑦ ᐊᑦᑐᖅᑕᐅᔪᓐᓇᖅᑐᑦ, ᐊᒻᒪ 

ᐃᓄᐃᑦ ᖃᐅᔨᒪᔭᖏᓐᓂᑦ ᑐᓂᔭᐅᔪᑦ ᐅᖃᐅᓯᔅᓴᖃᕐᕕᐅᓂᒃᑯᑦ, ᓇᔪᖅᑕᐅᔪᖅ ᐊᒻᒪ ᐱᓕᕆᔭᐅᔪᑦ 

ᐊᑦᑐᐃᓂᖃᕈᓐᓇᖅᑐᑦ ᐊᒥᓱᒐᓚᓐᓂᑦ ᐆᒪᔪᓂᑦ ᐊᒥᓲᓂᖏᓐᓄᑦ, ᐱᓗᐊᖅᑐᒥ ᓇᓄᕐᓄᑦ. ᖁᓛᒎᓖᑦ, 

ᖃᒧᑕᐅᔭᐃᑦ, ᐊᒻᒪ ᐊᐳᑏᔭᐅᑏᑦ ᓂᐱᒃᑯᑦ ᐸᕕᓴᐃᓯᖃᕈᓐᓇᖅᑐᑦ ᐆᒪᔪᓂᑦ. ᐊᑦᑐᖅᑕᐅᔪᑦ ᑖᒃᑯᓄᖓ 

ᐱᒻᒪᕆᐅᔪᓄᑦ ᐊᕙᑎᖏᑦ ᐃᓗᓕᖏᑦ ᓇᓗᓇᐃᖅᑕᐅᔪᑦ ᖁᓛᓂ ᓇᓗᓇᐃᖅᑕᐅᓯᒪᔪᑦ 

ᐊᑦᑐᐃᓂᖃᕈᓐᓇᕐᓂᖏᓐᓄᑦᑕᐅᖅ ᐱᖅᑯᓯᓄᑦ ᓄᓇᐃᑦ ᐊᑐᖅᑕᐅᓂᖏᓐᓄᑦ ᐊᒻᒪ ᐃᓄᐃᑦ ᐊᖑᓇᓱᓐᓂᖏᓐᓄᑦ. 

ᓴᖅᑭᖅᑎᑕᐅᓂᖓ ᓯᐊᕐᕆᔮᖅᑎᓄᑦ ᐃᓪᓗᖅ ᑕᒫᓂ ᐊᑦᑐᐃᓂᖃᖅᑎᑦᑎᔪᓐᓇᖅᑐᖅ ᐅᑎᖅᑕᖃᑦᑕᕐᓂᖏᓐᓄᓂᑦ 

ᓇᓄᐃᑦ ᐊᑯᓂᐅᔪᒧᑦ, ᐱᓕᕆᔭᐅᔪᑦ ᐊᑦᑐᐊᓂᓖᑦ ᐊᔅᓱᕈᕈᑕᐅᔪᒧᑦ ᐊᖏᓂᖓ ᖓᑦᑐᐃᓂᖃᕐᓂᖅᓴᐅᔪᓐᓇᖅᑐᑦ 

ᐊᑕᐅᓯᒡᒍᑎᓂᑦ ᐆᒪᔪᓂᑦ ᐆᒪᔪᓂᕕᒋᔭᖏᓐᓂᑦ ᐅᕝᕙᓘᓐᓃᑦ ᐃᖏᕋᕕᒋᔭᐅᓪᓗᓂ ᐊᑕᖏᖏᖔᖅᑐᒋᑦ ᐆᒪᔪᐃᑦ. 

 

ᐃᓚᒋᐊᕐᓗᒍ ᐊᑦᑐᖅᑕᐅᓂᖏᓐᓄᑦ ᐆᒪᔪᐃᑦ ᐊᒥᓲᓂᖏᑦ ᐸᕕᓴᐃᓂᖃᕈᓐᓇᖅᑐᑦ ᐃᓄᐃᑦ 

ᐊᖑᓇᓱᖃᑦᑕᕐᓂᖏᓐᓄᑦ, ᑲᖏᖅᑐᒑᐱᒻᒥᐅᑕᐃᑦ ᓇᓗᓇᐃᖅᓯᓚᐅᖅᑐᑦ ᐃᓱᒫᓘᑕᐅᔪᓂᑦ 

ᓇᒦᓐᓂᕆᓂᐊᖅᑕᖓᓂ ᐱᓕᕆ.ᔭᐅᔪᑦ ᑕᒪᑐᒪᓂᔅᓴᐃᓐᓇᖅ ᐊᒻᒪ ᑕᒫᓂᔅᓴᐃᓐᓇᐸᓗᒃ ᓄᓇᓕᒻᒧᑦ ᐱᖅᑯᓯᓄᑦ 

ᐊᑐᖅᑕᐅᕙᑦᑐᓂᑦ, ᐊᑦᑐᐃᓂᖃᖅᑎᑎᒃᑲᓂᖅᑐᖅ ᓄᓇᓕᖓᓂ ᑲᖏᖅᑐᒑᐱᒃ. 
 

5. ᖃᓄᐃᑐᓂᖓ, ᐊᖏᓂᖓ ᓇᓗᓇᕐᓂᖓᓗ ᐊᒃᑐᐃᓂᐅᓇᔭᖅᑐᑦ; ᐱᑕᖃᖅᓯᓇᕆᐊᖃᕐᓂᖓᓗ 

ᐊᒃᑐᐃᓂᐅᔪᑦ; ᐱᒐᔪᖕᓂᖏᓪᓗ ᐊᑯᓂᐅᑎᒋᓂᖏᓪᓗ ᐊᒃᑐᐃᓂᐅᓇᔭᖅᑐᑦ. 
 

ᖃᓄᐃᑦᑑᓂᖏᑦ ᐊᑦᑐᖅᑕᐅᔪᑦ ᐊᐅᓚᓂᖏᓐᓄᑦ ᓇᔪᖅᑕᐅᑲᐃᓐᓇᖅᑐᒥᑦ ᐊᒻᒪ ᓯᐊᕐᕆᔮᕐᓂᐅᔪᑦ ᐃᓱᒪᒋᔭᐅᔪᑦ 

ᒥᔅᓴᐅᓴᒐᔅᓴᐅᓪᓗᑎ ᐱᓕᕆᓂᐅᒐᔪᑦᑐᑎ ᐅᑭᐅᑕᖅᑐᒥ, ᐊᒻᒪ ᐱᓗᐊᕐᔭᐃᖅᓯᒪᑎᑕᐅᒐᔪᑦᑐᖅ ᐊᑐᐊᒐᕐᓄᑦ 

ᐱᓗᐊᕐᔭᐃᖅᓯᒪᑎᑦᑎᓂᐅᔪᓄᑦ ᐅᕝᕙᓘᓐᓃᑦ ᓯᕗᓂᐊᒍᑦ ᖃᓄᐃᓕᑎᑦᑎᑦᑕᐃᓕᓂᕐᒥᑦ. ᑭᓯᐊᓂᓕ, 

ᐱᒡᒐᓇᕐᓂᖅᓴᐅᔪᖅ ᖃᓄᐃᓐᓂᐊᕐᓂᕆᔭᖓᓄᑦ ᐊᖏᓂᖓ ᐊᒻᒪ ᓇᓗᓇᕐᓂᖓ ᐊᑦᑐᖅᑕᐅᔪᑦ ᐱᔾᔪᑎᒋᓪᓗᒍ 

ᓇᓗᓇᐃᖅᓯᒪᑦᑎᐊᖏᓐᓂᖓᓄᑦ ᐊᖏᓂᖓᓄᑦ ᐊᒻᒪ ᐱᖃᓯᐅᔾᔭᐅᓂᖏᓐᓄᑦ ᐃᓄᐃᑦ ᖃᐅᔨᒪᔭᖏᑦ 

ᓇᒦᓐᓂᖓᓄᑦ ᐊᒻᒪ ᐱᑕᖃᕆᐊᖃᖅᑎᑕᐅᔪᑦ ᐊᑐᖅᑕᐅᔭᕆᐊᓖᑦ ᐆᒪᔪᓂᑦ ᑲᑎᔅᓯᑦᑕᐃᓕᓂᕐᒧᑦ. ᐊᑦᑐᖅᑕᐅᔪᑦ 

ᓴᖅᑭᖃᑦᑕᕐᓂᖏᑦ ᐊᒥᓱᕈᖏᓂᖅᓴᐅᓂᐊᖅᑑᒐᓗᐊᑦ ᐅᕝᕙᓘᓐᓃᑦ ᐊᑯᓂᐅᓂᖅᓴᐅᓗᓂ ᓴᓂᐊᓂ ᐊᓯᖏᓐᓄ 

ᐳᓚᕋᖅᑐᓕᕆᓂᕐᒧᑦ ᐱᓕᕆᐊᓄᑦ ᐊᐅᓚᑕᐅᔪᑦ ᐊᔾᔨᐅᖏᑦᑐᒥᑦ ᓇᓗᓇᐃᖅᑕᐅᓯᒪᔪᓂᑦ ᓇᒦᓐᓂᖏᓐᓄᑦ, 

ᐃᑲᔪᖅᓱᑕᐅᑦᑎᐊᖏᓐᓂᖓ ᓄᓇᓕᒻᒥ ᑲᑐᔾᔨᖃᑎᒌᓄᑦ ᐱᑕᖃᖅᑎᑎᖏᑦᑐᑦ ᓇᓗᓇᐃᖅᓯᒪᓂᖏᓐᓄᑦ ᑖᒃᑯᐊ 

ᐊᑦᑎᐃᓂᖃᖅᑐᑦ ᐊᐅᓚᑕᔅᓴᐅᒐᔭᕐᒪᖔᑕ ᑕᒫᓃᑦᑐᑦ. 

 

ᐱᑕᖃᕈᓐᓇᕐᓂᖓ ᐅᑎᖅᑎᒐᔅᓴᐅᖏᑦᑐᓂᑦ ᐊᑦᑐᖅᑕᐅᔪᓂᑦ ᓴᖅᑭᕐᓂᖃᓂᐊᖅᑑᔮᖅᑐᖅ ᐃᒻᒥᑰᖅᑐᓄᑦ ᐆᒪᔪᓄᑦ 

ᐊᒻᒪ ᐃᓄᓐᓄᑦ ᑕᕝᕗᖓᑦᑕᐅᑎᒋ ᐱᓕᕿᐊᒥ ᖃᓂᒋᔭᖏᓐᓂ ᐊᐅᓚᓂᖃᖅᑎᓪᓗᒋᑦ, ᑭᓯᐊᓂ 

ᓴᖅᑭᖃᑦᑕᓂᐊᖅᑐᑦ ᐊᒻᒪ ᐅᑎᒋᐊᖅᑎᒐᔅᓴᐅᖏᓪᓗᓂ ᓯᐊᕐᕆᔮᕐᓇᐅᔪᖅ ᐃᓱᓕᔅᓯᒪᓕᖅᑎᓪᓗᒍ ᐊᒻᒪ ᖃᖓᑕᓲᑦ, 

ᐃᖏᕋᔾᔪᑎᑕᖃᖃᑦᑕᕐᓂᖓ, ᐊᒻᒪ ᐃᓪᓗᒧᑦ ᐊᐅᓚᓂᖏᓐᓄᑦ ᓄᖅᑲᕈᑎ. ᒪᓕᓐᓂᖃᖅᑐᓂ ᐊᑦᑐᐊᓂᓕᓐᓄᑦ 



 

(866) 233-3033 (867) 983-2594 info@nirb.ca www.nirb.ca @NunavutImpactReviewBoard 

 P.O. Box 1360, Cambridge Bay, NU  X0B 0C0 

 Page 15 of 23 

ᒪᓕᑦᑕᐅᔭᕆᐊᓕᓐᓂᑦ ᐱᑕᖃᕆᐊᖃᖅᑎᑕᐅᔪᑦ ᐊᒻᒪ ᐊᑐᖅᑕᐅᓂᖏᑦ ᐱᓗᐊᕐᔭᐃᖅᓯᒪᑎᑦᑎᓂᕐᒧᑦ, ᐊᖏᔪᒥᑦ 

ᐃᑦᑎᓄᑦ ᐊᑦᑐᖅᑕᐅᔪᑦ ᓴᖅᑮᓂᐊᖅᑐᒋᔭᐅᖏᑦᑐᑦ. 
 

6. ᐱᕈᖅᐸᓕᐊᔪᑦ ᐊᒃᑐᐃᓂᐅᔪᑦ ᐱᔪᑎᖃᕋᔭᖅᐳᑦ ᐊᓯᖏᓐᓂᒃ ᐱᓕᕆᐊᕐᓂᒃ ᐱᑕᖃᕐᓂᖅᐸᑦᖓ ᐅᑉᓗᒥᐅᔪᖅ 

ᓯᕗᓂᕐᒥᓪᓗ. 
 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᓯᒪᖏᑦᑐᑦ ᐅᐊᑦᑎᐊᕉᔪᓂᑦ, ᒫᓐᓇ, ᐅᕝᕙᓘᓐᓃᑦ 

ᑕᑯᔭᔅᓴᐅᓂᐊᖅᑑᔮᖅᑐᓂᑦ ᓴᖅᑭᐸᓪᓕᐊᔪᑦ ᐃᓗᐊᓂ ᐅᕝᕙᓘᓐᓃᑦ ᖃᓂᒋᔭᖓᓂᑐᔅᓯᕌᖑᔪᖅ 

ᐱᓕᕆᐊᖅᒫᓐᓇᐅᔪᒥᑦ, ᑭᓯᐊᓂᓕ ᓇᓗᓇᐃᖅᑕᐅᓯᒪᔪᖅ ᐊᖑᓇᓱᕝᕕᐅᓪᓗᓂ ᐊᒻᒪ ᐱᖅᑯᓯᓄᑦ ᓄᓇᖓ 

ᐊᑐᖅᑕᐅᕙᑦᑐᓂ ᓴᖅᑭᑎᑦᑎᒍᓐᓇᖅᑐᖅ ᐊᑐᖅᑕᐅᑲᐃᓐᓇᖅᑐᒥᑦ, ᐊᕐᕌᒍ ᐃᓗᐊᓂ ᐃᓄᓐᓄᑦ 

ᐊᑐᖅᑕᐅᖃᑦᑕᐸᓪᓕᐊᓂᖓ ᑕᒫᓂ. 
 

7. ᐊᓯᖏ ᐊᒃᑐᒐᐅᔪᑕᐅᓂᐊᖅᑐᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᓱᒪᒋᔭᒃᓴᖏ 

ᐊᒃᑐᒐᐅᔪᑕᐅᓇᔭᖅᑐᑦ ᐱᓕᕆᐊᕐᒧᑦ. 
 

ᐱᓕᕆᐊᖅ ᓴᖅᑭᕋᔭᖅᑐᖅ ᐃᓗᐊᓂ ᑐᔅᓯᕌᖑᓯᒪᔪᒥᑦ ᐊᒡᒍᑎᓐᓂ ᓄᓇᕗᒻᒥ ᒥᕐᖑᐃᓯᕐᕕᒃ. ᓄᓇᕗᒻᒥ ᒐᕙᒪᒃᑯᑦ 

ᐱᓇᓱᐊᖅᓯᒪᔪᑦ ᐊᐅᓪᓛᖅᑕᐅᓂᐊᓄᑦ ᓄᓇᒥᑦ ᐊᑐᖅᑐᐊᕈᑦ ᐊᒻᒪ ᑲᖏᖅᑐᒑᐱᒻᒥ ᐸᕐᓇᐃᖃᑎᒌᓐᓂᕐᒧᑦ ᐊᒻᒪ 

ᐊᐅᓚᑦᑎᖃᑎᒌᓐᓂᕐᒧᑦ ᑲᑎᒪᔨᕋᓛᑦ (CJPMC) ᓴᖅᑭᖅᑎᑕᐅᓯᒪᔪᑦ, ᑭᓯᐊᓂᓕ, ᒥᕐᖑᐃᓯᕐᕕᒻᒥᑦ ᐊᐅᓚᑦᑎᓂᕐᒧᑦ 

ᐸᕐᓇᐅᑦ ᐊᑦᑐᐊᓂᖃᕐᓂᐊᓄᓪᓗ ᐃᓄᓐᓄᑦ ᐊᑐᖅᑕᐅᔪᓂᑦ ᐃᑲᔫᑏᑦ ᐊᖏᕈᑦ ᓱᓕ ᑭᖑᓪᓕᖅᐹᒥ 

ᐋᖅᑭᑦᑕᐅᓯᒪᖏᑦᑐᖅ. ᓄᓇᕗᒻᒥ ᒐᕙᒪᒃᑯᑦ ᓇᓗᓇᐃᖅᓯᑲᓐᓂᓚᐅᖅᑐᑦ ᐃᓱᒫᓘᑕᐅᔪᓂᑦ ᑖᓐᓇᑐᔅᓯᕌᖑᔪᖅ 

ᐱᓕᕆᐊᖅᑲᔪᓯᒍᓐᓇᖅᑎᑕᐅᓐᓂᖅᑲᑦ ᐱᕙᓪᓕᐊᑎᑕᐅᓚᐅᖅᑎᓐᓇᒍ ᐸᕐᓇᐅᑦ, ᐱᑕᖃᕆᐊᖃᖅᑎᑦᑎᒐᔭᖅᑐᖅ 

ᑲᖏᖅᑐᒑᐱᒻᒥ ᐸᕐᓇᐃᖃᑎᒌᓐᓂᕐᒧᑦ ᐊᒻᒪ ᐊᐅᓚᑦᑎᖃᑎᒌᓐᓂᕐᒧᑦ ᑲᑎᒪᔨᕋᓛᑦ ᐱᔪᓐᓇᖅᑎᑕᐅᓗᑎᑦ 

ᑕᐃᒪᐃᑦᑐᑦ ᐱᓕᕆᔭᐅᔪᓂᑦ ᑲᔪᓯᑎᑕᐅᓗᓂ ᑕᒫᓂᐊᑕᖐᖏᑦᑐᒥᑦ ᐊᒻᒪ ᐃᓚᐃᓐᓇᖏᓐᓂ ᐃᓱᒪᒋᔭᖃᓂᕐᒥᑦ 

ᓈᒻᒪᓐᓂᖏᓐᓄᑦ ᐱᓕᕆᔭᐅᔪᓄᑦ ᒥᕐᖑᐃᓯᕐᕕᒻᒥ. 

ᐃᓱᒪᒋᔭᖏᑦ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ  

ᐃᓱᒪᓕᐅᕈᑎᒋᑉᓗᒋᑦ ᐊᒃᑐᐃᓂᐅᓇᔭᖅᑐᑦ ᖁᓚᓐᓂ ᖃᐅᔨᓴᒐᐅᓂᖓᓂ ᐱᓕᕆᐊᖑᓂᐊᖅᑐᑉ, ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᓚᐅᖅᐳᑦ ᐃᓱᒪᒋᔭᕆᐊᖃᖅᑐᓂᒃ ᐊᑕᓐᓂ ᐱᓕᕆᐊᖑᓂᐊᖅᑐᖅ 

ᐊᒃᑐᐃᓂᖃᕋᔭᕐᒪᖓᑦ ᐅᔨᕐᓇᓗᐊᖅᑐᓂᒃ. 

 

ᐊᕙᑎᒧᑦ, ᐆᒪᔪᖃᕐᕕᓐᓄᑦ ᐃᓄᓐᓄᓪᓗ ᐆᒪᔪᕐᓂᐊᖃᑦᑕᕐᓂᖏᓐᓄᑦ: 

ᑐᓐᓂᕆᔭᖅ 1: ᐊᑦᑕᓇᕈᓐᓇᖅᑐᑦ ᐊᑦᑐᖅᑕᐅᔪᑦ ᑎᒻᒥᐊᓄᑦ, ᓄᓇᒥᐅᑕᓄᑦ ᐆᒪᔪᓄᑦ, ᐊᒻᒪ ᐃᒪᕐᒥᐅᑕᓄᑦ 

ᐆᒪᔪᓄᑦ ᓲᕐᓗ ᓇᓄᐃᑦ ᓂᐱᖏᓐᓄᑦ ᐊᒻᒪ ᑕᑯᔭᖏᑎᒍᑦ ᐸᕕᓴᑦᑕᐅᓂᖅ ᓴᖅᑭᖅᑎᑕᐅᔪᑦ 

ᓴᓕᒎᒻᒧᑦ ᐊᒻᒪ ᖁᓛᒎᓕᒻᒧᑦ ᐊᑐᖅᑕᐅᓂᖏᓐᓄᑦ. ᓇᔪᖅᑕᐅᔪᖅ 

ᐅᐸᑦᑕᐅᖃᑦᑕᕈᓐᓇᓕᕈᓐᓇᖅᑐᖅ ᐊᔾᔨᒌᖏᑦᑐᓄᑦ ᐆᒪᔪᓄᑦ ᖃᓂᒋᔭᖓᓃᑦᑐᓂ. 

 

ᑲᑎᒪᔩᑦ ᐃᓱᒪᒋᔭᖏᑦ: ᐅᖃᐅᓯᐅᕋᑖᖅᑐᖅ ᖁᓛᓂ ᖃᐅᔨᓴᕐᓂᕐᒧᑦ ᐱᔾᔪᑎᒋᔭᖏᓐᓂᑦ ᐊᑦᑐᐊᓂᖃᖅᑐᑦ 

ᑖᔅᓱᒧᖓ ᐱᓕᕆᐊᒧᑦ ᑐᔅᓯᕋᐅᒻᒧᑦ, ᐊᑦᑐᖅᑕᐅᓂᕆᔪᓐᓇᖅᑕᖏᑦ ᐊᑐᖅᑕᐅᔪᓐᓇᖅᑐᑦ 100 

ᑭᑉᐹᕆᑦᑐᑦ ᒦᑕᐃᑦ (m2) ᐊᖏᓂᖓ ᓯᐊᕐᕆᔮᕐᕕᒻᒧᑦ ᓇᔪᖅᑕᐅᔪᖅ ᐃᖏᕋᑎᑦᑎᓂᕐᒧᑦ 

ᐊᖅᑯᑎᖏᑦ ᓇᔪᖅᑕᐅᕕᒻᒧᑦ ᓇᔪᖅᑕᐅᕕᒻᒦᖔᖅᑐᓄᑦ, ᓄᓇᓕᐅᔪᖅ ᑲᖏᖅᑐᒑᐱᒃ, 

ᐊᒻᒪᓗᑦᑕᐅᖅ ᖃᐅᑕᒫᑦ ᓯᐊᕐᕆᔮᕐᓂᐅᕙᑦᑐᑦ ᖃᓂᒋᔭᖏᓐᓂ ᐃᓐᓈᕈᕐᓂᑦ. ᑐᔅᓯᕌᖑᔪᖅ 

ᖃᖓᒃᑰᓂᖓ ᐊᑦᑐᖅᑕᐅᔪᓐᓇᖅᑐᖅ ᐃᓱᒪᒋᔭᐅᔪᑦ ᑭᓪᓕᖃᖅᑎᖅᑕᐅᓪᓗᓂ ᐱᔾᔪᑎᒋᓪᓗᒍ 

ᐱᓕᕆᔭᐅᑲᐃᓐᓇᕐᓂᕆᔭᖓ ᐅᐱᕐᖔᒃᑯᑦ. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᓚᐅᖅᑐᖅ 

ᓇᓄᐃᑦ ᑐᒥᖏᑦ, ᐃᓚᖏᑦ ᑎᕆᒐᓂᐊᑦ, ᐊᒻᒪ ᑎᒻᒥᐊᑦ − ᐅᑎᖅᑕᖃᑦᑕᖅᑐᑦ ᖁᐸᓄᐊᑦ ᐊᒻᒪ 

ᐅᑎᖅᑕᖃᑦᑕᖏᑦᑐᑦ ᐊᕿᒡᒌᑦ − ᑕᑯᔭᐅᖃᑦᑕᖅᓯᒪᔪᑦ ᐊᕐᕌᒍᓯᒪᔪᓂᑦ. ᑐᔅᓯᕋᐅᑎᓕᐅᖅᑐᖅ 

ᐅᖃᓚᐅᖅᑐᖅ ᓯᐊᕐᕆᔮᕐᓂᖃᕋᔭᖅᑐᑎᑦ ᐅᐸᒐᔅᓴᐅᖏᑦᑐᓂᑦ ᐆᒪᔪᓄᑦ ᐊᒻᒪ ᑲᔪᖏᖅᓯᒪᓪᓗᑎ 

ᓇᔪᖅᑕᐅᔪᖅ ᓴᖅᑭᖅᑎᑕᐅᓗᓂ ᐊᑦᑐᐃᓂᖃᓗᐊᖏᓪᓗᓂ ᐆᒪᔪᓂᑦ, ᐸᕕᓴᐃᓂᖃᖏᓪᓗᓂ 

ᖃᖓᑕᓂᒃᑯᑦ ᐱᓗᐊᕐᔭᐃᖅᓯᒪᑎᑕᐅᒐᔭᖅᑐᑦ ᐊᑦᑎᓈᕐᓂᕆᔪᖅᑕᖓ 4000 ᐃᓯᒐᐃᑦ 

ᐊᔭᐅᖅᑕᐅᓗᓂ ᑭᓯᐊᓂ ᖃᖓᑦᑕᓕᕋᐃᑉᐸᑕ ᐊᒻᒪ ᒥᓕᕋᐃᑉᐸᑕ, ᐊᒻᒪ ᐊᓯᔾᔩᖏᓪᓗᑎ 

ᖃᖓᑎᕕᒋᓂᐊᖅᑕᖏᓐᓂᑦ ᐅᐸᔅᓯᓗᑎ ᐆᒪᔪᓂᑦ. ᑐᔅᓯᖃᐅᑎᓕᐅᖅᑐᖅ 

ᓇᓗᓇᐃᖅᓯᓯᒪᒐᓗᐊᖅᑎᓪᓗᒍ ᐆᒪᔪᐃᑦ ᑕᑯᔭᐅᑦᑎᐊᖃᑦᑕᖏᓐᓂᖏᓐᓄᑦ ᐱᓕᕿᐊᒧᑦ 

ᐃᖅᑲᓇᐃᔭᖅᑎᓄᑦ ᐊᕐᕌᒎᖃᑦᑕᖅᓯᒪᔪᓂᑦ ᓯᐊᕐᕆᔮᕐᓂᐅᔪᓂᑦ, ᑲᖏᖅᑐᒑᐱᒃ ᐆᒪᔪᕐᓂᐊᑎᒃᑯᑦ 

ᑲᑐᔾᔨᖃᑎᒌᖏᑦ (HTA) ᐊᒻᒪ ᐃᓕᓴᖅᓯᕕᒃ ᑎᒥᖓ ᓇᓗᓇᐃᖅᓯᓯᒪᔪᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂ ᐊᐅᔨᓴᕐᓂᐅᔪᑦ ᓇᓗᓇᐃᖅᓯᓯᒪᔪᑦ ᓇᓄᐃᑦ ᓇᔪᖃᑦᑕᖅᑕᖏᑦ ᐊᒻᒪ 

ᐃᕋᕕᒋᕙᑦᑕᖏᑦ ᐃᓗᐊᓂ ᓄᓇᖓᓂ ᐊᒻᒪ ᑭᓪᓕᖏᓐᓂᑦ ᑐᔅᓯᕌᖑᔪᖅ ᐱᓕᕆᐊᖅ. 

ᓇᓗᓇᐃᖅᑐᒍ ᓇᓄᐃᑦ ᑕᑯᔭᐅᖃᑦᑕᕐᓂᕋᖅᑐᑎᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (QIA) 

ᐅᖃᐅᔾᔨᒋᐊᓚᐅᖅᑐᑦ ᑐᔅᓯᕋᐅᑎᓕᐅᖅᑐᖅ ᕿᒥᕐᕈᓗᓂᒋᑦ ᐊᑦᑐᖅᑕᐅᔪᑦᑐᔅᓯᕌᖑᔪᖅ 

ᐱᓕᕆᐊᒧᑦ ᐱᓕᕆᔭᐅᔪᑦ ᐆᒪᔪᓂᑦ.  

 

ᓇᓗᓇᐃᖅᑕᐅᓯᒪᔪᑦ ᐃᓄᐃᑦ ᖃᐅᔨᒪᔭᖏᑦ ᐅᕝᕙᓘᓐᓃᑦ ᐃᓄᐃᑦ ᖃᐅᔨᒪᔭᑐᖃᖏᑦ: ᐃᓱᒫᓘᑕᐅᔪᑦ 

ᓴᖅᑭᑕᐅᓚᐅᖅᑐᑦ ᑲᖏᖅᑐᒑᐱᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓄᑦ ᐊᒻᒪ ᐃᓕᓴᖅᓯᕕᒃ 

ᑎᒥᖓᑦ ᑐᔅᓯᕌᖑᔪᖅ ᐱᓕᕆᐊᖅ ᓇᒦᓐᓂᖓ ᐊᑐᖅᑕᐅᔪᖅ ᓇᓄᕐᓂᑦ ᐊᖑᓇᓱᐊᓂᕐᒧᑦ ᐊᒻᒪ 

ᐅᑎᖅᑕᖃᑦᑕᖅᑐᓄᑦ ᐊᖅᑯᑕᐅᓪᓗᓂ ᐃᒪᕐᒥᐅᑕᓄᑦ ᐆᒪᔪᓄᑦ ᑕᐃᒪᐃᓐᓂᖓᓄᑦ ᐱᐅᖏᑦᑐᒥᑦ 

ᐊᑦᑐᐃᓂᖃᕈᓐᓇᖅᑐᑦ ᓄᓇᓕᒻᒧᑦ ᐱᑕᖃᖅᑐᑦ ᐊᒻᒪ ᑐᔅᓯᕋᐅᑎᓕᐅᖅᑐᖅ 

ᐃᖅᑲᓇᐃᔭᖃᑎᖃᖏᒃᑯᓂ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂ, ᓇᓗᓴᖅᑐᖅ ᐊᑦᑐᖅᑕᐅᔪᑦ 

ᐊᖏᔫᒻᒪᖔᑕ ᐅᕝᕙᓘᓐᓃᑦ ᓈᒻᒪᑦᑐᒥᑦ ᐱᓗᐊᕐᔭᐃᖅᓯᒪᑎᑕᐅᔪᓐᓇᖅᑐᑦ.  

 

ᑲᑎᒪᔩᑦ ᐃᓱᒪᓕᐅᕆᔭᐅᔪᓂᑯᖅ: ᑐᔅᓯᕋᐅᑎᓕᐅᖅᑐᖅ ᑲᑎᒪᖃᑎᖃᓂᐊᖅᑐᖅ ᑲᖏᖅᑐᒑᐱᒻᒥ ᐆᒪᔪᕐᓂᐊᑎᒃᑯᑦ 

ᑲᑐᔾᔨᖃᑎᒌᖏᓐᓂᑦ ᐊᒻᒪ ᐊᓯᖏᓐᓂ ᓄᓇᓕᒻᒥ ᑎᒍᒥᐊᖅᑎᐅᖃᑕᐅᔪᓂᑦ 

ᑐᑭᓯᑦᑎᐊᓂᖅᓴᕆᓗᒋᑦ ᒫᓐᓇᐅᔪᒥᑦ ᐊᕙᑎᒧᑦ, ᓄᓇᓕ ᐊᑐᖅᑕᐅᓂᖓᓄᑦ, ᐊᒻᒪ ᐆᒪᔪᓂᑦ 

ᐸᕕᓴᐃᓂᖅ, ᐊᒻᒪ ᐃᓚᓕᐅᑎᓗᒍᒋᑦ ᑖᒃᑯᐊ ᐃᓄᐃᑦ ᖃᐅᔨᒪᔭᖏᓐᓄᑦ ᐊᒻᒪ ᐃᓄᐃᑦ 

ᖃᐅᔨᒪᔭᑐᖃᖏᑦ ᓴᖅᑭᑎᑦᑎᓗᑎ ᑕᒻᒪᖅᓯᒪᖏᓂᖅᓴᓂᑦ ᖃᐅᔨᓴᐃᓂᕐᒥᑦ ᐊᑦᑐᖅᑕᐅᔪᓂᑦ 

ᐱᓕᕆᔭᐅᔪᒪᔪᓄᑦ ᐆᒪᔪᓄᑦ ᐊᒻᒪ ᓇᔪᖃᑦᑕᖅᑕᖏᓐᓄᑦ. 

 

ᑐᓐᓂᕆᔭᖅ 2: ᐊᑦᑕᓇᕈᓐᓇᖅᑐᓂᑦ ᐊᑦᑐᖅᑕᐅᓂᖃᕈᓐᓇᖅᑐᑦ ᐃᒥᑦᑎᐊᕙᐃᑦ ᐊᕙᑎᖏᑦ ᐱᖃᓯᐅᑎᓪᓗᑎ 

ᕐᑳᖓᓂ ᐃᒪᖓ ᐱᐅᓂᖓ, ᐃᖃᓗᐃᑦ ᐊᒻᒪ ᐃᖃᓗᐃᑦ ᓇᔪᖃᑦᑕᖅᑕᖏᑦ, ᐃᒪᕐᒥᐅᑕᓄᑦ 

ᐊᕙᑎᖓ ᖃᓂᓐᓂᕆᓂᖓᓄᑦ ᓇᔪᖅᑕᐅᔪᒧᑦ ᐃᒥᑦᑎᐊᕙᖃᕐᕕᒻᒧᑦ ᐊᒻᒪ ᓇᔪᖅᑕᐅᔪᒥᑦ 

ᐱᓕᕆᔭᐅᔪᑦ.  

 

ᑲᑎᒪᔩᑦ ᐃᓱᒪᒋᔭᖏᑦ: ᑐᔅᓯᕌᖑᔪᖅ ᐱᓕᕆᐊᖅ ᐱᖃᓯᐅᔾᔨᒐᔭᖅᑐᖅ ᐲᖅᓯᓗᑎ ᐃᒥᕐᒥᑦ ᓇᔪᖅᑕᐅᔪᒧᑦ 

ᐊᑐᖅᑕᐅᖓᓄᑦ ᐊᒻᒪ ᐃᒋᑕᐅᓂᖏᓐᓄᑦ ᑭᓈᓗᐃᑦ ᐊᒻᒪ ᐃᒥᕐᓂᑦ ᐊᑐᕇᖅᓯᒪᔪᓂᑦ. 

ᐊᑦᑐᐃᓂᖃᖅᑎᑎᖏᑦᑐᑦ ᒥᔅᓴᐅᓴᑦᑕᐅᔪᑦ ᒥᑭᔪᒥᑦ ᐃᒥᕐᒥᑦ ᐊᑐᓂᕐᒧᑦ, ᐃᒻᒥᓂᒃ 

ᐃᒥᖅᑲᖃᑦᑕᓂᕐᒧᑦ ᐊᒻᒪ ᐊᑐᖅᑕᐅᓂ ᐊᐅᓚᐅᑎᒨᖏᑦᑐᖅ ᓯᑯᒧᑦ ᐳᑦᑐᑎ, 

ᖃᓄᐃᓕᖓᓂᕆᑲᐃᓐᓇᖅᑕᖓ ᓇᔪᖅᑕᐅᔪᖅ, ᐱᓗᐊᕐᔭᐃᖅᓯᒪᑎᑕᔅᓴᐅᔪᑦ ᐊᑦᑐᖅᑕᐅᔪᑦ 

ᐃᒋᑦᑎᑎᐊᕐᓂᒃᑯᑦ ᑭᓈᓗᓐᓂᑦ ᐊᒻᒪ ᐃᒥᕐᓂᑦ ᐊᑐᕇᖅᓯᒪᔪᓂᑦ. ᐱᓗᐊᕐᔭᐃᖅᓯᒪᑎᓪᓗᒍ 

ᐊᑦᑐᖅᑕᐅᓂᖏᑦ ᐃᒥᑦᑎᐊᕙᐃᑦ ᐊᕙᑎᖏᑦ ᑐᔅᓯᕋᐅᑎᓕᐅᖅᑐᖅ ᑐᔅᓯᕋᖅᑐᖅ ᐊᑐᕇᖅᓯᒪᔪᑦ 

ᐃᒦᑦ ᐊᒻᒪ ᑭᓈᓗᐃᑦ ᐃᒋᑕᐅᓗᑎ ᐊᒥᓱᒐᓚᓐᓂᑦ ᑕᐊᓐᓇᓚᖏᓐᓂ ᒦᑕᓂᑦ ᐅᖓᓯᓐᓂᖃᖅᑐᒥ 

ᖁᕝᕙᓯᓐᓂᖓᓂᑦ ᐊᒻᒪ ᐊᓯᓕᒫᖏᑦ ᐊᑦᑕᑯᐃᑦ ᐅᑎᐅᔾᔭᐅᓗᑎ ᓄᓇᓕᒻᒧᑦ. ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᑦ ᐊᒻᒪ ᑲᖏᖅᑐᒑᐱᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ ᐊᒻᒪ ᐃᓕᓴᖅᓯᕕᒃ 

ᑎᒥᖓᑦ ᓇᓗᓇᐃᖅᓯᓚᐅᖅᑐᑦ ᐊᐃᔪ ᑕᓯᖅ ᓇᔪᖅᑕᐅᕙᑦᑐᖅ ᐃᖃᓗᒃ ᑕᕆᐅᕐᒥᐅᑕᖅ 

ᐱᒻᒪᕆᐅᔪᑦ ᐃᓄᓐᓄᑦ ᐃᖃᓗᒐᓱᐊᕐᕕᐅᓪᓗᓂ ᓲᕐᓗ ᐃᖃᓗᐃᑦ ᐊᒻᒪ ᐊᑦᑕᓇᖅᑐᑦ 

ᐊᑦᑐᖅᑕᐅᔪᑦ ᐃᒥᑦᑎᐊᕙᒻᒧᑦ ᐊᕙᑎᖓᓄᑦ ᐱᒻᒪᕆᐅᒐᔭᖅᑐᖅ ᓄᓇᓕᖓᓄᑦ ᑲᖏᖅᑐᒑᐱᒃ.  

 

ᓇᓗᓇᐃᖅᑕᐅᓯᒪᔪᑦ ᐃᓄᐃᑦ ᖃᐅᔨᒪᔭᖏᑦ ᐅᕝᕙᓘᓐᓃᑦ ᐃᓄᐃᑦ ᖃᐅᔨᒪᔭᑐᖃᖏᑦ: ᓄᓇᓕᒻᒧᑦ ᐃᓱᒫᓘᑕᐅᔪᑦ 

ᓇᓗᓇᐃᖅᑕᐅᔪᑦ ᐃᖃᓗᒃ ᑕᕆᐅᕐᒥᐅᑕᖅ ᐊᒻᒪ ᐃᖃᓗᐃᑦ ᓇᔪᖃᑦᑕᖅᑕᖏᑦ ᐃᓗᐊᓃᑦᑐᑦ 

ᐱᓕᕆᐊᕕᐅᔪᒥᑦ ᐊᒻᒪ ᐃᑲᔪᕐᓂᖃᖅᑐᓂ ᐃᓄᐃᑦ ᐊᖑᓇᓱᓐᓂᖏᓐᓄᑦ ᐊᒻᒪ ᐱᖁᖅᓯᓄᑦ 

ᓄᓇᐃᑦ ᐊᑐᖅᑕᐅᓂᖏᓐᓄᑦ ᐃᓗᐊᓂ ᐊᒻᒪ ᖃᓂᒋᔭᖓᓂ ᐱᓕᕆᕕᐅᔪᒥᑦ. 

 

ᑲᑎᒪᔩᑦ ᐃᓱᒪᓕᐅᕆᔭᐅᔪᓂᑯᖅ: ᑐᔅᓯᕋᐅᑎᓕᐅᖅᑐᖅ ᑲᔪᓯᑎᑦᑎᓂᐊᖅᑐᖅ ᓴᖅᑭᑎᑦᑎᓗᓂ ᓈᒻᒪᑦᑐᓂᑦ ᐃᒥᕐᒧᑦ 

ᐊᒻᒪ ᐊᑦᑕᑯᓄᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᑦ ᑐᔅᓯᕋᐅᑎᒧᑦ ᑲᑎᒪᖃᑎᖃᕐᓗᓂ ᓄᓇᓕᒻᒥ 

ᑲᑐᔾᔨᖃᑎᒌᑦ ᑲᖏᖅᑐᒑᐱᒻᒥ, ᐊᒻᒪ ᐱᖃᓯᐅᔾᔭᐅᓗᑎ ᐃᓄᐃᑦ ᖃᐅᔨᒪᔭᖏᑦ ᐊᒻᒪ ᐃᓄᐃᑦ 

ᖃᐅᔨᒪᔭᑐᖃᖏᑦ ᑐᑭᓯᑦᑎᐊᓂᖅᓴᕆᓗᒋᑦ ᒫᓐᓇᐅᔪᒥᑦ ᐊᕙᑎᖓ ᐊᒻᒪ ᐸᕐᓇᐃᓂᕐᒧᑦ 

ᐱᔭᐅᔭᕆᐊᓖᑦ ᐅᕝᕙᓘᓐᓃᑦ ᐱᓗᐊᕐᔭᐃᖅᓯᒪᑎᑦᑎᓂᕐᒧᑦ ᐱᑕᖃᖅᑎᑕᐅᔭᕆᐊᓖᑦ ᐊᐅᓚᓗᒋᑦ 

ᐊᑦᑐᖅᑕᐅᔪᑦ ᐃᖃᓗᓐᓂᑦ ᐊᒻᒪ ᐃᖃᓗᐃᑦ ᓇᔪᖃᑦᑕᖅᑕᖏᑦ ᐱᓕᕆᔭᐅᔪᓂᑦ. 

 

ᑐᓐᓂᕆᔭᖅ 3: ᐊᑦᑕᓇᕈᓐᓇᖅᑐᑦ ᐊᑦᑐᖅᑕᐅᔪᑦ ᓄᓇᖓᓂ ᐊᕙᑎᖓᓄᑦ ᐊᒻᒪ ᕐᑳᖓᓃᑦᑐᓄᑦ ᐊᒻᒪ ᓄᓇᒦᑦᑐᑦ 

ᐃᒦᑦ ᐱᐅᓂᖏᑦ ᑐᖅᑯᖅᑕᐅᓯᒪᔪᓂᑦ ᐊᒻᒪ ᐊᑐᖅᑕᐅᓂᖓ ᐅᖅᓱᐊᓗᒃ. 

 

ᑲᑎᒪᔩᑦ ᐃᓱᒪᒋᔭᖏᑦ: ᑐᔅᓯᕌᖑᔪᖅ ᐱᓕᕆᐊᖅ ᐱᖃᓯᐅᔾᔨᒐᔭᖅᑐᖅ ᐊᑐᖅᑕᐅᓂᖏᑦ ᐃᖏᕋᔾᔪᑏᑦ ᐊᒻᒪ 

ᐃᖏᕋᑎᑕᐅᓂᖏᑦ ᐅᖅᓱᐊᓗᐃᑦ ᓇᔪᖅᑕᐅᔪᒧᑦ ᐊᒻᒪ ᓇᔪᖅᑕᐅᔪᒥᑦ ᐊᒻᒪ ᑲᖏᖅᑐᒑᐱᒃ, 

ᐊᐅᓪᓛᖅᑕᐅᓂᖏᑦ ᐃᖅᓱᐊᓗᐃᑦ ᓱᓇᒃᑯᑖᓄᑦ ᐊᒻᒪ ᐅᖅᓱᐊᓗᐃᑦ ᐊᑐᖅᑕᐅᓂᐊᖅᑐᑦ 

ᓇᔪᖅᑕᐅᔪᒧᑦ. ᐊᑦᑐᖅᑕᐅᓂᐅᔪᓐᓇᖅᑐᑦ ᐅᖅᓱᐊᓗᓐᓂᑦ ᑯᕕᔭᐅᔪᓂᑦ ᐅᕝᕙᓘᓐᓃᑦ 

ᕿᓪᓛᖅᑐᓂᑦ ᐊᖏᔫᒍᓐᓇᖅᑐᖅ ᐱᓗᐊᖅᑐᒥᑦ ᑲᖏᖅᑐᒑᐱᒃ ᐆᒪᔪᕐᓂᐊᑎᒃᑯᑦ 

ᑲᑐᔾᔨᖃᑎᒌᖏᑦ, ᐃᓕᓴᖅᓯᕕᒃ ᑎᒥᖓᑦ, ᐊᒻᒪ ᓄᓇᓕᒻᒥᐅᑕᐃᑦ ᓇᓗᓇᐃᖅᓯᓚᐅᖅᑐᑦ 

ᓄᓇᓕᒻᒧᑦ ᐃᖃᓗᒐᓱᕝᕕᐅᕙᑦᑐᓂ ᓴᓂᐊᓂ ᐱᓕᕿᐊᒥᑦ, ᑭᓯᐊᓂ ᐊᑦᑐᖅᑕᐅᔪᓐᓇᖅᑐᑦ 

ᓂᕆᐅᒋᔭᐅᔪᑦ ᐊᑦᑎᑦᑑᓗᑎ ᐊᒻᒪ ᐱᓗᐊᕐᔭᐃᖅᓯᒪᑎᑕᔅᓴᐅᔪᑦ ᐅᖅᓱᐊᓗᐃᑦ 

ᑐᖅᑯᑕᐅᑦᑎᐊᖅᓯᒪᓂᖏᓐᓄᑦ ᐊᒻᒪ ᐊᐅᓚᑕᐅᓂᖏᓐᓄᑦ. ᐱᓗᐊᕐᔭᐃᑎᓪᓗᒋᑦ 

ᐊᑦᑐᖅᑕᐅᔪᓐᓇᖅᑐᑦ, ᑐᔅᓯᕋᐅᑎᓕᐅᖅᑐᖅ ᑲᔪᖏᖅᓯᒪᔪᖅ ᐊᑐᕐᓗᓂ ᑯᕕᔪᖃᓐᓂᕈᓂ 

ᐃᒪᕕᒋᔪᓐᓇᖅᑕᖓᓂ ᖃᓂᒋᔭᖏᓐᓂ ᖃᑦᑕᐅᔭᐃᑦ ᐊᒻᒪ ᐃᒻᒪᐃᕖᑦ, ᐊᑐᖅᑕᐅᓂᖏᑦ 

ᐅᖅᓱᐊᓗᓐᓄᑦ ᐊᓪᓚᕈᑎᔅᓴᐃᑦ ᐅᖅᓱᐊᓗᓐᓄᑦ ᑯᑐᖅᑐᓄᑦ ᐊᒻᒪ ᒥᑭᔪᓄᑦ ᑯᕕᔭᐅᔪᓄᑦ 

ᕿᓪᓛᖅᑐᓄᑦ, ᐊᒻᒪ ᑯᕕᔪᖃᕐᓂᕈᓂ ᓈᒻᒪᑦᑐᒥᑦ ᓴᓗᒻᒪᑕᐅᑦᑎᐊᕐᓗᓂ ᐊᒻᒪ 

ᑐᓴᖅᑎᑦᑎᒍᑎᐅᓗᓂ. 

 

ᓇᓗᓇᐃᖅᑕᐅᓯᒪᔪᑦᐃᓄᐃᑦ ᖃᐅᔨᒪᔭᖏᑦ ᐅᕝᕙᓘᓐᓃᑦ ᐃᓄᐃᑦ ᖃᐅᔨᒪᔭᑐᖃᖏᑦ: ᓄᓇᓕᒻᒧᑦ ᐃᓱᒫᓘᑕᐅᔪᑦ 

ᓇᓗᓇᐃᖅᑕᐅᔪᑦ ᐃᖃᓗᐃᑦ ᐱᓕᕆᕕᒥᔭᐅᒦᑦᑐᑎᑦ ᐊᒻᒪ ᓇᔪᖃᑦᑕᖅᑕᖏᑦ 

ᐊᑦᑐᖅᑕᐅᓂᐊᖅᑐᑦ ᖃᓄᐃᑦᑐᑐᐃᓐᓇᕐᓄᑦ ᐅᖅᓱᐊᓗᓐᓄᑦ ᑯᕕᔭᐅᔪᓄᑦ ᐃᒪᖏᓐᓄᑦ. 

ᑯᕕᔪᖃᕋᓗᐊᕈᓂ ᐅᕝᕙᓘᓐᓃᑦ ᑯᕕᔪᖃᖏᒃᑲᓗᐊᕈᓂ, ᐃᖃᓗᐃᑦ ᐊᑦᑐᖅᑕᐅᓴᖃᐃᑦᑐᑦ 

ᑎᐱᓄᑦ ᐅᖅᓱᐊᓗᓐᓂᑦ ᐊᒻᒪ ᓅᒃᑲᔭᖅᑐᑦ ᓇᐃᒪᕕᒋᔭᖏᓐᓂᑦ, ᑕᐃᒪᐃᓐᓂᖓᓄᑦ ᐃᖏᕋᔾᔪᑏᑦ 

ᐊᑐᖅᑕᐅᓂᖏᓐᓄᑦ, ᐅᖅᓴᐃᓂᕐᒥᑦ, ᐅᕝᕙᓘᓐᓃᑦ ᑯᕕᓂᐅᔪᖅ ᐃᖃᓗᒻᒥᑦ ᓅᑦᑎᑦᑎᔪᓐᓇᖅᑐᑦ 

ᐱᓕᕆᕕᐅᔪᓂᑦ. 

ᑲᑎᒪᔩᑦ ᐃᓱᒪᓕᐅᕆᔭᐅᔪᓂᑯᖅ: ᑐᔅᓯᕋᐅᑎᓕᐅᖅᑐᖅ ᑲᔪᓯᑎᑦᑎᔭᕆᐊᓕᒃ ᓴᖅᑭᑎᑦᑎᓗᓂ ᐸᕐᓇᐅᑎᓂᑦ 

ᐱᔾᔪᑎᖃᖅᑐᓂᑦ ᐅᖅᓱᐊᓗᐃᑦ ᑐᖅᑯᑕᐅᑦᑎᐊᕐᓂᖏᓐᓄᑦ ᐊᒻᒪ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ 

ᑲᑎᒪᖃᑎᖃᕐᓗᑎ ᑲᖏᖅᑐᒑᐱᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓂᑦ ᐊᒻᒪ ᐊᓯᖏᓐᓂᑦ 

ᑎᒍᒥᐊᖅᑎᐅᖃᑕᐅᔪᓂᑦ ᐊᒻᒪ ᐱᖃᓯᐅᔾᔭᐅᓗᑎ ᐃᓄᐃᑦ ᖃᐅᔨᒪᔭᖏᑦ ᐊᒻᒪ ᐃᓄᐃᑦ 

ᖃᐅᔨᒪᔭᑐᖃᖏᑦ ᐱᕙᓪᓕᐊᑎᑦᑎᑲᓐᓂᓂᕐᒧᑦ ᐃᖏᕋᔾᔪᑎᑦ ᐊᑐᖅᑕᐅᓂᖏᓐᓄᑦ ᐊᒻᒪ 

ᐅᖅᓱᐊᓗᓐᓄᑦ ᑯᕕᔭᐅᔪᓄᑦ ᐊᑦᑐᐃᓂᖃᓗᐊᕐᔭᐃᑎᑦᑎᓗᓂ ᐃᒪᖓᓂ ᐊᕙᑎᖓᓂᑦ. 

 

ᐃᓅᓯᓕᕆᓂᑎᒍᑦ-ᑮᓇᐅᔭᓕᐅᕐᓂᑎᒍᑦ ᐊᑦᑑᒪᓃᑦ ᐅᑭᐅᖅᑕᖅᑐᒥᐅᓄᑦ: 

ᑐᓐᓂᕆᔭᖅ 4: ᐱᑕᖃᑦᑎᐊᖏᓐᓂᖏᓐᓄᑦ ᓇᓗᓇᐃᖅᓯᒪᔪᓂᑦ ᐃᑲᔫᑎᓂᑦ ᐊᒻᒪ ᐱᐅᖏᑦᑑᔪᓐᓇᖅᑐᑦ 

ᐊᑦᑐᖅᑕᐅᔪᑦ ᑭᓱᓕᕆᔾᔪᑎᓄᑦ ᐃᓗᐊᓂ ᑐᔅᓯᕌᖑᓯᒪᔪᒥᑦ ᐊᒡᒍᑎᓐᓂ ᓄᓇᕗᒻᒥ ᒥᕐᖑᐃᓯᕐᕕᒃ 

ᐱᔾᔪᑎᒋᓪᓗᒍ ᐳᓚᕋᖅᑐᓕᕆᓂᕐᒧᑦ ᐱᓕᕆᔭᐅᔪᑦ. ᐃᓚᒋᐊᕐᓗᒍ, ᐱᓕᕆᔪᓐᓇᖅᑎᑕᐅᔪᑦ 

ᑲᔪᓯᓗᑎ ᒫᓐᓇᐅᔪᒥᑦ ᐱᔭᕇᖅᑕᐅᓚᐅᖅᑎᓐᓇᒍ ᒥᕐᖑᐃᓯᕐᕕᒻᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑦ 

ᐊᔅᓱᕈᖅᑎᑦᑎᒍᓐᓇᖅᑐᑦ ᑲᑎᒪᔨᕋᓛᓂᑦ ᑕᐃᒪᐃᑦᑎᑦᑎᒍᓐᓇᕐᓗᑎ ᐱᓕᕆᔭᐅᔪᓂᑦ ᐊᓯᖏᓐᓂ 

ᐃᓱᒪᒋᔭᖃᖅᓯᒪᖏᓪᓗᑎ ᓈᒻᒪᓐᓂᖓᓄᑦ ᐱᓕᕆᔭᐅᔪᓂᑦ. 

 

ᑲᑎᒪᔩᑦ ᐃᓱᒪᒋᔭᖏᑦ: ᑐᔅᓯᖃᐅᑎᓕᐅᖅᑐᖅ ᐃᖅᑲᓇᐃᔭᓂᐊᖅᑐᖅ ᐃᓗᐊᓂ ᑭᓪᓕᖏᓐᓂ ᑐᔅᓯᕌᖑᓯᒪᔪᒥᑦ 

ᐊᒡᒍᑎᓐᓂ ᓄᓇᕗᒻᒥ ᒥᕐᖑᐃᓯᕐᕕᒃ. ᒥᕐᖑᐃᓯᕐᕕᒻᒧᑦ ᐸᕐᓇᐅᑎᓪᓗᐊᑕᖓ ᓴᖅᑭᖅᑎᑕᐅᓯᒪᔪᖅ 

ᑲᖏᖅᑐᒑᐱᒻᒥ ᐸᕐᓇᐃᖃᑎᒌᓐᓂᕐᒧᑦ ᐊᒻᒪ ᐊᐅᓚᑦᑎᖃᑎᒌᓐᓂᕐᒧᑦ ᑲᑎᒪᔨᕋᓛᑦ (CJPMC) 

ᐊᒻᒪ ᐊᖏᖅᑕᐅᓯᒪᔪᖅ ᓄᓇᕗᒻᒥ ᒐᕙᒪᒃᑯᑦ (GN); ᑭᓯᐊᓂᓕ, ᒥᕐᖑᐃᓯᕐᕕᒻᒧᑦ ᐊᐅᓚᑦᑎᓂᕐᒧᑦ 

ᐸᕐᓇᐅᑦ ᒫᓐᓇᐅᔪᒥᑦ ᓴᖅᑭᖅᑎᑕᐅᕙᓪᓕᐊᔪᖅ ᐊᒻᒪ ᓱᓕ ᐱᔭᕇᖅᓯᒪᖏᑦᑐᑦ. 

ᑕᐃᒪᐃᓐᓂᖓᓄᑦ, ᓇᓗᓇᐃᖅᑕᐅᓯᒪᖏᑦᑐᖅ ᖃᓄᐃᑦᑐᑦ ᐱᓕᕆᔭᐅᔪᑦ 

ᐱᔪᓐᓇᖅᑎᑕᐅᓂᐊᕐᒪᖔᑕ ᐊᒻᒪ ᖃᓄᐃᑦᑐᑦ ᐅᖃᖅᓯᒪᓂᖏᑦ ᐱᑕᖃᕆᐊᖃᓂᐊᖅᑲᑦ 

ᐱᔪᓐᓇᖅᑎᑕᐅᓗᑎᑦ ᐱᓕᕆᔭᐅᔪᑦ ᑭᖑᓪᓕᖅᐹᖓᓂ ᐊᐅᓚᑦᑎᓂᕐᒧᑦ ᐸᕐᓇᐅᒻᒥᑦ. 

ᐱᔪᓐᓇᑎᑦᑎᓗᓂ ᐱᕕᔅᓴᑲᓐᓂᐅᔪᒥᑦ ᑲᖏᖅᑐᒑᐱᒻᒥ ᐸᕐᓇᐃᖃᑎᒌᓐᓂᕐᒧᑦ ᐊᒻᒪ 

ᐊᐅᓚᑦᑎᖃᑎᒌᓐᓂᕐᒧᑦ ᑲᑎᒪᔨᕋᓛᖏᓐᓄᑦ ᓴᖅᑭᑎᑦᑎᓗᑎ ᐊᐅᓚᑎᓂᕐᒧᑦ ᐸᕐᓇᐅᒻᒥᑦ 

ᒥᕐᖑᐃᓯᕐᕕᒻᒧᑦ, ᑐᔅᓯᕋᐅᑎᓕᐅᖅᑐᖅ ᐋᖅᑭᒋᐊᓚᐅᖅᑕᖓ ᐊᖏᓂᖓ ᑐᔅᓯᕋᐅᑎᖏᓐᓄᑦ 

ᐱᓇᓱᐊᕐᓗᑎ ᐊᕐᕌᒍᒧ ᐊᑕᐅᓯᕐᓄᑦ ᓄᓇᒥᑦ ᐊᑐᓂᕐᒧᑦ ᐱᔪᓐᓇᐅᒻᒥᑦ ᑐᒡᓯᕌᖑᔪᓄᑦ 

ᐱᓕᕆᔭᐅᔪᒪᔪᓄᑦ ᐊᑯᓂᐅᓂᖅᓴᒨᖏᖔᖅᑐᖅ ᓄᓇᒥᑦ ᐊᑐᖅᑐᐊᓂᕐᒧᑦ. 

ᑲᑎᒪᖃᑎᖃᓚᐅᕐᒥᔪᑦ ᑲᖏᖅᑐᒑᐱᒻᒥ ᐸᕐᓇᐃᖃᑎᒌᓐᓂᕐᒧᑦ ᐊᒻᒪ ᐊᐅᓚᑦᑎᖃᑎᒌᓐᓂᕐᒧᑦ 

ᑲᑎᒪᔨᕋᓛᑦᐊᒻᒪ ᓇᓗᓇᐃᖅᓯᓪᓗᑎ ᓂᕆᐅᑦᑐᑦ ᐃᓚᐅᖃᑕᐅᓗᑎ ᒥᕐᖑᐃᓯᕐᕕᒻᒧᑦ 

ᐊᐅᓚᑦᑎᓂᕐᒧᑦ ᐸᕐᓇᐅᒻᒥᑦ ᑲᑎᒪᓂᖓᓄᑦ ᐊᐃᑉᕆᓕ 2020. ᐳᓚᖅᑐᓕᕆᓂᐅᔪᑦ 

ᓴᖅᑭᓲᖑᒐᓗᐊᖅᑎᓪᓗᒋᑦ ᓄᓇᕗᒻᒥ ᒥᕐᖑᐃᓯᕐᕕᓂᑦ ᐊᒻᒪ ᐊᓯᖏᓐᓂ ᐊᔾᔨᐅᖏᑦᑐᓂᑦ 

ᓇᓗᓇᐃᖅᑕᐅᓯᒪᔪᓂᑦ, ᐱᑕᖃᑦᑎᐊᖏᓐᓂᖏᓐᓄᑦ ᐱᑕᖃᕆᐊᖃᖅᑎᑕᐅᔪᓂᑦ ᓈᒻᒪᒋᔭᐅᔪᓂᑦ 

ᐱᓕᕆᔭᐅᔪᓂᑦ ᐊᒻᒪ ᐊᐅᓚᓂᖏᓐᓄᑦ ᓂᕆᐅᒋᔭᐅᔪᑦ ᐃᓂᖓᓃᑦᑐᑦ ᒫᓐᓇ. ᑲᑎᒪᔩᑦ 

ᑭᓪᓕᖃᖅᑐᑦ ᖃᓄᐃᓐᓂᖃᓂᐊᕐᓂᖏᓄ ᓈᒻᒪᓐᓂᖏᓐᓄᑦ ᐱᓗᐊᕐᔭᐃᖅᓯᒪᑎᑦᑎᓂᕐᒥᑦ, 

ᓈᒻᒪᒋᔭᐅᓂᖏᑦ ᐱᓕᕆᔭᐅᔪᑦ ᑕᒫᓂ, ᐊᒻᒪ ᐊᑐᓕᖁᔭᓕᐅᕐᓗᑎ ᑖᓐᓇ ᑐᔅᓯᖃᐅᑦ 

ᐃᑲᔫᑎᖃᖅᑎᑦᑎᓗᓂ ᓄᓇᓕᒻᒧᑦ. 

 

ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ (CIRNAC) 

ᒫᓐᓇᐅᔪᒥᑦ ᐃᖅᑲᓇᐃᔭᖃᑎᖃᑐᑦ ᓄᓇᕗᒻᒥ ᒐᕙᒪᒃᑯᑦ ᐊᐅᓛᖅᑕᐅᓂᖓ ᐊᐅᓚᑕᐅᓂᖓ 

ᓄᓴᖓ ᓴᖅᑭᑎᑦᑎᓂᕐᒥᑦ ᐊᒡᒍᑎᓐᓂ ᓄᓇᕗᒻᒥ ᒥᕐᖑᐃᓯᕐᕕᒃ ᐊᒻᒪ ᐊᖏᖅᓯᑲᓐᓂᔮᖏᑦᑐᑦ 

ᑐᔅᓯᖃᐅᑎᓂᑦ ᓄᓇᓂᑦ ᐊᑐᖅᑐᐊᓂᕐᒧᑦ ᒫᓐᓇᐅᔪᒥᑦ, ᑭᓯᐊᓂ ᐃᓱᒪᒋᔭᖃᕈᓐᓇᖅᑐᑦ 

ᐱᓇᓱᐊᕐᓗᑎ ᓄᓇᓂᑦ ᐊᑐᓂᕐᒧᑦ ᐱᔪᓐᓇᐅᑎᓂᑦ. ᑐᔅᓯᕋᐅᑎᓕᐅᖅᑐᖅ 

ᐊᑦᑎᓪᓕᒋᐊᖅᑎᓚᐅᖅᑕᕋᓗᐊᖓ ᐊᖏᓂᖓ ᐱᓕᕆᔭᐅᓂᐊᖅᑐᑦ ᐊᑦᑐᐊᓂᓖᑦ ᑐᔅᓯᖃᐅᒻᒧᑦ 

ᑭᓪᓕᖃᖅᑎᑦᑎᓗᓂ ᐊᒥᓲᓂᖏᑦ ᐃᓄᖏᑦ ᐊᒻᒪ ᓇᐃᓪᓕᒋᐊᖅᑐᒍ ᐊᑯᓂᐅᓂᖓ ᐱᔪᓐᓴᐅᑦ 

ᐊᕐᕌᒍᒧᑦ ᐊᑕᐅᓯᕐᒨᖓᓪᓗᓂ, ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᓯᒪᔪᖅ ᓱᓕ 

ᐱᔪᒪᓂᖃᕋᔭᖅᑐᑎᑦ ᕿᕈᕐᕈᑎᑦᑎᓗᑎ ᓯᕗᓂᔅᓴᒥ ᐊᕐᕌᒍᓂᑦ ᐊᒻᒪ ᐃᓂᖅᑐᖅ ᐊᑯᓂᐅᔪᒧᑦ 

ᐊᑐᖅᑐᐊᓂᕐᒧᑦ. ᐊᖏᓂᖓ ᐱᓕᕆᔭᐅᔪᑦ ᐊᑦᑎᓪᓕᒋᐊᖅᑕᐅᓐᓂᕋᓗᐊᕈᓂ, 

ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪ ᐅᑭᐅᑕᖅᑐᓕᕆᓂᕐᒧᑦ ᑲᓇᑕᒥ ᓇᓗᓇᐃᖅᓯᓚᐅᖅᑐᑦ 

ᐋᖅᑭᒋᐊᖅᓯᒍᓐᓇᖏᑦᑐᑦ ᖃᓄᐃᑦᑑᓂᖓᓂ ᐱᔪᓐᓇᐅᑦ ᐱᑕᖃᕆᐊᖃᖅᑎᑕᐅᔪᖅ ᐊᒻᒪ 

ᐃᓱᒪᒋᔭᐅᒃᑲᓐᓂᕆᐊᖃᕋᔭᖅᑐᖅ ᐱᔭᕇᖅᓯᒪᔪᖅ ᑐᔅᓯᕋᐅᑦ ᐱᔭᐅᒍᓂ. 

 

ᑲᑎᒪᔩᑦ ᐃᓱᒪᓕᐅᕆᔭᐅᔪᓂᑯᖅ: ᑲᑎᒪᔩᑦ ᐊᑐᓕᖁᔨᔪᑦᐱᔪᓐᓇᑎᑦᑎᓗᑎ ᐱᕙᓪᓕᐊᑎᑦᑎᓂᕐᒧᑦ ᐊᒻᒪ 

ᓴᖅᑭᖅᑎᑕᐅᓂᖓᓄᑦ ᐊᒡᒍᑎᓐᓂ ᓄᓇᕗᒻᒥ ᒥᕐᖑᐃᓯᕐᕕᒃ ᐊᐅᓚᑦᑎᓂᕐᒧᑦ ᐸᕐᓇᐅᒻᒥᑦ 

ᓯᕗᓂᐊᒍᑦ ᐱᓕᕆᐊᑦ ᐊᖏᖅᑕᐅᓚᐅᖅᑎᓐᓇᒋᑦ ᑲᔪᓯᑎᑕᐅᓗᑎ ᑕᒪᐅᖓ. ᐊᑐᓕᖁᔭᔪᖅ 

ᑐᔅᓯᖃᐅᑎᓕᐅᖅᑐᖅ ᑲᔪᓯᑎᑦᑎᓗᓂ ᑲᑎᒪᖃᑎᖃᓂᕐᒥᑦ ᑲᖏᖅᑐᒑᐱᒻᒥ ᐸᕐᓇᐃᖃᑎᒌᓐᓂᕐᒧᑦ 

ᐊᒻᒪ ᐊᐅᓚᑦᑎᖃᑎᒌᓐᓂᕐᒧᑦ ᑲᑎᒪᔨᕋᓛᓂᑦ ᐊᒻᒪ ᐃᓚᐅᖃᑕᐅᓗᓂ ᐱᕙᓪᓕᐊᑎᑕᐅᓂᖓᓄᑦ 

ᒥᕐᖑᐃᓯᕐᕕᒻᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᒻᒥᑦ ᖃᐅᔨᒪᑎᑦᑎᓗᑎ ᐱᕙᓪᓕᐊᑎᑕᐅᓂᖓ ᐱᓕᐊᒧᑦ 

ᓇᓗᓇᐃᖅᓯᒪᔪᒧᑦ ᐊᐅᓚᓂᖏᓐᓄᑦ ᐊᑐᐊᒐᖏᑦ. 

 

ᑐᓐᓂᕆᔭᖅ 5: ᐱᐅᖏᑦᑑᔪᓐᓇᖅᑐᑦ ᐊᑦᑐᖅᑕᐅᔪᑦ ᐊᖑᓇᓱᕝᕕᐅᔪᓄᑦ ᐊᒻᒪ ᐱᖅᑯᓯᓄᑦ ᓄᓇᐃᑦ 

ᐊᑐᖅᑕᐅᓂᖏᑦ ᐱᔾᔪᑎᒋᓪᓗᒍ ᐱᓕᕿᐊᒧᑦ ᐱᓕᕆᔭᐅᔪᑦ ᐊᒻᒪ ᐃᓂᖓᓃᒍᓐᓃᖅᑎᑕᐅᓂᖏᑦ 

ᐆᒪᔪᐃᑦ ᐊᕐᕌᒍ ᐃᓗᐊᓂ ᐱᓕᕆᓂᓪᓗᐊᑕᖃᖅᑎᓪᓗᒋᑦ.  

 

ᑲᑎᒪᔩᑦ ᐃᓱᒪᒋᔭᖏᑦ: ᓇᒦᓐᓂᖓ ᓇᓗᓇᐃᖅᑕᐅᔪᖅ ᑐᔅᓯᕌᖑᔪᒧᑦ ᓇᔪᖅᑕᐅᓂᐊᖅᑐᖅ ᓇᒦᓐᓂᖓ 

ᖃᐅᔨᒪᔭᐅᔪᖅ ᐃᖃᓗᒐᓱᕝᕕᐅᓪᓗᓂ, ᐊᖑᓇᓱᕝᑯᐅᓪᓗᓂ ᐊᒻᒪ ᐊᑐᖅᑕᐅᓪᓗᓂ 

ᐊᖅᑯᑎᒋᔭᐅᖃᑦᑕᖅᑐᓄᑦ ᓇᓗᓇᐃᖅᑕᐅᓯᒪᔪᑦ ᐅᑯᓄᖓ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᑦ, ᑲᖏᖅᑐᒑᐱᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ, ᐃᓕᓴᖅᓯᕕᒃ ᑎᒥᖓᑦ, 

ᐊᒻᒪ ᑲᖏᖅᑐᒑᐱᒻᒥᐅᑕᐃᑦ. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᓚᐅᖅᑐᖅ 

ᐃᓚᐅᖃᑕᐅᖃᑦᑕᖏᓐᓂᕋᖅᑐᑎ ᐊᖑᓇᓱᓐᓂᐅᔪᓂᑦ ᐊᒻᒪ ᐅᖃᖅᑐᑎᑦ ᓇᔪᖅᑕᐅᔪᖅ ᐊᒻᒪ 

ᐊᑦᑐᐊᓂᓖᑦ ᐱᓕᕆᔭᐅᔪᑦ ᐸᕕᓴᐃᒐᔭᖏᑦᑐᑦ ᐊᖑᓇᓱᑦᑐᓂᑦ, ᐃᖃᓗᒐᓱᑦᑐᓂᑦ ᐅᕝᕙᓘᓃᑦ 

ᐃᖏᕋᑯᐅᒍᓂ. ᑐᔅᓯᕋᐅᑎᓕᐅᖅᑐᖅ ᑲᔪᖏᖅᓯᒪᒃᑲᓐᓂᓚᐅᖅᑐᖅ 

ᐊᑦᑐᐃᓗᐊᕐᔭᐃᖅᓯᒪᑎᑦᑎᓗᓂ ᐱᓕᕿᐊᒧᑦ ᐊᑦᑐᐊᓂᓖᑦ ᐱᓕᕆᔭᐅᔪᓄᑦ ᐆᒪᔪᓄᑦ ᐊᒻᒪ 

ᓇᓗᓇᐃᖅᓯᓪᓗᑎ ᓇᔪᖅᑕᐅᔪᖅ ᐊᑦᑐᐃᓂᖃᔾᔮᓇᓂ ᐃᖃᓗᓐᓂ ᑕᓯᕐᒥᑦ 

ᐱᓕᕆᓂᖃᖅᑎᓪᓗᒋᑦ ᐅᕝᕙᓘᓐᓃᑦ ᐊᐅᔭᒃᑯᑦ ᐃᖃᓗᒐᓱᓐᓇᐅᑎᓪᓗᒍ. ᑭᓯᐊᓂᓕ, 

ᐃᓱᒫᓘᑕᐅᔪᖅ ᓴᖅᑭᑕᐅᓚᐅᖅᑐᖅ ᐅᖃᐅᓯᔅᓴᖃᖅᑐᓂᑦ ᑎᒥᐅᔪᓂᑦ 

ᖃᐅᔨᒪᑦᑎᐊᖏᓐᓂᖏᓐᓄᑦ ᓄᓴᖓᓄ ᐊᑐᖅᑕᐅᓂᖓᓄᑦ ᐱᓕᕆᔭᐅᔪᑦ ᑕᒫᓂ. ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᖏᑦ, ᑲᖏᖅᑐᒑᐱᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ, ᐊᒻᒪ ᐃᓕᓴᖅᓯᕕᒃ 

ᑎᒥᖓᑦ ᓇᓗᓇᐃᖅᓯᓚᐅᖅᑐᑦ ᐱᒪᕆᐅᓂᖓᓄᑦ ᐊᖑᓇᓱᓐᓂᕐᒧᑦ ᐊᒻᒪ ᐃᖃᓗᒐᓱᓐᓂᕐᒧᑦ 

ᓄᓇᓕᖓᓄ ᑲᖏᖅᑐᒑᐱᒃ ᐊᒻᒪ, ᐱᓕᕿᐊᖑᓯᒪᔪᖅ ᖁᓛᓂ, ᓇᓗᓇᐃᖅᑕᐅᔪᑦ 

ᐃᓱᒫᓘᑕᐅᔪᑦ ᑕᒻᒪᖅᓯᒪᓂᖏᓐᓄᑦ ᓇᓗᓇᐃᔭᖅᓯᒪᓂᖏᑦ ᒫᓐᓇᐅᔪᒥᑦ ᐆᒪᔪᓂᑦ ᐊᕙᑎᖓᓂᑦ, 

ᐅᔾᔨᕈᓱᑦᑎᐊᖏᓐᓂᖓᓄᑦ ᐱᒻᒪᕆᐅᓂᖓᓄᑦ ᐊᒻᒪ ᓄᓇᒦᖔᖅᑐᖏᑦ ᓄᓇᓕᒻᒧᑦ, ᑐᔅᓯᕌᖑᔪᖅ 

ᖃᐅᔨᓴᖅᑕᐅᑲᓐᓂᕐᓗᓂ ᐊᑦᑐᖅᑕᐅᔪᓂᑦ ᐆᒪᔪᓂᑦ ᐊᒻᒪ ᐊᖑᓇᓱᓐᓂᕐᒧᑦ ᓯᕗᓂᐊᒍᑦ 

ᑭᓱᑐᐃᓐᓇᐃᑦ ᐊᖏᖅᑕᐅᓚᐅᖅᑎᓐᓇᒋᑦ.  

 

ᓇᓗᓇᐃᖅᑕᐅᓯᒪᔪᑦ ᐃᓄᐃᑦ ᖃᐅᔨᒪᔭᖏᑦ ᐅᕝᕙᓘᓐᓃᑦ ᐃᓄᐃᑦ ᖃᐅᔨᒪᔭᑐᖃᖏᑦ: ᓄᓇᓕᒻᒧᑦ ᐃᓱᒫᓘᑕᐅᔪᑦ 

ᓇᓗᓇᐃᖅᓯᓚᐅᖅᑐᑦ ᐱᒻᒪᕆᐅᓂᖓᓄᑦ ᐊᐃᔪ ᑕᓯᖅ ᐃᖃᓗᒐᓱᓐᓂᕐᒧᑦ, ᓇᓐᓄᒐᓱᓐᓂᕐᒧᑦ, 

ᐊᒻᒪ ᐊᖅᑯᑎᑐᖃᐅᓪᓗᓂ ᐊᒻᒪ ᐱᐅᖏᑦᑑᔪᓐᓇᖅᑐᑦ ᐊᑦᑐᖅᑕᐅᔪᑦ ᐆᒪᔪᓄᑦ ᑕᒫᓂ ᐅᕙᓐᖓᑦ 

ᑐᔅᓯᕌᖑᔪᖅ ᐱᓕᕆᐊᖅ ᐊᐅᓚᓂᖏᓐᓄᑦ.  

 

ᑲᑎᒪᔩᑦ ᐃᓱᒪᓕᐅᕆᔭᐅᔪᓂᑯᖅ: ᑐᔅᓯᕋᐅᑎᓕᐅᖅᑐᖅ ᑲᑎᒪᖃᑎᖃᕆᐊᓕᒃ ᑲᖏᖅᑐᒑᐱᒻᒥᐅᑕᓂᑦ ᐊᒻᒪ 

ᑲᑐᔾᔨᖃᑎᒌᓂᑦ ᐱᓕᕆᐊᖃᕐᓗᑎ ᐃᓱᒫᓘᑕᐅᔪᓂᑦ ᐊᑦᑐᐊᓂᓖᑦ ᐱᓕᕆᐊᒧᑦ 

ᐊᑦᑐᐃᓂᖃᕈᓐᓇᕐᓂᖏᓐᓄᑦ ᐊᖑᓇᓱᕝᑯᐅᔪᓂᑦ ᐊᒻᒪ ᐃᖃᓗᒐᓱᕝᕕᐅᔪᓂᑦ ᐊᒻᒪ ᐱᖅᑯᓯᓄᑦ 

ᓄᓇᐃᑦ ᐊᑐᖅᑕᐅᕙᑦᑐᑦ. ᖃᐅᔨᔭᐅᔪᑦ ᑲᑎᒪᓂᐅᔪᓂᑦ ᐊᑐᖅᑕᐅᔭᕆᐊᓖᑦ ᐋᖅᑭᒋᐊᖅᑕᐅᓗᑎ 

ᒫᓐᓇᐅᔪᒥᑦ ᐊᑦᑐᖅᑕᐅᓂᖏᓐᓄᑦ ᖃᐅᔨᓴᓂᕐᒧᑦ ᐊᒻᒪ ᐱᓗᐊᕐᔭᐃᖅᓯᒪᑎᑦᑎᓂᕐᒧᑦ 

ᐊᑐᖅᑕᐅᔪᑦ.  

 

ᑐᓐᓂᕆᔭᖅ 6: ᐱᐅᔫᒍᓐᓇᖅᑐᑦ ᐊᑦᑐᖅᑕᐅᔪᑦ ᓄᓇᓕᒻᒥ ᐃᖅᑲᓇᐃᔭᖅᑎᑦᑎᓂᖅ, ᐊᑐᖅᑕᐅᓂᖏᑦ ᓄᓇᓕᒻᒥ 

ᑐᔪᕐᒥᓂᕐᒥᑦ ᐊᒻᒪ ᑭᓱᑐᐃᓐᓇᕐᓂᑦ ᐊᒻᒪ ᐱᔨᑦᑎᖅᑕᓂᑦ ᐊᒻᒪᓗᑦᑕᐅᖅ ᐱᑕᖃᖅᑎᑦᑎᓂᕐᒧᑦ 

ᑭᓱᑐᐃᓐᓇᕐᓂᑦ ᐊᒻᒪ ᐱᔨᑦᑎᖅᑕᓂᑦ ᓄᓇᓕᖓᓄᑦ ᑲᖏᖅᑐᒑᐱᒃ.  

 

ᑲᑎᒪᔩᑦ ᐃᓱᒪᒋᔭᖏᑦ: ᑐᔅᓯᕋᐅᑎᓕᐅᖅᑐᖅ ᑲᔪᖏᖅᓯᒪᔪᖅ ᐃᖅᑲᓇᐃᔭᖅᑎᑦᑎᓗᓂ ᓄᓇᓕᒻᒥᐅᑕᓂᑦ 

ᓈᒻᒪᒐᐃᒍᓂ, ᐃᖅᑲᓇᐃᔭᖅᑎᑦᑎᔪᑦ ᓇᔪᖅᑕᐅᓂᐊᖅᑐᖅ ᐋᖅᑭᓱᖅᑕᐅᓂᖏᓐᓄᑦ ᐊᒻᒪ 

ᐲᔭᖅᑕᐅᓂᖏᓐᓄᑦ, ᐊᒻᒪ ᐱᖃᑦᑕᖅᑐᑎ ᑭᓱᑐᐃᓐᓇᕐᓂᑦ ᐊᒻᒪ ᐱᔨᑦᑎᖅᑕᓂᑦ ᓄᓇᓕᒻᒥᑦ 

ᑕᐃᒪᐃᒍᓐᓇᖃᐃᒍᓂ. ᐊᒻᒪᓗᑦᑕᐅᖅ, ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᓚᐅᖅᑐᖅ ᓂᕿᓂᑦ 

ᑐᓂᓯᑐᐃᓐᓇᓂᐊᖅᑐᓂ ᓄᓇᓕᒻᒧᑦ ᑕᒪᓐᓇ ᑕᐃᒪᐃᖃᑦᑕᖅᓯᒪᔪᖅ ᐊᕐᕌᒎᖃᑦᑕᖅᓯᒪᔪᓂᑦ 

ᓯᐊᕐᕆᔮᕐᓴᐅᔭᕇᖅᑎᓪᓗᒍ ᐊᒻᒪ ᐊᓯᖏᓐᓂᑦ ᐃᑲᔫᓯᐊᖃᖅᑎᑎᓪᓗᓂ ᓄᓇᓕᒻᒧᑦ 

ᑲᖏᖅᑐᒑᐱᒃ ᓲᕐᓗ ᐊᓕᐅᖅᑲᓈᖅᑕᐅᑕᐃᓕᓂᕐᒧᑦ ᐊᑦᑕᓇᐃᖅᓯᒪᓂᕐᒧᑦ ᐃᓕᓐᓂᐊᑎᑦᑎᓂᖅ. 

ᐃᓱᒫᓘᑕᐅᔪᑦ ᓴᖅᑭᑕᐅᓚᐅᖅᑐᑦ ᐅᕙᓐᖓᑦ ᑲᖏᖅᑐᒑᐱᒃ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ, 

ᐃᓕᓴᖅᓯᕕᒃ ᑎᒥᖓ, ᐊᒻᒪ ᓴᐅᔮᕌᓗᐃᑦ ᑐᔪᕐᒥᕕᒃ ᓯᐊᕐᕆᔮᖃᑦᑕᕐᓂᐅᔪᑦ ᐊᐅᓚᑕᐅᕙᓚᐅᖅᑐᑦ 

ᑐᔪᕐᒥᕕᒻᒥ ᑕᐃᒪᐃᓐᓂᖓᓄᑦ ᔭᒐᐃᓂᖃᓂᐊᖅᑐᑦ ᑭᓇᐅᔭᓕᐊᓂᑦ ᓅᑦᑕᐅᓂᖓᓄᑦ 

ᓇᔪᖅᑕᐅᔪᖅ. 

 

ᑲᑎᒪᔩᑦ ᐃᓱᒪᓕᐅᕆᔭᐅᔪᓂᑯᖅ: ᐊᑐᓕᖁᔭᐅᔪᖅ ᑐᔅᓯᕋᐅᑎᓕᐅᖅᑐᖅ ᑲᔪᓯᑎᑦᑎᓗᓂ ᐱᖃᓯᐅᔾᔭᐅᓂᖏᑦ 

ᐱᖃᑦᑕᕐᓂᖏᓐᓄᑦ ᑭᓱᑐᐃᓐᓇᕐᓂᑦ ᐊᒻᒪ ᐱᔨᑦᑎᖅᑕᓂᑦ ᓄᓇᓕᒻᒥᑦ ᓇᒻᒥᓂᕆᔭᐅᔪᓂᑦ ᐊᒻᒪ 

ᐃᖅᑲᓇᐃᔭᖅᑎᑦᑎᒍᓐᓇᑐᐃᓐᓇᕆᐊᖃᓂᕐᒧᑦ ᓄᓇᓕᒻᒥᑦ ᓈᒻᒪᑎᓪᓗᒍ ᑭᖑᓂᐊᒍᑦ 

ᑐᔅᓯᕋᐅᒻᒥᑦ. ᐱᓕᕆᖃᑎᖃᕐᓂᐅᔪᖅ ᖃᐅᔨᓴᖅᑕᐅᑲᓐᓂᕆᐊᓕᒃ ᓇᓂᓯᓗᓂ ᓈᒻᒪᑦᑐᒥ 

ᐊᑐᕐᓂᕐᒥᑦ ᓄᓇᓕᒻᒥᑦ ᑭᓱᓕᕆᔾᔪᑎᖏᓐᓂ ᐊᒻᒪ ᓇᒻᒥᓂᕆᔭᐅᔪᑦ, ᐃᑲᔫᓯᐊᖑᔪᑦ 

ᐱᑕᖃᖅᑎᑕᐅᔪᑦ ᓇᓕᒧᒃᑲᓗᐊᕐᒪᖔᑕ ᐱᔪᒪᓂᕆᔭᖏᓐᓄᑦ ᓄᓇᓕᒻᒧᑦ, ᑕᕝᕗᖓᑦᑕᐅᑎᒋ 

ᐃᑲᔫᓯᐊᑦ ᓇᓗᓇᐃᖅᓯᒪᑦᑎᐊᓂᖅᓴᐅᓗᑎ ᖃᐅᔨᓴᕐᓂᐅᔪᒥᑦ ᐊᑦᑐᖅᑕᐅᔪᓂᑦ ᑕᕝᕙᓐᖓᑦ 

ᑐᔅᓯᕋᐅᒻᒥᑦ. 

 

ᐃᓄᓕᒫᓄᑦ ᐃᓱᒫᓘᑎᓪᓗᐊᑕᐃᑦ: 

ᑐᓐᓂᕆᔭᖅ 7: ᐊᖏᔪᑲᓪᓇᓚᒻᒥᑦ ᐃᓄᓐᓄᑦ ᐃᓱᒫᓘᑕᐅᔪᑦ ᓴᖅᑭᑕᐅᓚᐅᖅᑐᑦ ᐃᓄᓐᓂᑦ 

ᐅᖃᐅᓯᔅᓴᖃᖅᑎᓪᓗᒋᑦ ᑖᔅᓱᒧᖓ ᑎᑎᕋᖅᓯᒪᔪᓄᑦ. 

 

ᑲᑎᒪᔩᑦ ᐃᓱᒪᒋᔭᖏᑦ: ᓯᕗᓂᐊᒍᑦ ᓇᓗᓇᐃᖅᑕᐅᓯᒪᔪᖅ, ᐊᖏᔪᑲᓪᓇᓚᒻᒥᑦ ᐃᓄᓐᓄᑦ ᐃᓱᒫᓘᑕᐅᔪᑦ 

ᓴᖅᑭᑕᐅᓚᐅᖅᑐᑦ ᐃᓄᓐᓂᑦ ᐅᖃᐅᓯᔅᓴᖃᖅᑎᓪᓗᒋᑦ ᑖᔅᓱᒧᖓ ᑎᑎᕋᖅᓯᒪᔪᓄᑦ ᐅᑯᓇᖓᑦ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᓄᓇᕗᒻᒥ ᒐᕙᒪᒃᑯᑦ, 

ᑯᐃᓐᒧᑦ−ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ, ᑲᖏᖅᑐᒑᐱᒃ 

ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ, ᐃᓕᓴᖅᓯᕕᒃ ᑎᒥᖓᑦ, ᓴᐅᔮᕌᓗᐃᑦ ᑐᔪᕐᒥᕕᒃ ᐊᒻᒪ 

ᓄᓇᓕᒻᒥᐅᑕᓄᑦ ᑲᖏᖅᑐᒑᐱᒻᒥ. 

 

ᐃᓄᓐᓄᑦ ᐃᓱᒫᓘᑕᐅᔪᑦ ᓇᓗᓇᐃᖅᑕᐅᔪᑦ ᐅᖃᐅᓯᓴᖃᕐᕕᐅᑎᓪᓗᒍ ᐅᕙᓂᐅᓚᐅᖅᑐᖅ 

ᐱᒋᐊᖅᑐᓂ ᔭᓄᐊᕆ 7, 2020 ᑎᑭᑦᑐᒍ ᔭᓄᐊᕆ 31, 2020, ᐊᒻᒪᓗᑦᑕᐅᖅ 

ᐅᖃᐅᓯᔅᓴᖃᒃᑲᓂᕐᕕᐅᔪᑦ ᑐᓂᔭᐅᔪᑦ ᕕᔾᕗᐊᕆ 12, 2020 ᐊᒻᒪ ᕕᔾᕗᐊᕆ 14, 2020 

ᐊᑦᑐᐊᓂᓖᑦ ᐃᒪᐃᓪᓗᑎ: 

 

▪ ᑐᔅᓯᕌᖑᔪᖅ ᐱᓕᕆᐊᖅ ᓄᓇᖓᓃᓐᓂᖓ ᐊᒻᒪ ᕐᑳᖓᒎᖃᑦᑕᐅᑎᓂᖓ 

ᐊᑦᑐᖅᑕᐅᓴᖃᐃᑦᑐᓄᑦ ᐆᒪᔪᓄᑦ ᓇᔪᖅᑕᐅᕙᑦᑐᑦ ᐊᒻᒪ ᐅᑎᖅᑕᖃᑦᑕᖅᑐᓄᑦ 

ᐊᖅᑯᑎᖏᑦ ᐱᖃᓯᐅᑎᓪᓗᑎ ᓇᓄᐃᑦ ᐊᒻᒪ ᐃᒥᑦᑎᐊᕙᒻᒥ ᐆᒪᔪᐃᑦ;  

▪ ᑕᒻᒪᖅᓯᒪᓂᖏᑦ ᖃᐅᔨᓴᓂᕐᒥᑦ ᒫᓐᓇᐅᔪᒥᑦ ᐆᒪᔪᓄᑦ ᐊᕙᑎᖏᓐᓂ ᐊᒻᒪ 

ᑕᐃᒪᐃᓐᓂᖓᓄᑦ ᐱᑕᖃᕆᐊᖃᖅᑎᑕᐅᔪᑦ ᕿᒥᕐᕈᓂᕐᒥᑦ ᐊᑦᑐᖅᑕᐅᔪᑦ ᐆᒪᔪᓄᑦ 

ᑕᐃᒪᐃᑦᑎᑕᐅᔪᑦ ᓴᖅᑭᖅᑎᑕᐅᓂᖓᓄᑦ ᓇᔪᖅᑕᐅᔪᖅ ᐊᒻᒪ ᓯᐊᕐᕆᔮᖃᑦᑕᓂᕐᒥᑦ; 

▪ ᑕᒻᒪᖅᓯᒪᓂᖏᑦ ᐱᖅᑯᓯᓄᑦ ᓄᓇᐃᑦ ᐊᑐᖅᑕᐅᓂᖏᓐᓄᑦ ᐊᒻᒪ ᑕᐃᒪᐃᓐᓂᖓᓄᑦ 

ᐱᖃᓯᐅᑎᑦᑎᓂᖃᖏᑦᑐᖅ ᐊᑦᑐᖅᑕᐅᔪᓂᑦ ᐃᓄᐃᑦ ᖃᖑᓇᓱᓐᓂᖏᓐᓄᑦ; 

▪ ᑐᔅᓯᕌᖑᔪᖅ ᐱᓕᕆᐊᖅ ᓇᒦᓐᓂᖓ ᐃᓗᐊᓂ ᑐᔅᓯᕌᖑᓯᒪᔪᒥᑦ ᓄᓴᕗᒻᒥ ᒥᕐᖑᐃᓯᕐᕕᒃ 

ᓱᓕ ᓴᖅᑭᑎᑦᑎᓯᒪᖏᑦᑐᑦ ᐊᐅᓚᑦᑎᓂᕐᒧᑦ ᐸᕐᓇᐅᒻᒥᑦ; 

▪ ᓇᓗᓇᐃᔭᖅᑕᐅᓂᖏᑦ ᐊᖏᓂᓪᓚᕆᒋᔭᖓᓂ ᑐᔅᓯᕌᖑᔪᒥᑦ ᐱᓕᕆᐊᒥᑦ; ᐊᒻᒪ  

▪ ᔭᒐᐃᓂᖅ ᑮᓇᐅᔭᓕᕆᓂᑦᑎᒍᑦ ᐃᑲᔫᓯᐊᓂᑦ ᑲᖏᖅᑐᒑᐱᒃ ᓄᓇᓕᖓᓄᑦ 

ᑐᔅᓯᖃᐅᑎᓕᐅᖅᑐᖅ ᓅᓐᓂᕈᓂ ᓇᔪᖅᑕᐅᔪᒧᑦ ᓯᓚᑖᓄᑦ ᓄᓇᓕᐅᑉ. 

 

ᑲᑎᒪᔩᑦ ᐃᓱᒪᓕᐅᕆᔭᐅᔪᓂᑯᖅ: ᖁᕕᐊᒋᔭᐅᔪᖅ ᑐᔅᖃᐅᑎᓕᐅᖅᑐᖅ ᓇᓗᓇᐃᔭᐃᓪᓗᓂ ᑲᑎᒪᖃᑎᖃᓂᕐᒥᑦ 

ᕼᐊᒻᒪᓚᖓᑦ ᑲᖏᖅᑐᒑᐱᒃ ᐊᒻᒪ ᑲᖏᖅᑐᒑᐱᒻᒥ ᐸᕐᓇᐃᖃᑎᒌᓐᓂᕐᒧᑦ ᐊᒻᒪ ᐊᐅᓚᑦᑎᖃᑎᒌᓐᓂᕐᒧᑦ 

ᑲᑎᒪᔨᕋᓛᑦ (CJPMC); ᑭᓯᐊᓂ, ᑲᑎᒪᖃᑎᖃᕐᓂᐅᔪᖅ ᓇᓗᓇᐃᖅᓯᔪᖅ ᑐᔅᓯᕋᐅᒻᒥᑦ 

ᑕᑯᔅᓴᐅᑎᑦᑎᓚᐅᖏᑦᑐᖅ ᓇᓗᓇᐃᖅᓯᒪᔪᒥᑦ ᐃᑲᔪᖅᑐᐃᔪᓂ ᐱᓕᕿᐊᒧᑦ ᐱᓕᕆᔭᐅᔪᓂᑦ, 

ᐊᐅᓪᓚᕈᔾᔨᔨᑐᐊᓂᑦ ᐱᓕᕆᖃᑎᖃᓂᕐᒥᑦ, ᐊᒻᒪ ᑲᑎᒪᖃᑎᖃᓂᕐᒥᑦ ᒪᓕᑦᑕᐅᔭᕆᐊᓕᐅᖅᑎᓂᑦ ᐊᒻᒪ 

ᑲᖏᖅᑐᒑᐱᒻᒥ ᐸᕐᓇᐃᖃᑎᒌᓐᓂᕐᒧᑦ ᐊᒻᒪ ᐊᐅᓚᑦᑎᖃᑎᒌᓐᓂᕐᒧᑦ ᑲᑎᒪᔨᕋᓛᑦ ᐃᑲᔪᓚᐅᖅᑐᑦ 

ᐱᓕᕆᔭᐅᔪᓂᑦ ᑐᔅᓯᕌᖑᑎᓪᓗᒍ. ᑲᑎᒪᖃᑎᖃᑲᓐᓂᕆᐊᖃᕐᓂᐅᔪᑦ ᓄᓇᓕᒻᒥᐅᑕᓂᑦ ᑲᖏᖅᑐᒑᐱᒻᒥ, 

ᓄᓇᓕᒻᒥ ᑎᒍᒥᐊᖅᑎᐅᖃᑕᐅᔪᑦ, ᐊᒻᒪ ᐃᓱᒫᓗᑦᑐᑦ ᑎᒥᐅᔪᑦ, ᐱᖃᓯᐅᔾᔭᐅᓗᑎ ᐃᓄᐃᑦ 

ᖃᐅᔨᒪᔭᖏᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᑐᔅᓯᖃᐅᒻᒧᑦ ᑕᑯᔅᓴᐅᑎᑦᑎᓗᓂ ᑐᑭᓯᓯᒪᓂᕐᒧᑦ 

ᒫᓐᓇᐅᔪᒥᑦ ᐊᕙᑎᖓ ᐊᒻᒪ ᐱᖅᑯᓯᓄᑦ ᓄᓇᐃᑦ ᐊᑐᖅᑕᐅᓂᖏᑦ, ᐊᒻᒪ ᐊᑐᖅᑕᐅᔪᓂᑦ ᖃᐅᔨᓴᓂᕐᒧᑦ.  

 

ᐱᓕᕆᔾᔪᑏᑦ ᓄᑖᑦ ᐊᑦᑐᐃᓂᖃᖅᑐᑦ ᖃᐅᔨᒪᔭᐅᓐᖏᑦᑐᓂᒃ: 

ᑕᒪᑐᒧᖓ ᐱᓪᓗᐅᑕᓂᒃ ᓴᖅᑭᖅᓯᒪᔪᖃᓐᖏᓚᑦ ᑕᒪᑐᒪᓂ ᐱᓕᕆᐊᖑᒍᒪᔪᒥ. 

ᓇᐃᓪᓕᒋᐊᖅᓯᒪᔪᒃᑯᑦ ᐊᑐᓕᖁᔭᐅᔪᓂᑦ 

ᑕᑯᔅᓴᐅᑎᑕᐅᔪᖅ ᖁᓛᓂ,ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᒋᔭᖃᖅᑐᑦ ᐱᐅᖏᑦᑑᔪᓐᓇᖅᑐᑦ 

ᐊᑐᖅᑕᐅᔪᑦ ᓇᓗᓇᐃᖅᑕᐅᓯᒪᔪᑦ ᐊᕙᑎᖓᓄᑦ ᐊᒻᒪ ᐃᓅᖃᑎᒌᓐᓂᕐᒧᑦ ᑮᓇᐅᔭᓕᕆᓂᕐᒧᑦ ᐃᓚᒍᑕᖏᑦ 

ᐃᑲᔪᖅᑐᐃᔪᑦ ᐊᑐᓕᖁᔨᔪᑦᑐᔅᓯᕌᖑᔪᖅ ᐱᓕᕆᐊᖅᐋᖅᑭᒋᐊᖅᑕᐅᓗᓂ ᐅᕝᕙᓘᓐᓃᑦ ᖁᔭᓈᖅᑕᐅᓗᓂ. 

ᑐᔅᓯᕋᐅᑎᓕᐅᖅᑐᖅ ᓂᕈᐊᕐᓂᕈᓂ ᐋᖅᑭᒋᐊᕐᓗᒍᑐᔅᓯᕌᖑᔪᖅ ᐱᓕᕆᐊᖅ, ᐅᑯᐊ ᐊᑐᓕᖁᔭᐅᔪᑦ 

ᐃᓱᒪᒋᔭᐅᔭᕆᐊᓖᑦ ᓯᕗᓂᐊᒍᑦ ᑐᓂᓯᒃᑲᓐᓂᓚᐅᖅᑎᓐᓇᒋᑦ ᐋᖅᑭᒋᐊᖅᓯᒪᔪᒥᑦ ᐱᓕᕆᐊᒧᑦ ᑐᔅᓯᕋᐅᑦ: 

ᓇᐃᓪᓕᒋᐊᖅᓯᒪᔪᒃᑯᑦ ᐊᑐᓕᖁᔭᐅᔪᓂᑦ:  

▪ ᐊᑐᓕᖁᔭᐅᔪᖅ ᑐᔅᓯᕋᐅᑎᓕᐅᖅᑐᖅ ᑲᑎᒪᖃᑎᒋᒃᑲᓂᕐᓗᓂᒋᑦ ᑲᖏᖅᑐᒑᐱᒃ ᐊᒻᒪ ᓇᓗᓇᐃᖅᓯᒪᔪᑦ 

ᑲᑐᔾᔨᖃᑎᒌᑦ ᖃᐅᔨᒪᓂᖃᖅᑐᓂᑦ ᑐᑭᓯᐅᒪᓂᖓᓂ ᓄᓇᖓᓂ, ᓴᖅᑭᑎᑦᑎᓗᓂ ᑕᒻᒪᖅᓯᒪᖏᓂᖅᓴᒥ 

ᑐᔅᓯᖃᐅᒻᒥᑦ ᐊᒻᒪ ᓴᖅᑭᑎᑦᑎᓗᓂ ᐊᐅᓚᓂᖏᓐᓄᑦ ᑲᔪᖏᖅᑕᐅᔪᑦ ᐅᕝᕙᓘᓐᓃᑦ 

ᐱᓗᐊᕐᔭᐃᖅᓯᒪᑎᑕᐅᔪᑦ ᐱᓕᕆᐊᖃᖅᑐᑦ ᐊᕙᑎᖓᓂᑦ ᐊᒻᒪ ᐃᓅᖃᑎᒌᓐᓂᕐᒧᑦ ᑮᓇᐅᔭᓕᕆᓂᕐᒧᑦ 

ᐃᓱᒫᓘᑕᐅᔪᑦ ᓇᓗᓇᐃᖅᑕᐅᔪᑦ ᖁᓛᓂ. ᑐᓴᐅᒪᔾᔪᑎᐅᑎᓪᓗᒋᑦ ᖃᓄᐃᓐᓂᕆᔭᖏᑦ 

ᑲᑎᒪᑎᑦᑎᓂᐅᔪᓂᑦ, ᑐᔅᓯᕋᐅᑎᓕᐅᖅᑐᖅ ᐱᑕᖃᖅᑎᑦᑎᔭᕆᐊᓕᒃ ᓇᓗᓇᐃᔭᖅᓯᒪᔪᓂᑦ ᓇᓪᓕᐊᓐᓂ 

ᑎᒥᐅᔪᓂᑦ ᑐᓴᖅᑎᑕᐅᓚᐅᖅᑐᓂᑦ, ᑭᓱᑦ ᐅᖃᐅᓯᐅᓚᐅᖅᑲᑦ, ᖃᓄᖅ ᐃᓱᒫᓘᑕᐅᔪᑦ 

ᐱᓕᕆᐊᖑᓚᐅᖅᑲᑦ, ᐊᒻᒪ ᐃᓱᒫᓘᑕᐅᔪᑦ ᐋᖅᑭᑦᑕᐅᓚᐅᕐᒪᖔᑕ ᐅᕝᕙᓘᓐᓃᑦ ᓱᓂᓕ 

ᐋᖅᑭᑦᑕᐅᔭᕆᐊᖃᖅᑐᑎᑦ, ᐊᒻᒪᓗᑦᑕᐅᖅ ᑕᑯᔅᓴᐅᑎᑦᑎᑎᐊᕐᓗᓂ ᖃᓄᖅ ᑕᒪᓐᓇ ᐱᕙᓪᓕᐊᓂᖓ 

ᖃᐅᔨᑎᑦᑎᓗᓂ ᐱᓕᕆᐊᒧᑦ ᓴᓇᓯᒪᓂᖓᓄᑦ ᐊᒻᒪᒧ ᐱᓗᐊᕐᔭᐃᖅᓯᒪᑎᑦᑎᓂᕐᒧᑦ ᐊᑐᖅᑕᐅᔪᑦ.  

▪ ᐊᒥᓱᒐᓚᐃᑦ ᐊᔾᔨᒌᖏᓐᓂᖏᑦ ᐱᓕᕆᐊᒧᑦ ᐊᖏᓂᖓ ᐊᒻᒪ ᐊᖏᔫᓂᖓ ᐱᓕᕆᔭᐅᔪᑦ 

ᐊᓯᔾᔨᓚᐅᖅᑐᑦ ᖃᐅᔨᓴᕐᓂᖃᖅᑎᓪᓗᒋᑦ ᑭᐅᔾᔪᑎᓂᑦ ᑎᒥᐅᔪᓄᑦ ᐃᓱᒫᓘᑎᖏᓐᓄᑦ, ᑲᑎᒪᔩᑦ 

ᖃᐅᔨᑎᑕᐅᔪᑦ ᓴᖑᖃᑦᑕᕐᓂᖏᓐᓄᑦ ᐊᔾᔨᒌᖏᓐᓂᖏᓐᓄᑦ ᖁᓚᕐᓇᖏᓪᓗᓂ ᐊᓂᖓ ᐱᓕᕆᔭᐅᔪᑦ 

ᐊᑦᑐᐊᓂᓖᑦ ᑖᔅᓱᒧᖓ ᐃᓱᒪᓕᐅᓂᕐᒧᑦ, ᐅᕝᕙᓘᓐᓃᑦ ᓈᒻᒪᓐᓂᖏᓐᓄᑦ ᖁᓚᓐᓇᐃᖅᓯᓂᕐᒧᑦ 

ᐱᐅᖏᑎᑦᑎᔪᑦ ᐊᑐᖅᑕᐅᔪᓂᑦ ᐱᒡᒐᓇᖏᑦᑐᒥᑦ ᐱᓗᐊᕐᔭᐃᖅᓯᒪᑎᑕᐅᔪᓐᓇᖅᑐᖅ ᐊᑯᓂᐅᓂᖏᓐᓄᑦ 

ᐊᒻᒪ ᖃᓄᐃᓐᓂᕆᒋᐊᖃᖅᑕᖏᓐᓄᑦ. ᓇᓗᓇᐃᔭᖅᓯᒪᑦᑎᐊᖅᑐᓂᑦ ᐱᓕᕆᔭᐅᔪᓂᑦ 

ᓇᓗᓇᐃᖅᑕᐅᔭᕆᐊᓕᒃ ᖃᓄᐃᑦᑐᑐᐃᓐᓇᕐᓂᑦ ᑐᔅᓯᕋᐅᑎᒃᑲᓐᓂᐅᔪᓂᑦ ᓇᓗᓇᐃᖅᓯᒪᔪᓂᑦ 

ᐊᑦᑐᐊᓂᖏᓐᓄᑦ ᐱᓕᕆᔭᐅᔪᓄᑦ ᓄᓇᓕᒻᒥ ᑲᑎᒪᑎᑦᑎᓂᕐᒥᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᓐᓂ 

ᓈᒻᒪᑎᓪᓗᒍ, ᐊᒪ ᐊᑦᑐᖅᑕᐅᔪᓂᑦ ᖃᐅᔨᓴᕐᓂᖅ ᓇᓕᒧᓐᓂᖃᖅᑐᓂᑦ ᓄᓇᓕᒻᒧᑦ ᑐᑭᓯᔭᐅᔪᓂᑦ ᐊᒻᒪ 

ᐱᑕᖃᖅᑎᑦᑎᓗᑎ ᑲᑎᒪᔨᓄᑦ ᖁᓚᕐᓇᖏᑦᑐᒥᑦ ᖃᓄᐃᓐᓂᐊᕐᓂᖓᓄᑦ ᓈᒻᒪᓐᓂᖓᓄᑦ ᑐᔅᓯᕌᖑᔪᖅ 

ᐱᓗᐊᕐᔭᐃᖅᓯᒪᑎᑦᑎᓂᕐᒧᑦ. 

▪ ᐊᑐᓕᖁᔭᐅᔪᖅ ᑐᔅᓯᕋᐅᑎᓕᐅᖅᑐᖅ ᐱᔪᓐᓇᑎᑦᑎᓗᓂ ᐱᕙᓪᓕᐊᑎᑕᐅᓂᖓ ᐊᒻᒪ 

ᓴᖅᑭᖅᑎᑕᐅᓂᖓ ᐊᒡᒍᑎᓐᓂ ᓄᓇᕗᒻᒥ ᒥᕐᖑᐃᓯᕐᕕᒃ ᐊᐅᓚᑦᑎᓂᕐᒧᑦ ᐸᕐᓇᐅᑦ ᕿᓂᓚᐅᖅᑎᓐᓇᒍ 

ᐱᔪᓐᓴᐅᑎᓂᑦ ᐊᒻᒪ ᑐᔅᓯᕋᓂᕐᒧᑦ ᐊᐅᓚᓂᖏᓐᓄᑦ. ᑐᔅᓯᕋᐅᑎᓕᐅᖅᑐᖅ ᑲᔪᖏᓴᖅᑕᐅᔪᖅ ᑕᑎᒋᓗᒋᑦ 

ᑲᔪᖏᖅᓯᒪᔭᖏᑦ ᐱᖃᑕᐅᑎᑦᑎᓗᓂ ᑲᖏᖅᑐᒑᐱᒻᒥ ᐸᕐᓇᐃᖃᑎᒌᓐᓂᕐᒧᑦ ᐊᒻᒪ 

ᐊᐅᓚᑦᑎᖃᑎᒌᓐᓂᕐᒧᑦ ᑲᑎᒪᔨᕋᓛᑦ ᐱᕙᓪᓕᐊᑎᑕᐅᓂᖓᒍᑦ ᐊᐅᓚᑦᑎᓂᓕᕐᒧᑦ ᐸᕐᓇᐅᑦ, ᐊᒻᒪ 

ᑐᑭᓯᑦᑎᐊᓂᖅᓴᕆᓗᒍ ᖃᓄᖅ ᐱᔪᒪᔭᐅᓂᖓ ᑕᒪᓐᓇ ᓄᓇᖓ ᓈᒻᒪᒍᓐᓇᕐᓂᖓ ᐊᓯᖏᓐᓄᑦ 

ᓄᓇᓂᑦ ᐊᑐᖃᑦᑕᖅᑐᓂᑦ ᐸᕕᓴᑦᑕᐅᖏᓂᖅᓴᐅᑎᓪᓗᒋᑦ, ᐊᒻᒪ ᐃᑲᔫᑎᖃᓛᖑᓗᓂ ᐊᕕᑦᑐᖅᓯᒪᔪᒧᑦ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑲᔪᖏᖅᓯᒪᓂᖏᑦ 

ᐱᔭᕇᖅᑕᐅᓚᐅᖅᑎᓪᓗᒍ ᕿᒥᕐᕈᓂᐅᔪᖅ ᑐᑭᓯᒋᐊᕈᑎᓕᒫᓄᑦ ᐱᔭᐅᔪᓄᑦ ᐊᒻᒪ ᐱᖃᓯᐅᔾᔭᐅᓪᓗᑎ 

ᑐᔅᓯᕋᐅᑎᓕᐅᖅᑐᖅ ᐊᒻᒪ ᑎᒥᐅᔪᑦ ᑐᓂᓯᒪᔭᖏᑦ ᑲᑎᒪᔨᓄᑦ ᐃᓱᒪᒋᔭᐅᓂᐊᖅᑐᓂᑦ, ᑲᔪᖏᖅᓯᒪᓂᕆᔭᖓ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐱᓕᕆᐊᒧᑦ ᑐᔅᓯᕋᐅᑦ ᐋᖅᑭᒋᐊᖅᑕᐅᔭᕆᐊᓕᒃ ᐅᕝᕙᓘᓐᓃᑦ 

ᖁᔭᓈᖅᑕᐅᓗᓂ ᒪᓕᓪᓗᒍ ᐃᓚᒋᔭᐅᔪᖅ 12, ᐃᓚᖓ 12.4.4(d) ᐅᑯᓇᓂ ᓄᓇᕗᒻᒧᑦ ᐊᖏᕈᑦ ᐊᒻᒪ ᐃᓚᖓ 

91 ᐅᑯᓇᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA).    

 

ᐅᓇ ᐊᑐᓕᖁᔭᓕᐅᖅᑐᒍ,ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᑭᒧᐊᖅᑎᑕᐅᓚᐅᖅᑐᑦ 

ᐱᓕᕆᐊᖑᒋᐊᓕᓐᓄᑦ ᐊᒻᒪ ᐃᓱᒪᒋᔭᐅᔭᕆᐊᓕᓐᓄᑦ ᐱᑕᖃᕆᐊᖃᖅᑎᑕᐅᔪᑦ ᐊᑖᓂ ᐃᓚᒋᔭᐅᔪᖅ 12, 

ᐃᓚᒍᑕᖓ 4 ᐊᒻᒪ ᓗᓕᑦᑐᒍ ᐃᓚᖓ 91 ᐅᑯᓇᓂᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 

ᖃᐅᔨᓴᖅᑕᐅᓂᖓᓄᑦ ᒪᓕᒐᕐᒥᑦ (NuPPAA) ᐊᒻᒪ ᐃᒫᒃ ᓄᖅᑲᐅᓯᕐᓂᖃᓚᐅᖅᑐᑦ: 

1. ᐱᓕᕆᐊᖅ ᓴᖅᑭᑎᑦᑎᔪᓐᓇᕐᓂᖃᖅᑐᖅ ᓈᒻᒪᖏᑦᑐᓂᑦ ᐊᑦᑕᓇᖅᑐᓂᑦ ᐊᕙᑎᖓᓄᑦ ᐊᒻᒪ 

ᐃᓅᖃᑎᒌᓐᓂᕐᒧᑦ ᑮᓇᐅᔭᓕᕆᓂᕐᒧᑦ ᐊᑦᑐᖅᑕᐅᔪᓂᑦ. 

2. ᐱᓕᕆᐊᖅ ᓴᖅᑭᑎᑦᑎᔪᓐᓇᕐᓂᖃᖅᑐᖅ ᓈᒻᒪᖏᑦᑐᓂᑦ ᐊᑦᑐᖅᑕᐅᔪᓂᑦ ᐆᒪᔪᐃᑦ ᓇᔪᖃᑦᑕᖅᑕᖏᓐᓄᑦ 

ᐅᕝᕙᓘᓐᓃᑦ ᐃᓄᐃᑦ ᐊᖑᓇᓱᓐᓂᖏᓐᓄᑦ. 

ᐱᐊᓂᒋᐊᕈᑎᖏ 

ᐅᓇ ᑐᖓᕕᐅᔪᖅ ᐊᕙᑎᓕᕆᔨᑦ ᖃᐅᔨᓴᕐᓂᖓᑕ ᐃᓱᒪᓕᐊᖓᓐᓄᑦ ᑐᕋᖓᑉᓗᓐᓂ Canadian Arctic 

Holidays Ltd.’s “Clyde River Land Use Permit”. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᐊᑐᐃᓐᓇᐅᓂᐊᖅᐳᑦ ᐅᖃᖃᑎᒋᔭᐅᔪᒪᓐᓂᖅᐸᑕ ᒥᓂᔅᑕᒻᒧᑦ ᑕᑉᓱᒥᖓ ᐅᓂᑉᑲᒻᒥᒃ ᐅᖃᐅᓯᖃᕐᓗᑎᒃ 

ᐊᑐᕆᐊᖃᓕᕐᓂᖅᐸᑦ. 

 

ᐅᓪᓗᖅ           March 19, 2020         ᖃᒪᓂᑦᑐᐊᖅ, ᓄᓇᕗᑦ. 

 

 

 

ᑲᕕᖅ ᑲᓗᕋᒃ, ᐃᒃᓯᕙᐅᑕᐅᑲᐃᓐᓇᖅᑐᖅ 

 

 

 

 

 


